
I. Адыгагъэр тыдэ къитхыгъа?

Непэрэ джакӀом игущыӀ

Аветян-ЛӀыбзыу Светланэ «Адыгагъэр тыдэ 
къитхыгъа?» зыфиӀорэ иӀэпэрытх сызеджэм бэмэ 
саригъэгупшысагъ: шъыпкъэ  дэдэмкӀэ «Тыдэ 
къитхыгъа адыгагъэр?» Ар зэхэпфын плъэкӀынэу 
тиадыгабзэ ӀэубутыпӀэ тшӀын тлъэкӀыщт гу-
щыӀэхэр зэрэхэтхэм сэри сынаӀэ атесыдзэу къы- 
хэкӀыгъ. Ау Светланэ а упчӀэ закъор арэп къызы-
щыуцугъэр. Ежь щыӀэныгъэ гъогоу къыкӀугъэм, 
шӀэныгъэу ыгъотыгъэм къапкъырыкӀызэ, бзэ 
зэфэшъхьафхэр  къызыфигъэфедэхэзэ хэтрэ 
цӀыфи, хэтрэ цӀыф лъэпкъи  егъашӀэм зэгупшысэ-
рэхэм къатегущыӀагъ.

Аветян-ЛӀыбзыу Светланэ итхыгъэ зыфэгъэ- 
хьыгъэщтыр апэрэ сатырхэм ащегъэжьагъэу упчӀэ 
зэфэшъхьафхэмкӀэ къыгъэтхыхьагъ: «Мы дунаем 
сыда тыкъызкӀытехьэрэр? Тидунай дунэе хьафэу 
сыда зыкӀаӀорэри? Тыдэ тыкӀожьырэ мы дунаим 

тытекӀыжьыми? Зым тэлӀэжьышъ, ащ тищыӀэны-
гъэ щытэухы еӀо, адрэм цӀыфыр зылӀэжьырэм 
ыуж ыпсэ Тхьэм дэжь мэкӀожьы еӀо. Тхьэм дэжь 
емыгъэзэжьыфэ псэр тыдэ щыӀэрэ? Сыда мэфи-
блыр тхьэмаф зыкӀаӀуагъэр адыгэхэм? Сыда 
«Тхьаумаф» зыкӀыфаусыгъэр «Шэмбэтым» 
къыкӀэлъыкъорэ мафэм?»  

Ыужым а упчӀэхэм ыкӀи нэмыкӀхэми джэуа-
пхэр къаритыжьызэ, тилъэпкъ идунэе гурыӀуакӀэ 
лӀэшӀэгъубэмэ къазэрэпхырытхыгъэр, джы тиӀэ 
шэн-хабзэхэм ацыпэ, алъапсэ чыжьэ дэдэу зэрэ-
щыӀэр тхакӀом нафэ къытфишӀыгъ. Аветян-ЛӀы-
бзыу Светланэ итхыгъэ ямышӀыкӀ: гущыӀэ зэхэф 
къодыеп, усэ тхылъэп. ЛъэныкъуитӀур къызэдиу-
бытэу зэригъэкӀугъ, гущыӀэу зигугъ къышӀырэхэр 
къызызэхифыхэрэм ыуж усэхэр ригъэуцуагъэх. 

Тхылъым шъхьэ фэхъугъэр «Адыгагъэр тыдэ 
къитхыгъа?» зыфиӀорэ усэ-гупшысэ-еплъыкӀэр 
ары. Мыщ Светланэ ублапӀэми кӀэухми рефренэу 
а зы гупшысэр къыщыкӀеӀотыкӀыжьы:

«Бэрэ сыхаплъэ тиныдэлъфыбзэ,
Тхьэм къытӀуилъхьэгъэ тыбзэу тидахэм
Хэслъагъо сшӀоигъоу тиадыгабзэ,
Тыдэ къитхыгъа тэ адыгагъэр?»

Ежь имызакъоу итхылъ еджэрэри а гупшысэм 
зыдыхещэ, гущыӀэгъу ешӀы, игупшысэхэр къы-
фызэӀуехых: 

«… тиадыгагъэ
Джы мэкӀодыжьышъ, сыгу ар къео».
…«Сыд къафэнэщта джы тисабыйхэм?»
УпчӀэу Аветян-ЛӀыбзыу Светланэ тхылъым 

ипэублэ къыщитыгъэхэм мы аужырэ усэ-гупшысэ- 
еплъыкӀэр язэфэхьысыжь. Пэсэрэ джэкӀо шъып-
къэу Светланэ мыщ дэжьым игущыӀэ егъэпсы:

«Сыгурэ спсэрэ сырагъэӀэжьэу, 
ЩыӀ джы, цӀыф пчъагъэ, бзэм фэмыежьэу. 
Бзэр чӀэзыдзыжьрэр сэ фэсэгъадэ,
Тыжъ фэмыежьэу ӀэкӀыб зышӀыжьрэм.
ДжакӀом сыфэдэу, джы, сэ сыкъаджэ:
Шъукъэплъэжьынэу, марджэ хъужьыных!
КӀодыгъэ лъэпкъы тымыхъужьынэу, 
Тхьэм къытӀуилъэгъэ бзэр дгъэжъынчынэу.
ШӀугъэу тхэлъыгъэр рытӀотэжьынэу,
Бзэ тимыӀэжьэу тыкъэмынэжьынэу!
Укъэущыжьынэу, о, сыолъэӀу,
Тхьэр къызэтэнэу, силъэпкъы кӀас!»
БлэкӀыгъэм иӀошъхьэжъ умытӀымэ нахьышӀоу 

зыӀорэхэр щыӀэх. Ау зыпарэми уемытӀэмэ, уишӀэ-
ныгъэ хэхъощтэп, уилъэпкъ ылъапсэ къэбгъоты-

щтэп – непэрэ мафэм ехъулӀэу чъыг шъхьапэ 
горэм укъыпызыгъэ фэдэу къыпщыгъоу упсэущт. 

КӀэухым къэсӀонэу сызыфаер, мы тхылъ цӀы-
кӀур лъэпкъ зэхашӀэрэ лъэпкъ гупшысэрэ зиӀэхэм 
зэкӀэм зэрафэгъэхьыгъэр, зиныдэлъфыбзэ хэ-
гупшысыхьэрэ пстэуми ар къызыфагъэфедэн 
зэралъэкӀыщтыр ары.

                           
ГутӀэ Саныет – усакӀо, тхакӀо, зэдзэкӀакӀо, 

АР-м изаслуженнэ журналист.

ГущыӀэ хадз

Бзэр лъэпкъым ыпс

Тыдэ къитхыгъа адыгагъэр? Мы дунаем сыда 
тыкъызкӀытехьэрэр? Тидунай дунэе хьафэу сыда 
зыкӀаӀорэри? Тыдэ тыкӀожьырэ мы дунаим ты-
текӀыжьыми? Зым тэлӀэжьышъ, ащ тищыӀэныгъэ 
щытэухы еӀо, адрэм цӀыфыр зылӀэжьырэм ыуж 
ыпсэ Тхьэм дэжь мэкӀожьы еӀо. Тхьэм дэжь 
емыгъэзэжьыфэ псэр тыдэ щыӀэрэ? Сыда мэфи-
блыр тхьэмаф зыкӀаӀуагъэр адыгэхэм? Сыда 
«Тхьаумаф» зыкӀыфаусыгъэр «Шэмбэтым» 
къыкӀэлъыкъорэ мафэм?  Зиджэуап згъоты сшӀо-
игъоу упчӀэ пчъагъэхэр зэпымыоу сапашъхьэ 
къеуцо. Ахэм гупсэф къысамытэу бэрэ ся-
гупшысэ. Сенэгуе, сэ симызакъокӀэ мыщ фэдэ 
упчӀэхэр зыгу къихьэхэрэр. Cигупшысэхэр ст-
хынхэу сыгу къысеӀо, ащыщ горэхэри къэст-
хынэу сэублэ. 

 Тиадыгабзэ еплъыкӀэу фысиӀэм тӀэкӀу-
тӀэкӀузэ зызэблихъугъ, ижъырэ джуртыбзэмрэ1 
ижъырэ урымыбзэмрэ2 университетым зыщыскӀу-
гъэхэм къащегъэжьагъэу. Ижъырэ джуртыбзэр 
сшӀогъэшӀэгъонэу, сшӀэрэр сшӀомакӀэу, сишӀэны-
гъэ хэзгъахъо къэс, нахь сызыӀэпищэзэ сырэкӀо. 
А бзэр джы жъы дэдэ хъугъэ, зыгъэфедэрэри 
макӀэ, арау ижъырэ джуртыбзэм гъэшӀэгъонэу 
хэслъэгъуагъэхэм ащыщ горэхэр къышъозгъэлъ-
эгъу сшӀоигъу.

Джурт лъэпкъым имызакъоу адыгэ лъэпкъы-
ми итарихъ зэрэкӀыхьэ дэдэр шӀэныгъэлэжьхэм 
къаушыхьаты. Лъэпкъым ыныбжь хахъо къэс, 
ылъапсэ нахь куоу макӀо, ау илъэс мин пчъагъэ 
тешӀагъэми, бзэм къыхэнэжьы гущыӀэхэр ахэр 
къызхэкӀыгъагъэхэр къыбгурагъаӀоу.

Джы шъэфыжьэп псыкъиушхоу щыӀагъэм 
цӀыфлъэпкъыр дунаим зэрэтыригъэкӀодыкӀыгъа-

1 Ижъырэ джуртыбзэр – джырэ еврейхэм абзэ къыз-
текӀыгъэр ары. Ижъырэ тхыгъэхэу зигугъ  къэсшӀырэр 
Тхьэм итхыгъэ лъапӀэу алъытэ дин инищым:  иудаизм, 
христианство, ислам. Ахэр Библием иапэрэ Ӏахь.  

2 Ижъырэ урымыбзэр – джырэ грекхэм абзэ къызтекӀы-
гъэр ары. УрымыбзэкӀэ тхыгъагъэу Тхьэм итхыгъэ лъфа-
пӀэу христианхэм алъытэрэр ары. А тхыгъэхэр Библием 
иятӀонэрэ Ӏахь. 

гъэр. Шъыпкъагъэ зиӀэгъэ Нухьэ3 иунагъо закъу 
ныӀэп псаоу ащ къелыжьыгъэр. Нухь, ишъхьэгъ-
ус, якӀэлищ, янысищ аӀоу псыкъиушхом ыуж 
Арарат къушъхьэ лъапсэм щаублагъ ящыӀэныгъ-
акӀэ. Ахэм анэмыкӀ цӀыф дунаим къытенэжьыгъ-
агъэпышъ, зэрэхъурэмкӀэ, щыӀэ цӀыф лъэпкъ 
пстэур Нухьэ ыкъуищ ары къызтекӀыгъэхэр. Къо 
нахьыжъым Шэм ыцӀагъ, агурэм – Хьам, анахьы-
кӀэм – Яфэт. 

Тхьэм ыпашъхьэ шъыпкъагъэ иӀэу псэущты-
гъэ Нухьэ ыкъоу Шэмы къытекӀыгъэхэу алъытэрэ 
лъэпкъыхэм ащыщэу адыгэхэри слъытэщтыгъэ. 
Шэмы къытекӀыгъэ лъэпкъымэ адыгэхэри ащы-
щэу зыкӀэслъытэщтыгъэр, ижъырэ джуртыбзэмрэ 
адыгабзэмрэ зэфэдэ гущыӀэхэр ахэслъэгъуагъ-
эхэти ары. ГущыӀэ зэфэшъхьаф пчъагъэ якъэӀу-
акӀэрэ ямэхьанэрэ зэтефэхэу бзитӀум ахэт. Ахэр 
сэ зэрэзгъэшӀэгъуагъэм фэдэу зыгъэшӀэгъон горэ 
щыӀ сшӀошӀышъ, къэсэтхы. Ижъырэ джуртыб-
зэмрэ адыгабзэмрэ уяплъымэ, глаголхэм язэхэ-
лъыкӀэхэр зэрэзэтефэхэрэр олъэгъу. Ижъырэ 

3 Нухьи ащ къытекӀыгъэ лъэпкъхэми яхьылӀагъэу еплъ 
пегъымбар Мосэ иапэрэ тхылъ ия-6-рэ шъхьэм щыубла-
гъэу ия-10-рэ шъхьэм нэс. Нухь – ижъырэ джуртыбзэкӀэ 
зэратхырэр –  . 

джуртыбзэм иглаголхэм яаффиксхэмрэ ясуф-
фиксхэмрэ гущыӀэм щыщ шъыпкъэ хъугъэхэу, ар 
нахь кӀыхьэ зэрашӀырэм нэмыкӀэу иогласовкэ 
(имэкъэзещэхэр) зэблахъу. Ары ащ фэдэ глагол 
гъэпсыкӀэ зибзэ хэмыт лъэпкъхэм, а гущыӀэхэр 
зэхафынышъ, зэрадзэкӀынэу зыкӀашӀокъиныр. 
Ащ нэмыкӀэу зэтефэх адыгэхэмрэ джуртхэмрэ 
яӀэщтыгъэ зекӀокӀэ-шӀыкӀэ хабзэхэм ащыщхэри: 
псэлъыхъон, Ӏэуж тын, нысэ къэщэн-къэхьын 
Ӏофхэр, хъулъфыгъэхэмрэ бзылъфыгъэхэмрэ зы 
Ӏанэ зэрэзэдыпэмысыщтыгъэхэр.

Ау, нахь куоу зэзгъашӀэ зэхъум, а зэшищым 
ащыщэу Хьам зыцӀагъэм хьат лъэпкъыр къы-
текӀыгъэу зылъытэрэ шӀэныгъэлэжьхэм къатхы-
гъэхэм4 саӀукӀагъ. Ахэм къаӀохэрэм адезгъэ-
штэнэу къэзышӀыжьыгъэр пегъымбар Мосэ иа-
пэрэ тхылъ – УблапӀ.10:6-15.

Тыди щыпсэурэ адыгэхэм ясабыйхэм афаусы-
рэ цӀэхэм ащыщэу ижъырэ джуртыбзэкӀэ тхыгъэ 
Тэурат хабзэм хэслъэгъуагъэхэр джы сэ къэстхы 
сшӀоигъу. ГъэшӀэгъонба, илъэс 3500-кӀэ узэ- 

4 а) Precept Ministries Chattanooga, TN 37422. БСИ. 
Карта: «Расселение потомков Сима, Хама и Иафета». 

  б) Библейский Атлас. Тим Даули. Карты «Хардлайнз». 
РБО. 2003. 

кӀэӀэбэжьмэ пегъымбар Мосэ къытхыжьыгъагъэ 
Тэуратым хэтэлъагъо джы къызнэсыгъэм ады-
гэхэм яӀэ цӀэхэм афэдэхэр: Адам, Хьао, Нухь, 
Ибрахьим, Сара, Исмахьил, Исхьакъ, Якъуб, 
Юсыф, Мос, Даут...

Адам – ( ). Апэрэ цӀыфэу Тхьэм къыгъэ- 
шӀыгъэр зыхишӀыкӀыгъагъэр ятӀэр ары. Ижъырэ 
джуртыбзэкӀэ гущыӀэу  (Адам) къызтекӀыгъэр 

 (Адама), ащ къикӀырэр – ятӀэ, сапэ, чӀыгу 
(УблапӀ. 1:26, 2:7).  Апэрэ цӀыфым къыхихыгъэ 
цагэм Тхьэм бзылъфыгъэр хишӀыкӀыгъагъ, Адам 
ащ  Хьао ( ) цӀэу  фиусыгъагъ. 

Ибрахьим ( ) – илъэс 4000-кӀэ узэ-
кӀэӀэбэжьымэ шъыпкъагъэ зиӀэу Тхьэм ылъы-
тэгъэгъэ цӀыф. Ибрахьимэ Тхьэм къыриӀорэр 
ышӀошъ хъугъэу цыхьэ фишӀызэ ыгъэцӀакӀэ-
щтыгъ. Ащ Тхьэм шӀошъхъуныгъэшхоу фыриӀэр 
шъыпкъэныгъэкӀэ филъытэгъагъ, лъэпкъыбэмэ 
ар ты зэрафишӀыщтыри Тхьэм ащ  къыриӀогъагъ 
(УблапӀ.17:1-8). Ибрахьимэ ишъуз ыцӀагъэр Сара 
( ). 

Исмахьил ( ) – мы цӀэр фиусыгъагъ 
Сарэ иунэІут мысыр бзылъфыгъэу Хэгъар Ибра-
хьимэ къыфилъфыгъэ шъаом. А цӀэм къикӀырэр 
«Тхьэм зэхихьыгъ».

Исхьакъ ( ) – Сарэ къылъфыгъэ шъаоу 
Тхьэм Іуагъэр зыдишІыгъагъэр ары. Тхьэм 
Ибрахьимэ къыриӀогъагъ: «Уишъузэу Сарэ шъао 
къыпфилъфыщт, о ащ Исхьакъ цӀэу фэуусыщт; 
мыкӀодыжьын зэзэгъыныгъэ Сэ ащи, ащ текӀы-
щтхэми адэсшӀыщт» (УблапӀ.17:19-21). Ар къы-
зэхъум Сарэ къыІогъагъ: Тхьэм къысишІагъэр 
щхэны, сикъэбар зэхэзыхырэр щхыщт (Убла-
пӀ.21:6). Исхьакъ ишъуз ыцӀагъэр Рибэкъа .

Якъуб ( ) – Рибэкъа къыфэхъугъэ зэтІу-
азэхэм  ащыщэу нахьыкӀэм Якъуб (ПцӀыкӀэ 
атекӀорэ) фаусыгъагъ. Якъубэ ышнахьыжъ ылъ-
эдакъэ ыІыгъэу къэхъугъагъ, ащ иӀахь пцӀыкӀэ 
къызӀэкӀигъэхьэгъагъ (УблапӀ.25:26). 

Юсыф ( ) – Якъубэ иятӀонэрэ шъузэу Рахе-
лы къылъфыгъэ шъаом «Юсыф» фаусыгъагъ 
(УблапӀ.30:24). Юсыф Мысырым гъэрэу ащэгъа-
гъ, ау Тхьэм ауджэ ар зыщеӀэтым иӀахьылхэр зэкӀэ 
ежь дэжь ыщэжьыгъагъэх. Мысырым Якъубэ 
къытекӀыгъэхэр щыбэгъуагъэх. Аудж къызы-
щыхъугъэри Мосэ ( ), пегъымбар цӀэрыӀоу 
Тэурат хабзэр къэзытхыжьыгъэр.  

Даут ( ) – джуртмэ япщы цӀэрыӀу, илъэс 
3000 узэкӀэӀэбэжьмэ къэхъугъагъэр.

Тилъэпкъ лъэпкъ ныбжьыкӀэу зылъытэхэрэм 
адезгъаштэрэп, сыда пӀомэ, икъоу зэхамыфыгъэ 
Ӏоф тегущыӀэх. Пегъымбархэм къатхыгъагъэхэр, 
унашъохэу къашӀыгъагъэхэр адыгэхэм дэгъоу 
зэрашӀэщтыгъэхэм, зэрагъэцакӀэщтыгъэхэм нафэ 
къытфашӀы, ахэм ащыщыбэ хабзэ тфэхъужьыгъ-
эхэу джы къызнэсыжьыгъэми лъэпкъым зэрэхэ-
лъышъ.

БзитӀум ахэслъэгъогъэ зэтефэрэ гущыӀэ заулэ 
мы тхылъым къыщызгъэлъэгъон. 

1. Сэлам =   – ижъырэ джуртыбзэкӀэ 
(древ-евр.яз.) = «шалом», 
ИнджылызыбзэкӀэ (анг.яз.) = «peace», 
УрысыбзэкӀэ (рус.яз.) = «мир»,
АдыгабзэкӀэ (адыг.яз.) = «сэлам» 
= «гупсэф» – гупсэф огъот – шӀуфэс.

Хабзэ афэхъужьыгъэу джы къызнэсыгъэми 
адыгэхэр зызэӀукӀэхэкӀэ, шӀуфэс мы гущыӀэмкӀэ 
зэрахы. Сэлам цӀыфым къызыуихыкӀэ, шӀу къыб- 
дэхъунэу зэрэфаер къегъэлъагъо. «Сэламым» 
гупсэф бгъотыныр тэ тиадыгабзэкӀэ зэримэхьа-
ным фэдэу ижъырэ джуртыбзэмкӀи а мэхьанэр 
зэриӀэр щысэ заулэкӀэ къэзгъэлъэгъон. (Сэ къэ-
схьырэ щысэхэм сыкъызтегущыӀэрэ гущыӀэр 
къахэсэгъэунэфыкӀы курсивкӀэ бзиплӀымкӀи5).

5 Ижъырэ джуртыбзэкӀэ тхыгъэхэр къызыхэсхыгъэхэр 
Biblia Hebraica Stuttgartensia. ИнджылызыбзэкӀэ тхыгъэхэр 
къызыхэсхыгъэхэр King James Version 1954. УрысыбзэкӀэ 
тхыгъэхэр къызыхэсхыгъэхэр Sinodal Protestant Revised 
1994. АдыгабзэкӀэ – сэ къызэсыдзэкӀыгъэх ижъырэ джур-
тыбзэкӀэ тхыгъэ чӀыпӀэхэр. 

 Пегъымбар Мосэ итхылъхэм апэрэу гущыӀэу 
гупсэф къызщыхафэрэр УблапӀэр ары (15:15):

«And thou shalt go to thy fathers in peace»
«А ты отойдешь к отцам твоим в мире»
«Ори укӀощт уятэ пІашъэхэр зыдэщыІэхэм 

гупсэфэу».
Глаголэу мыщ хэтыр зэхэтфын:

 
укӀощт = у + кӀощт 

  зыфиӀорэ аффиксыр адыгабзэм дгъэфедэрэ 
аффикс у- ычӀыпӀ. Огласовкэу мы гущыӀэм иӀэм-
кӀэ олъэгъу мы глаголыр зыфэдэр: къэкӀощт уахът, 
ятӀонэрэшъхь, зы пчъагъ (глагол «отойдёшь» – 
2 лицо, ед.ч., будущ.вр). 

А гущыӀэ дэдэр нэмыкӀ чӀыпӀэхэми пегъым-
бар Мосэ ащегъэфедэ. ГущыӀэм пае, иятӀонэрэ 
тхылъ Мысыр.18:23: 

«and all this people shall also go to their place in 
peace» 

«и весь народ сей будет отходить в свое место 
с миром» 

«мы цІыфхэри зэкӀэ ядэжь кІожьыщтых гупсэ-
фэу».   

Джы Сэбурым теплъы сшӀоигъу пегъымбар 
Даутэ ипчыхьэшъхьэ тхьэлъэӀоу Гугъэ орэдхэм 
ахэтым (4:9):

«I will both lay me down in peace, and sleep»
«Спокойно ложусь я и сплю»
«Гупсэф сиӀэу сэгъолъышъ, сэчъые».
Гупсэф шъыпкъэр цӀыфым зигъотыжьыщтыр, 

ежь ыпсэ зыкӀэхъопсырэу къыздэкӀыгъэ чӀыпӀэм, 
Тхьэм дэжь зыкӀожькӀэ ары. Гупсэф ахигъотэн 
шӀошӀэу цӀыфым ыугъоирэр бэ, ау мы дунаим 
щиугъоирэ мылъкум цӀыфым гугъу бэ къыфихьэу 
мэхъу. Адыгэ унагъом щапӀугъэ пстэуми зэхахы-
гъэн фае янэжъ-Ӏужъхэм къаӀощтыгъэ гущыӀэжъ-
хэри, Тхьэм ыпашъхьэ зэкӀэри зэрихьажьыщтыри, 
мы  дунаим зыпари цӀыф цӀыкӀум тырихыжьын 
зэримылъэкӀыщтыри, псэр къыздэкӀыгъэм зэри-
гъэзэжьыщтыри. Ащ фэдэ гупшысэхэр къыт-
хыжьыгъагъ Даутэ ыкъо Сэлмэнэу6 зынахь Ӏуш 
щымыӀэгъэ цӀыфым: «ЗэкӀэри хьаулый, а зэкӀэми 

6 Мы цӀэм адыгабзэкӀэ нэмыкӀ къэӀуакӀи иӀ - Сэлым. 
Сыда пӀомэ, къызхэкӀыгъэ гущыӀэр: « ».  Ар къыз-
текӀырэр « » = «сэлам»  (1Пар.22:9). 

псэр гугъум рагъахьы» (ДжакӀо 1:14). А Сэлмэн 
цӀэрыӀом къыӀощтыгъэхэр адыгэхэм зэрашӀэщты-
гъэр нафэ джы тфэхъу тяджэ зыхъукӀэ ащ иушъый 
тхылъхэм. Джы тэ гущыӀэжъ тфэхъужьыгъэхэу 
тэгъэфедэх Сэлмэн къытхыжьыгъагъэхэр къы-
здэкӀыгъэхэми тямыгупшысэу. Илъэс минищкӀэ 
узэкӀэӀэбэжьмэ ДжакӀокӀэ заджэщтыгъэхэ Сэл-
мэн джы къызнэсыгъэми иушъыйхэмкӀэ зэкӀэми 
къареӀо Тхьэм шӀолӀыкӀынхэу, Ащ иунашъохэр 
агъэцэкӀэнхэу, ахэр цӀыфым ипшъэрылъышъ. 
Сыда пӀомэ, цӀыфым ышӀагъэр зэкӀэ дэгъуми, 
дэйми, шъэфыми нафэми, Тхьэм ыпашъхьэ 
зихьажькӀэ, сыд фэдэрэ Ӏоф пае джэуап ытыжьы-
щт (ДжакӀо 12:13-14).

«Сэлам» къызыуахыкӀэ «Гупсэф огъот» къы-
уаӀуагъэм фэд, ау а гупсэфыр тыдэ къипхыщта? 
Тэщ пае атхыгъагъэм фэдэу джы тяджэ Тхьэм 
къыгъэкӀогъэгъэ Пегъымбар Хьисэ7 къыӀогъагъ-
эхэм. Ахэр къызщиӀогъэгъэ уахътэм ыуж илъэс 
минитӀу фэдиз тешӀэжьыгъах. Ащ шӀуфэс зэ-
рахын фэе шӀыкӀэр иныбджэгъухэм аригъашӀэ 
зэхъум мырэущтэу ыӀощтыгъэ: «Унэм шъу-

7 Зыфэдэ щымыӀэгъэ къэхъукӀэкӀэ Тхьэм къыгъэхъу- 
гъэ Къоу, дунаим къытригъэхьэгъагъэу Къурмэныпхъэ 
цӀыфхэм афэхъугъэр ары. 

зихьэкІэ, «Тхьэм шъо мы унэм исхэм гупсэф8 
къышъуерэт» шъуІуи, шІуфэс яшъух. Унэм исхэм 
а шІуфэс гущыІэр яфэшъуашэмэ, Тхьэм гупсэф 
ахэмэ къаритыщт, ау ямыфэшъуашэу къычІэкІмэ, 
гупсэфым шъуадэжь къерэгъэзэжь» (Инджыл. 
Мт.10:12-13). Джыри Ащ гупсэф зыгъоты зышӀо-
игъохэм къариӀощтыгъэ: «Сэ сибжь зытешъулъ-
хьи, къасІорэр зэжъугъашІэ, сыда пІомэ, сыгу 
шъабэ, пэгагъи илъэп. ЕтІанэ гупсэф жъугъоты-
щт» (Инджыл. Мт.11:29). 

Гупсэф

Гупсэф зыгъотхэрэм о уащыщынэу
Тхьэм о ыпашъхьэ узыщихьажьрэм,
Мэхьан ямыӀэжьы зэрэхъужьыгъэр, 
КӀасэ хъужьыгъэу къычӀэмкӀынэу,

Узфэбэнагъэхэ мылъкуи ӀэнатӀи,
Щыгъын чыӀутелъи, напэ шъотелъи, 
О дэпхьыжьынышъ бгъэпсэолъэнэу
Зыпари щыӀэпышъ, зямыгъэгъэдел.

8 Мы гущӀыӀэр ижъырэ Урымыбзэм зэрэхэтыр – εἰρήνη 
(the Hebrew word «shalom»: peace, health) = «шалом» = 
мир = гупсэф . 

ТищыӀэныгъэу чӀыгум щытиӀэр,
ГъашӀэм ебгъапшэмэ, нэгъэупӀэпӀэгъу.
УкӀэмыгъожьынэу, «аӀ» умыӀожьынэу,
Джы егупшыси, угу Тхьэм о  ет. 

Жьы къыеугъащэфэ зыщымгъэгъупш:
Псэу къыпхилъхьагъэр о пхихыжьыщт!
Гупсэф щыуиӀэнэу гъэшӀэн джэнэтым,
Псэр зыдэкӀощтым джы егупшыс.

Зымыгъэгужъоу Тхьэр угу къигъахь, 
Угу фызэӀухыри ыукъэбзыжьыщт.
Псэу гум илъыгъэр зыкӀэхъопсыгъэр
Зэригъотыжьэу гупсэфыжьыщт.

2. Шэмбэт =  – ижъырэ джуртыбзэкӀэ 
(древ-евр.яз.) = «шаббат»,
ИнджылызыбзэкӀэ (анг.яз.) = «sabbath», 
УрысыбзэкӀэ (рус.яз.)  = «суббота» – 
день покоя,
АдыгабзэкӀэ (адыг.яз.) = «шэмбэт» = 
гъэпсэф – гъэпсэфыгъо маф.

Сыда шэмбэтыр гъэпсэфыгъо маф? Адыгэхэм 
ямызакъоу нахьыпэм щыӀагъэ лъэпкъ зэфэ-
шӀафхэми шэмбэтыр хагъэунэфыкӀыщтыгъ, 
Тэурат хабзэм ит унашъом тетэу. А унашъом 
ехьылӀагъэхэр пегъымбар Мосэ иапэрэ тхылъи 
иятӀонэрэ тхылъи арытых: 

 
«and He rested on the seventh day»
«и почил в день седьмой» 
«зигъэпсэфыгъ яблэнэрэ мафэм» (УблапӀ.2:2).

«Тхьэм ынэшІу щифагъ яблэнэрэ мафэм, мэфэ 
лъапІэуи ар ышІыгъ, сыда пІомэ, а мафэм  Ар 
гъэпсэфыгъом хэтыгъ» (УблапӀ.2:3). 

А гъэпсэфыгъо мафэм пае унашъо цӀыфхэм 
Тхьэм къафишӀыгъагъ: «Яблэнэрэ мафэм зыпари 
умышӀэ, Зиусхьанэу уи Тхьэ фэгъэхьыгъэ шэм-
бэтышъ, хэгъэунэфыкӀ» (Мысыр.20:10). 

Мы дунаим ехыжьыгъэ цӀыфым раӀуалӀэу 
пчъагъэрэ зэхэтэхы: «Ащ зигъэпсэфыжьыгъ». 
Гупсэф шъыпкъэр дгъотыгъэу гъэпсэфыпӀэ зы-
щыдгъотыщт чӀыпӀэм ехьылӀагъэу Инджылыми 
итхагъ гъэшӀэгъонхэр:

 Тхьэм яблэнэрэ мафэм зызэригъэпсэфыжьы-
гъэм фэдэу, Ежь изыгъэпсэфыпІэ Тхьэм ицІыфхэ-
ри рищэщтых, хэт щыщи Тхьэм изыгъэпсэфы-
пІэ ихьэрэм иІоф ыухыгъэу зегъэпсэфыжьы, 
Тхьэм иІофхэр ыухыгъэхэу зызэригъэпсэфыжьы-
гъэм фэдэу. Арышъ, а зыгъэпсэфыпІэм тызэри- 
хьащтым ыуж тижъугъэт. Тятэжъхэр Тхьэм 
едэІунхэу зэрамыдагъэм фэдэу, тэ тщыщ горэ 
Тхьэм емыдэІоу орэмыхъу. Армырмэ, Тхьэм изы-
гъэпсэфыпІэ тихьащтэп. А зыгъэпсэфыпІэм 
икъэбар ахэмэ зэранэсыгъэм фэдэу, тэри къытэ- 
нэсыгъ. Ау ахэмэ къэбарышІоу зэхахыгъэм ишІу-
агъэ къякІыгъэп, сыда пІомэ, а къэбарышІур 
зызэхахым, ашІошъ хъугъэп. Ау тэ шІошъхъу-
ныгъэ зиІэ хъугъэхэр ары ныӀэп Тхьэм изыгъэпсэ-
фыпІэ ихьащтхэр (Инджыл. Евр. 4:1-11).

Тхьэм иунашъоу яблэнэрэ мафэм фэгъэхьы-
гъэр зэхэтфыгъэ. Адэ джы мэфэгъэпсэу тиӀэм 
ияблэнэрэ мафэм сыда Тхьаумаф зыкӀыраӀорэр? 
Сыда адыгэхэм шэмбэтым къыкӀэлъыкӀорэ мафэр 
агъэлъапӀи, Тхьэм имафэкӀэ зыкӀеджагъэхэр? Мы 
упчӀэхэм бэрэ сэ сагъэпагъ, сыда пӀомэ Тхьэм 
щыщынэщтыгъэ адыгэ лъэпкъым аущтэу зы-
кӀишӀыгъэр къызгурыӀощтыгъэп.

Тарихъым тэрэзэу ухаплъэмэ олъэгъу тизэман 
къызихьэгъэ лъэхъаным щыхъугъэгъэ къэбархэр. 
Тарихъыр зэман зэманэу зэтефыгъэ. Дунаим къы- 
техъухьэрэм епхыгъэу зэманхэр зэтыраутых. Джы 
тызыхэт зэманым илъытэн зыщаублагъэр илъэс 
минитӀурэ тӀокӀырэ хъугъэ (урысыбзэкӀэ: 2020 год 
от РХ). Тхьэм цӀыфхэм къафигъэкӀощтэу зыфиӀо-
гъэгъэ КъэгъэнэжьакӀор къызегъакӀом ыуж къалъы- 
тэнэу аублагъ тизэман иилъэсхэр9. А Къэгъэнэ- 
жьакӀом Тхьэм иунашъо зегъэцакӀэм ыуж Ар лӀа-
гъэхэм къахигъэтэджыкӀыжьи Тхьэм дищэежьы- 
гъагъ. Мыщ ехьылӀагъэу чӀыпӀэ пчагъэ Инджылым 
ит: «Тхьэмафэм иапэрэ мафэм нэф къызэшъым, 
бзылъфыгъэхэм мэІэшІу зыпихырэ щыфэн дагъэ- 

9 Хьисэ КъэгъэнэжьакӀор къызщыхъугъэм къыщау-
благъ тизэман иилъэсхэр къалъытэнэу (Летоисчисление 
нашей эры начали от рождения Спасителя Иисуса Христа).

хэр аӀыгъэу къэунэм зычІахьэхэм, Зиусхьанэу 
Хьисэ ихьадэ чІагъотэжьыгъэп. Ар зыфахьын амы-
шІэу щытхэзэ, зэплъэхэм, щыгъын фыжьыбзэкІэ 
фэпагъэхэу лІитІу апашъхьэ къиуцуи къараІуагъ:

– ЛІагъэхэм адэжь псаум сыд пае шъущылъы- 
хъура? Ар лІагъэхэм къахэтэджыкІыжьыгъ. Моу-
щтэу къызэрэшъуиІогъагъэр шъугу къэжъугъэ- 
кІыжь: «ЦІыф Лъэпкъым ы Къо псэкІодышІэхэм 
аІэкІэхьаныр къыпыщылъ, къащыми тыраІулІэ-
нышъ, ящэнэрэ мафэм лІагъэхэм къахэтэджы-
кІыжьын фай» (Лк.24:1-6). Мыщ ехьылӀагъэхэр мы 
чӀыпӀэхэми ахэбготэщт: Мт.28:7, Ин.2:22, 
1Кор.15:20. Джа уахътэм къыщегъэжьагъэу Хьисэм 
къафишӀагъэр агухэм къагъэкӀыжьынэу, а Ӏофхэм 
шыхьат афэхъугъэхэр зэӀукӀэщтыгъэх, Ащ къазэрэ-
риӀогъагъэу пчыхьэшхьашхэри ашӀыщтыгъэ. Ау-
щтэу тхьэмафэм иапэрэ мафэм ахэм агухэм рэзэ-
ныгъэр илъэу тхьэлъэӀухэр ашӀы зэпытыщтыгъ, 
аузэ а мафэр Тхьэм имафэ хъужьыгъэ. Ахэм алъэ-
гъугъапэти Хьисэр лӀагъэхэм къазэрэхэтэджы-
кӀыжьыгъэр, ашӀошӀы хъугъапэу ежьхэри уахътэр 
къысысыкӀэ къыгъэтэджыжьынхэшъ, Тхьэм ыпашъ- 
хьэ къызэрэригъэуцожьыщтхэр къэбарышӀоу къы- 
рахьакӀыщтыгъэ. Тхьэм ыпашъхьэ имыуцожьын 
цӀыф къызэрэмыхъурэр ахэм ашӀэщтыгъэ. 

3. Къурмэн =  – ижъырэ джуртыбзэкӀэ 
= «къарбан»,
ИнджылызыбзэкӀэ = «offering», 
УрысыбзэкӀэ = «жертва»,
АдыгабзэкӀэ = «къурмэн» – 
Тхьэм пае ашӀырэ къурмэн тын .

Къурмэным имэхьанэ тыгу къэдгъэкӀыжьыным 
пае тыхэплъэн пегъымбар Мосэ къытхыжьыгъагъэ 
Тэурат хабзэм. ГущыӀэу  (къурмэн зыфатӀорэр) 
анахь бэрэ къызыхафэрэр пегъымбар Мосэ ия-
щэнэрэ тхылъ ары. Къурмэнэу Тхьэм фашӀыщтри 
зэрашӀыщт шӀыкӀэри къыриӀотыкӀызэ, тхылъым 
гущыӀэр 40-рэ къыхафэ. ПсэкӀод зышӀэрэр лӀэн 
фэягъ, ау къурмэншӀынкӀэ япсэкӀодшӀагъэхэр ап-
щыныжьын алъэкӀынэу гугъапӀэ цӀыфхэм Тхьэм 
къаритыгъагъ. Ащ пае къурмэн Тхьэм фашӀынэу 
щытыгъэр ябылымхэр ары, аущтэуи ашӀыщтыгъ. 

Тхьэм ыгъэлъэпӀагъэ пегъымбарэу Ибрахьим 
ыушэтыгъагъ, ащ Ежь къурмэн къыфишӀыпэщтмэ 
шӀудэдэ ылъэгъурэу ыкъо кӀасэу Исхьакъ. Тхьэм 
иунашъохэр Ибрахьимэ ыгъэцэкӀэнэу хьазыр зэ- 

пытыгъ, ащ ыкъо шъэжъыер тырищэегъахэу уашъо- 
гум макъэ къиІукІыгъ: «КІэлэхъум пІэ темыщай, 
ащ зи емышІ! Джы Сэ сэшІэ о Тхьэм узэ- рэщы-
щынэрэр, сыда пІомэ Сэщ пае о пкъо, пкъо кӀасэ 
ушъхьасыжьыгъэп!» (УблапӀ. 22:11-13). Ежь 
Тхьэм Къурмэн шъыпкъэу цӀыфхэм къафишӀы-
щтым Ибрахьимэ икъурмэн фигъади ащ осэшхо 
фи шӀыгъ. 

Джурт гущыӀэу  = «къарбан» зыфатӀорэр 
джа джурт къэӀуакӀэр зэриӀэу КъэбарышӀоу Марк 
урымыбзэкӀэ къытхыжьыгъагъэм хэтэлъагъо. Мы 
чӀыпӀэм къурмэным епхыгъэу мытэрэзэу ашӀэрэр 
Хьисэ къарегъэлъэгъу: «Шъуятэжъхэм къакӀэ-
ныжьыгъэ хабзэхэр жъугъэцэкӀэнхэм пае, Тхьэм 
иунашъо лъэныкъогъазэ шъошӀы. Сыда пӀомэ, 
пегъымбар Мосэ ыӀуагъ: «Уятэрэ уянэрэ лъытэ-
ныгъэ афэшӀ ыкӀи хэти зятэ е зянэ ӀаекӀэ тегу-
щыӀэрэр шъуукӀын фае». Ау шъо шъоӀо: «Сэ 
тынэу шъо шъостын слъэкӀыщтыгъэр джы къур-
мэн Тхьэм фэсшӀыщт ыӀоу, цӀыф горэм ятэ е янэ 
риӀомэ, ащыгъум а цӀыфым ятэ е янэ зи фимышӀэн 
фит». Аущтэу шъушӀызэ, шъуятэжъхэм яхабзэхэу 
шъо шъукъохэм къафэжъугъанэхэрэмкӀэ Тхьэм 
къышъуиӀуагъэхэр ӀушъогъэзыкӀых. Ащ фэдэ 
Ӏаджи шъошӀэ» (Инджыл . Мк.7:9-13). 

4. Пэрыщыт =  – ижъырэ джурты-
бзэкӀэ «бэрыщыт»,
ИнджылызыбзэкӀэ – «In the beginning», 
УрысыбзэкӀэ – «В начале», 
АдыгабзэкӀэ – «Пэрыщыт» – УблапӀ . 

Гъунэ зимыӀэу дунаишхор къэзыгъэшӀыгъэм 
сыдэущтэу къыгъэшӀыгъа?  Яплъ апэрэ гущыӀэ- 
хэу къызэриублэрэхэм пегъымбар Мосэ иапэрэ 
тхылърэ Инджылым дэт яплӀэнэрэ тхылъымрэ . 
ТӀури ижъырэ джуртыбзэмкӀэ къызэриублэрэхэр 
мы гущыӀэ дэдэр ары:  – Пэрыщыт = Убла-
пӀэм . 

«УблапIэм Тхьэм уашъомрэ чIыгумрэ къыгъ-
эшIыгъэх» (УблапӀ.1:1).

«УблапІэм дэжь Псалъэр щыІагъ . Ар Тхьэм 
дэжь щыІагъ, а Псалъэри Тхьэр арыгъэ . УблапІэм 
щегъэжьагъэу а Псалъэр Тхьэм дэжь щыІагъ (Ин-
джыл . Ин.1:1-2). «Тхьэм а Псалъэм зэкІэри къы-
ригъэгъэхъугъ . Тхьэм къыгъэхъугъэ пстэумэ 
ащыщэу а Псалъэм къыримыгъэгъэхъугъэ зи 

щыІэп .  МыкІодыжьын щыІэныгъэ а Псалъэм 
хэлъыгъ, а щыІэныгъэри цІыфхэм нэфынэ афэ- 
хъугъ», – къеӀо Инджылым (Инджыл . Ин.1:3-4).

Пэрыщыт

Тхьэшхом и ПсалъэкӀэ зэкӀэ къегъэшӀы,
Пстэуми а Псалъэр апэу Ащ ешӀы.
ЩыӀи щыӀагъи, джыри щыӀэщти,
Ар пэрыщыты зэкӀэм афешӀы.

Сыд фэдэ кӀуачӀэкӀэ Тхьэр къэӀэбагъа?
Ащ фэдэ упчӀэ зэгорэм уиӀагъа?
ЗэкӀэ зэлъэӀурэу, зэкӀэ зылъэкӀырэм, 
КъытфешӀы псалъэ, Псалъэр къытфехы.

Хэт ылъэгъугъа? Хэт ыгу къихьагъа?
ЦӀыфхэм аӀонба: ащ фэдэ хъугъа?
Ау тэ джэуап джы Тхьэм къытетыжьы:
«Мары, сыщытэу угу сыкъытео».

Угу фызэӀупхымэ, гупсэф бгъотыщт .
Тхьэр къиӀэбэнышъ, угум рихыщт:
Гугъуи гумэкӀи, гукъани гухэкӀи, 
Гукъауи гунахьи, гууз къызхэкӀи .

КӀуачӀэ уимӀэжьмэ къыпхилъхьажьын .
Нэшъу ухъугъэмэ уигъэплъэжьын .
Псэу къыпхилъхьагъэм Ар къепсэлъэн,
Гур цӀыкӀу хъугъэмэ ыгъэгушхон .

Уахътэр къызысырэм, о укъэмыщт .
Псэу гум рилъхьагъэм къылъыкӀожьыщт, 
Тхьэу хэзылъхьагъэм псэр хихыжьыщт,
ГъэшӀэн мыухыжьым ар хищэжьыщт .  

УпчӀэхэр сапашъхьэ къиуцорэм къэс, гупшысэ 
мыухыжьхэр сиӀэх, джэуап горэхэри сыгу къ-
ехьэх . Джэуапэу сиӀэхэмкӀэ къыздезымыгъэштэн-
хэри щыӀэщт, ащ Ӏо хэлъэп, ау гъусэ къысфэхъун-
хэри щыӀэнба . ГущыӀэу «Псалъэ» зыфатӀорэм 
къибгъэкӀын плъэкӀыщт мэхьанэхэу Тхьэм къыс-
фызэӀуихыгъэхэр мары: 

Апэрэр: Псалъэ –  – псэхэр зэрылъыр ары = 
псэр псалъэм илъ . Псэр зэрылъын ылъэкӀыщтыр 
ары .

ЯтӀуанэрэр: псалъэ –  –  псэм ехьылӀэгъэ 
Ӏофхэр къаӀо зыхъукӀэ псалъэ къашӀы . 

ЦӀыфэу къэзыӀорэмрэ къыӀорэмрэ ялъыты- 
гъэу зэтепфын плъэкӀыщт тиглаголхэр: къэпсэ-
лъагъ, къэгущыӀагъ, къыӀуагъ . Сэ сишӀошӀкӀэ 

глаголэу агъэфедэщтыр къаӀощтым имэхьанэ 
елъытыгъэу къыхахыщтыгъэ:

•	 «къэпсэлъагъ»  е «Псалъэ» къышӀыгъ. 
Тхьэм псалъэ къешӀышъ, цӀыфхэм къалъэ- 
Ӏэсы, Зиусхьаным ипсалъэ Ибрам къызэр-
элъыІэсыгъагъэм фэдэу (УблъапӀ.15:1). 
МыкӀодыхэу къэзгъэнэжьынхэ зылъэкӀыщт 
псалъэхэу пегъымбар Мосэ къышӀыгъа- 
гъэхэр къызэриублэрэхэр: «Мары псалъэ- 
хэр...» =    = («Сии суть слова...» 
Вт.1:1). 
Тхьэм дунаир ПсалъэкӀэ къыгъэшӀыгъ 
(Гугъэ орэд.32:6). 

•	 къэгущыӀагъ – гум къикӀырэ гущыӀ – гу-
щыӀ = гум ыщыӀэрэр = гум зэхишӀэрэр 
къеӀожьы – цӀыф гупсэм игущыӀ . Гум зэ-
хихырэр цӀыфым къы-гу-рэӀо. «Жэм къы-
дэкӀырэр гум илъыр ары» (Инджыл. 
Мт. 12:34). Гум епхыгъэу адыгабзэм гущы- 
Ӏабэ хэт: сыгу рехьы, сыгу къео, сегупшысэ, 
сыгушӀуагъ, гухэкӀ, гумэкӀ, гухахъу, гу- 
гъум хэт... Тхьэм итхыгъэ лъапӀэхэм арыт: 
«ЗэкІэмэ апэ угу фэсакъ, сыда пІомэ ар 
гъэшІэным ипсынэкӀэчъ» (Ушъый гъэсэпэ-
тх.4:23). ЦӀыфым изэхашӀэхэр зэкӀэ гум 

епхыгъ. ЦӀыфыр ыгу илъым тетэу мэпсэу. 
Цыфым ыгу илъыр Тхьэр ары ныӀэп зылъэ- 
гъурэр. Ар къыушыхьатэу Хьисэ къариӀо-
гъагъ: «... мыщ фэдэ гухэлъ бзаджэхэр сыда 
шъугухэм зыкІарылъыр?» (Мт. 9:4). (Адыгэ- 
хэм ясабыйхэр агъасэщтыгъ мыбгэнхэу, 
мышъугъонхэу, мытыгъонхэу, мыхъонэн-
хэу, пцӀы амыусынэу, сыда пӀомэ Тхьэм 
иунашъохэр дэгъоу ашӀэщтыгъэ).

•	 къыӀуагъ – Ӏо – Ӏон – Ӏупэм къытекӀырэр – 
бзэгум къыӀорэр – Ӏом Ӏо къекӀы – псэкӀо-
дышӀэ цӀыфым къыӀорэ пстэур бзэгухьан, 
ащ къыӀорэм Ӏушыгъэ хэлъэп. КъеӀо  
емыгупшысэу, арышъ къыӀорэр акъылын- 
чъагъ. «Ӏушым ыбзэгупэ шӀэныгъэр телъ, 
делэм иделагъэр ыжэ къыдэтэкъу» (Ушъый 
гъэсэпэтх.15:2). Адыгэхэм къагурыӀощты-
гъэ Ӏупэм къытекӀырэ пстэум узэрафэса- 
къынэу щытыр. Ар къаушыхьаты тигу-
щыӀэжъхэм: «Чатэм пиупкӀрэр мэкӀыжьы, 
жэм пиупкӀрэр кӀыжьырэп», «Жэм уфэмы-
сакъымэ, птыкъын кӀапсэ щегъэлъадэ».

Псалъэр цӀыфым и Псэлъыхъу

Псэлъыхъу – псэм лъыхъурэр ары. Псэм 
Псалъэр ипсэлъыхъу. Псэлъыхъор псэм лъэхъу 
Тхьэм дэжь ыщэжьыщтышъ. Псэхэр къахэзылъ-
хьэгъэ Тхьэм псэхэр еугъоижьышъ, къызэрихыгъэ 
Псалъэм релъхьажьых. А гъогу закъоу Тхьэм 
екӀурэм, техьащтми темыхьащтми шъхьадж къ-
ыхихыщтымкӀэ шъхьафитныгъэ иӀ. Тхьэм зынэб-
гыри ригъэзырэп ащ фэдэ кӀожьыкӀэр хихынэу. А 
Къурмэн тфэхъугъэ Псалъэр зышӀошъ хъурэр ары 
ныӀэп гушӀозэ къызыпэгъокӀыщтыр. Ащ фэдэ 
мэхъуа зыӀонхэри щыӀ. Арау, хэт ахэр зэхэзы-
фынэу фаер? Сэ къэстхырэхэр Тхьэм къысфызэӀу-
ихыгъэу бзэм хэслъагъорэр ары. Сэ зыпари бзэм 
хэслъхьагъэп. Адыгабзэм щыщ гущыӀэхэм язэх-
элъыкӀэ унаӀэ зытеудзэкӀэ, Адыгэхэр Тхьэ шъып-
къэм зэрэфэлажьэщтыгъэхэр къаушыхьатэу гу-
щыӀэ пчъагъэ, бзэм хэогъуатэ. Ахэм ащыщхэр мы 
тхылъым къыдэзгъэхьагъ. 

Тхьэм Псалъэу къытфишӀыгъэм ехьылӀагъэу 
мары Инджылыми итхагъэхэр: «Тхьэм и Псалъэм 
гъэшӀэн мыухыжьрэ лъыкӀыныгъэшхорэ хэлъ. Ар 
чэтэ чаным нахьи нахь чан. ЦӀыфым икуупӀэ нэ-
сэу гумрэ псэмрэ зыщыгощыгъэмрэ, къупшъ-

хьэхэмрэ куцӀыхэмрэ апхырэкӀышъ, ащ игупшысэ-
хэри игухэлъхэри зэхефых» (Инджыл. Евр.4:12).

Мы дунаишхор къэзыгъэшӀыгъэ Тхьэм 
ымышӀэшъун щыӀэп. Псэу цӀыфхэм къахилъхьа-
гъэхэр ымыгъэкӀодыжьынхэм пае, КъэгъэнэжьакӀо 
афэхъунэу Псалъэу Тхьэм иӀэр къытфырегъэ- 
хышъ, цӀыфыпкъым къыкӀоцӀегъахьэ. Аущтэоу 
цӀыфхэм Тхьэр къадэгущыӀэнэу рехъухьэ, сыда 
пӀомэ пегъымбархэмкӀэ къариӀощтыгъэхэр къа-
гурыӀожьыщтыгъэп. Тхьэм цӀыфхэр лъэшэу шӀу 
зэрилъэгъурэхэр бэрэ къагуригъаӀо шӀоигъуагъ, 
ау къедэӀужьыщтыгъэхэп. ЦӀыфыгъэ зыфаӀорэр 
къахэмынэжьыгъэу, Тхьэри ащыгъупшэжьыгъэу, 
хьайуан псэукӀэ яӀэ хъужьыгъэу цӀыфхэр зэшъу-
гъущтыгъэх, зэпыищтыгъэх, зэрэшхыжьыщты- 
гъэх. Тхьэм къыгъэшӀыгъэ цӀыфхэм гукӀэгъушхоу 
къафыриӀэм къыхэкӀэу Къурмэныпхъэ ЛъапӀэ 
къафешӀы. Ащ ехьылӀагъэу Инджылым итхагъ: 
«Тхьэм дунаим ицӀыфхэр шӀудэдэ зэрилъэгъу- 
гъэхэм къыхэкӀэу, зыфэдэ къэмыхъугъэ ы Къо 
закъо ытыгъ. Хэти Тхьэм ы КъокӀэ шӀошъхъуны-
гъэ зиӀэр, мыкӀодэу егъэшӀэрэ щыӀэныгъэр иӀэ 
хъуным пае» (Ин.3:16). 

Бзэм щыщ гущыӀэхэр къызхэкӀыгъэн ылъэ- 
кӀыщт горэхэр къахэохы, хъугъэ-шӀагъэхэм гуфа-

плъэу уахаплъэмэ. Зы бзыу лъэпкъ горэм тхьар-
къокӀэ Адыгэхэр еджагъэх? Сыда? Ар гущыӀитӀоу 
зэхэлъмэ афэд: Тхьаркъо = голубь =  = 
περιστερά. Тхьаркъо = Тхьар + къо. Мыщ гу лъы- 
сэзгъэтагъэр Инджылым къисыджыкӀыгъэ къэ-
барыр ары: Тхьэм цӀыфхэм  къафыригъэхыгъэ 
Къур-мэныпхъэр къаригъэлъэгъуным пае, Тхьэм 
ыпсэ бзыу теплъэ иӀэу Хьисэм ышъхьагъ къыри-
гъэбыбэгъагъ. Ащ дэжьым Тхьэр ошъогум къи-
гущэӀыкӀи къыӀогъагъ: Мары Сэ шІу слъэгъурэ 
Скъо кІасэу сыгу зэІурэр. А бзыур тхьаркъом 
фэдагъ (Инджыл. Лк.3:22; Мт.3:13-17; Мк.1:9-11; 
Ин.1:32-34). Илъэс заулэкӀэ илъэс минитӀу хъущт 
мы къэстхыгъэр зыхъугъагъэр. Тхьэу зэкӀэ зылъэ- 
кӀышъурэм, Къо кӀасэу къыгъэкӀуагъэр къыгъэу- 
нэфыгъ, а бзыу цӀыкӀумкӀэ. Ащ щырагъэжьэгъэн 
фае Адыгэхэм ащ фэдэ бзыу лъэпкъым тхьаркъо- 
кӀэ еджэнхэу. Тхьэркъо цӀыкӀур (Тхьэр-Къо) джы 
мамырныгъэм итамыгъэ хъужьыгъэ. Гупсэф къы- 
тэзытын зылъэкӀыщт Тхьэм ы Къо кӀасэр Псэлъы- 
хъоу мы дунаим къытыригъэхьагъ псэхэр ымы- 
гъэкӀодэу ыугъоижьынэу. Ащ тэ Къурмэныпхъэ 
зытфишӀыжьыгъ, уасэ лъапӀэкӀэ тищэфыжьыгъ, 
Тхьэм дэжь тыкӀожьын тлъэкӀынэу. Къурмэн 
тфэхъугъэ Псалъэм имылъ псэр Тхьэм ыпашъхьэ 

ихьажьын ылъэкӀыщтэп. А Къурмэным ылъэу 
тфигъэчъагъэр зилъэгъукӀэ псэхэхыр ӀокӀыжьы. 
А зы гъогу закъор ары Тхьэм ыпашъхьэ уизы-
щэжьыщтыр. Аущтэу Тхьэм ыгъэпсыгъ, ащ зи 
хэпшӀыхьажьын плъэкӀыщтэп. Ахърэт мафэхэм 
ахэр зэкӀэ нафэ къэхъужьыщт.  

Псапэр Тхьэм игуап

Псэпэ шӀэгъабэ уиӀэным мэхьанэшхо раты-
щтыгъэ тятэжъхэм, сыда пӀомэ, псапэм къикӀырэр 
псэм ыпэ итэу кӀорэр ары. 

Псапэ = ишӀушӀагъэу псэм ыпэ итыр = доб-
рые дела, идущие впереди человека. «Псэ зимыІэ 
пкъыр зэрэлІагъэм фэдэу, шІушІагъэхэр зимыгъ-
усэ шІошъхъуныгъэри лІагъэм фэд» (Инджыл. 
Якъуб.2:26).

Адэ сыд Тхьэм имыгуапэр е ымыдэрэр? Гу-
нахьымрэ псэкӀодымрэ.

Гунахьымрэ псэкӀодымрэ

ПсэкӀодыри дэи, гунахьыри дэи зыкӀаӀощты-
гъэр сыда тятэжъхэм? Ащ ямэхьанэхэр сыда зэрэ-
зэтекӀыхэрэр? Сэ сызэрэхаплъэрэмкӀэ:

Гунахь  = грех не к смерти = гур дэзыхьыхы-
рэ Ӏофхэу цӀыфым хэукъоныгъэу ышӀыгъэхэр 
ары. Псэр ахэм агъэкӀодырэп.

ПсэкӀод = грех к смерти = псэр зыгъэкӀодырэ 
Ӏоф. Ащ къыхэкӀэу псэкӀодыр нахь дэй, гунахьым 
нахьи.  

ЦӀыфым гунахьи псэкӀоди ымышӀэнэу Тхьэр 
гум къеӀабэшъ зэблехъу. Тхьэм лъэшэу гъунэ къы- 
лъефы гум икъэбзагъэ, гур егъэжъужьы, фэбагъэ 
къырелъхьэ, псэр ащ илъынэу къырилъхьагъэшъ. 
Тиадыгабзэ пкӀэнчъэу хэтэп  гум епхыгъэу гу-
щыӀабэ. Гум нэ иӀа плъэнэу? Тынэхэм алъэгъурэм 
ащыщэу къыхэтхырэр гум рихьырэр ары. Зэхэ- 
тхырэмэ ащыщэу гум зэхихыгъэр ары къудгу-
рыӀорэр, гум къинэжьырэри, тыгу къэкӀыжьы- 
рэри.

5. Ахърэт =  ижъырэ джуртыбзэкӀэ =

«ахьарыт»,
ИнджылызыбзэкӀэ = «in the latter days», 
УрысыбзэкӀэ = «последние дни» – 
день Господень,
АдыгабзэкӀэ = «ахърэт» – ахърэт 
мафэхэр – Ӏахь-рыт мафэхэр.

Аужырэ мафэхэу Тхьэм шъхьадж иӀахь зыща-
ритыжьыщт мафэхэр ары тызтегущыӀэрэр джы. 
Ахърэт мафэхэр10 зэрэщыӀэщтыр джырэ ныбжьы-
кӀэхэм ашӀэрэп. Нэжъ-Ӏужъ зэрыс унагъом щапӀу-
гъэм зэхихыгъэн фае ахърэт мафэхэр къызэрэкӀо-
щтхэр.

Пегъымбар Мосэ иятфэнэрэ тхылъ (урысыб-
зэкӀэ – Вт.31:29) теплъымэ:   – а ахъ-

10 А мафэхэм Къурмэныпхъэ лъэпкъ пстэуми зафэ-
зышӀыжьыгъагъэм хьыкум зэкӀэми атыришӀыхьащт. Тхьэм 
цӀыфхэм Къурмэныпхъэ афишӀи Псалъэу къыригъэхы-
гъагъэу джыри къэкӀощтыр ары. Ар Библием иятӀонэрэ 
Ӏахьым (Инджылым) зэрэхэтыр – Χριστός – Христос, Би-
блием иапэрэ Ӏахь зэрэхэтыр –  – Мессия.

рэт мафэхэм, еӀошъ къетхы. ЗэрэхъурэмкӀэ, ащ 
фэдэ мафэхэр къызэрэкӀощтхэр Тхьэм Мосэ къы-
гуригъэӀогъагъ. Мыщ нэмыкӀэу пегъымбар Мосэ 
ияплӀэнэрэ тхылъи (урысыбзэкӀэ – Чис.24:20) 
къыщеӀо: «…апэ итыгъэ Амалыкъо ( ) лъэп-
къыр ахърэт мафэм ыгъэкӀодыпэщт».

Пегъымбар Даутэ иорэд лӀапӀэхэр Сэбур зы-
фатӀорэ тхылъым хэхьагъэхэу Тхьэм и Тхыгъэ 
ЛъапӀэхэм ахэт. Даутэ игугъэ орэдхэмрэ игъыб-
зэхэмрэ зышӀэщтыгъэ Адыгэхэм къагурыӀощты-
гъэ цӀыф хыем гупсэф зэригъотыжьыщтыр:  

 
«Mark the perfect man, and behold the upright: 
for the end of that man is peace» (Ps.37:37).
«Наблюдай за непорочным и смотри на пра-

ведного, ибо будущность такого человека есть 
мир» (Пс.36:37).

«Мысагъэ зимыӀэм кӀырыплъ, еплъ цӀыф 
хыем, сыда пӀомэ ахърэтым ащ иӀэщт гупсэф» 
(Орэд.36:37). 

Ахърэт мафэхэм яхьылӀэгъэ усэу Тхьэм сыгу 
къырилъхьагъэри мы тхылъым къыдэзгъахьэ 
сшӀоигъу:

Ахърэт маф

«Гъыбзэ орэдэу тиӀэм фэдизэу 
Тета дунаим зы лъэпкъы иӀэу?
Тхьапш ехыжьыгъэр тилъэпкъ щыщэу 
Къинэу телъыгъэр ымыщэчышъоу?»
 
Жэм къыдэмыкӀэу, ау ыгум илъэу
Сятэжьы янэ бэрэ хэтыгъ.
Къэзыухъумэни зыкъоуцожьыни
Ащ имыӀэжьэу бэрэ къыхьыгъ.

Синэнэжъ кӀасэм ыгу дэшъуагъэу
Къиныр лъыпцӀагъэу бэрэ дэлъыгъ. 
ШъхьэегъэзыпӀэ Тхьэр ышӀыжьыгъэу
Игукъэуабэхэр ритыжьыщтыгъ.

Тхьэу ыгу илъым кӀуачӀэр къыритэу
Ахърэты мафэхэм ригъэплъыщтыгъ.
Тхьэу анахь зафэм аритыжьыщтэу
Пыйхэм яхьакъыр къыриӀощтыгъ.

Ащ фэдэ къабзэу Тхьэм сегъэгугъэ.
Хэтми гу къабзэ Тхьэм джы фыриӀэу,

Мы чӀыгум текӀэу дунаир зыхъожьрэм,
Ахърэты мафэхэм тыӀукӀэжьыщт. 
 
СэшӀэ нэнэжъэу Тхьэм дэжь кӀожьыгъэм
А мэфэ лъапӀэхэм сыӀукӀэжьыщт.

6. Татэ =  – ижъырэ джуртыбзэкӀэ «Татэ»,

ИнджылызыбзэкӀэ = «Father»,
УрысыбзэкӀэ = «Отец» – Отче,
АдыгабзэкӀэ = «Татэ» – Тятэ. 

Мы гущыӀэм сыкъытегущыӀэным ыпэкӀэ сэ 
къасӀо сшӀоигъу джы сэ еплъыкӀэу сиӀэхэм афэда-
гъэхэп сиӀагъэхэр илъэс тӀокӀырэ тфырэкӀэ узы-
зэкӀэӀэбэжькӀэ. Сэ къезгъэкӀущтыгъэп Тхьэм зыфэ- 
бгъэзэнышъ, уятэ фэдэу удэгущыӀэнэу. Ау шӀулъэ- 
гъоу Тхьэм цӀыфым къыфыриӀэр зэрэиныр зызэ- 
хэсшӀагъэм щегъэжьагъэу сиеплъыкӀэ зэблэсхъугъ. 
Арышъ, орэдыӀо цӀэрыӀоу Пэрыд Ибрахьимэ 
«Татэ», ыӀозэ Тхьэм еджэ зыхъукӀэ сынэпсыхэр 
къегъакӀо. Мы орэдым ори уедэӀун плъэкӀыщт 
интернетым ухахьэмэ. Къыхэгъэщи Фрид Авраам 
(  – Пэрыд Ибрахьим) иорэдэу « » = 
«Абба» зыфиӀорэм едэӀуи зэхэпхыщт, Тхьэм зыз-
фигъазэкӀэ гущыӀитӀоу ащ ыгъэфедэрэхэр: 
	« » = «Абба»,
	« » = «Татэ». 

Мы дунаим Хьисэ теты зэхъум моущтэу Тхьэм 
шъуелъэІу зэриӀощтыгъэри  Инджылым итэлъа-
гъо: «О Тятэ лъапІэу уашъом щыІэр! ПцІэ цІыф-
хэм агъэлъапІэ орэхъу. Уитетыгъошхо къэрэкІу. 
Узыфаер уашъом зэрэщыхъурэм фэдэу, чІылъэми 
щэрэхъу…» (Инджыл. Мт.6:9-13). Тэ тыкъэзгъэ-
шӀыгъэу Тхьэу ташъхьагъ итым гукӀэгъоу къыт-
фыриӀэр ины дэд. Тым исабый шӀу зэрилъэгъурэм 
фэдэу шӀу телъэгъу. «Татэ», – тӀозэ теджэми 
емыкӀу зэрэхэмылъыр Инджылым итэлъагъо. 
Тхьэм ишӀулъэгъу цӀыфхэм къаригъэлъэгъугъах 
Къурмэн ЛъапӀэр къыригъэхи, Ащ лъэу ыгъэчъ-
агъэмкӀэ тиукъэбзыжьи, тызещэфыжьым. Арышъ, 
джы дунаим тытетыфэ тегупшысэн фае, псэ занэу 
тиӀэр, игъо къызысырэм, Тхьэм и Псалъэм ихьа-
жьын ылъэкӀынэу. ГуркъагъэкӀэ Тхьэм тыпэу-
цужьыгъэу къычӀэмыкӀыжьынэу, джы тыгухэр 
фызэӀутэжъугъэх.

Тхьэр шъабэу къысэӀушъашъэ

Тхьэр къэӀушъашъэ, сыгу ар зэхехы
ФэгуитӀу сишӀыгъэу сыгучӀэ рехы,
Ащ цӀыкӀу-цӀыкӀоу къызгурегъаӀо,
Сыд гущэ сшӀэн джы Ащ сэ сегъаӀо.

Сыгу илъы пстэур джы Ащ къелъэгъу,
Сегъэгужъые сыгу къегъэушъэбышъ. 
Тхьэр ы Псэ лъапӀэкӀэ къысэӀушъашъэ,
Сиадыгагъэ гъунэ къылъефышъ.

Тхьэм есэхьылӀэ гукъэо пстэур,
Псэу сыгу илъым къыдэгущыӀэшъ.
Гугъур гугъапӀэкӀэ къысфызэблехъу,
Джы сэгушӀожьы сыгу къеӀэтыжьышъ.

Гур къызэблехъу
  
ЦӀыфы жъалымыр сэ къысэкӀуалӀэ, 
Гужъ къысфыриӀэу сыгу къыхэуӀэ.
Ау кӀочӀэ шӀагъо Тхьэм сэ къысхелъхьэ,
Ем сытекӀонэу шӀур сыгу къырелъхьэ.

Ыгу ащ Ӏэ шъабэкӀэ Тхьэм егъэушъэбы,
Ижъалымагъэ ащ Тхьэм ыгу къырехы. 
Джы ышӀэжьыщтыр ащ ымышӀэжьэу,
ЦӀыфы жъалымыр сэ сбгъодэкӀыжьы. 

Бзэр лъэпкъым ыпс

Адыгэхэу иныдэлъфыбзэ зэзыгъэшӀэнэу фаер 
макӀэ мэхъужьы. Аущтэу зэрэхъужьырэр сыгу 

лъэшэу къео. Сигупшысэхэм кӀэщ мычъыябэ 
къысагъэкӀугъ, гупсэф къысэзымытырэу сыгум 
илъхэр джы тхьапэм къытесэтхэ:

Адыгагъэр тыдэ къитхыгъа?

«Тэ адыгагъэр тыдэ къитхыгъа?» –
СэӀошъ, сыхаплъэ тиныдэлъфыбзэ,
Тхьэм къытӀуилъхьагъэу тиадыгабзэ
Хэслъагъо сшӀоигъоу ар къыздитхыгъэр.

Сэ сигупшысэхэр гум къебыбыкӀых, 
Бзыужъыеу ахэр сэшъхьагъ щэхьарзэх,
Тиадыгагъэ кӀодэу къысщэхъушъ,
Гупсэф къысатырэп сэ гупшысабэм:

Сыгу рихьыщтыгъэ тиадыгагъэ
Джы мэкӀодыжьышъ, сыгу ар къео.
Гуркъэгъэ пстэоу нитӀум алъэгъурэр,
Гум фэмыштэжьэу лъэшэу къытео.

Джырэ ныбжьыкӀэхэр сыгу къыхэуӀэх,
ГущыӀэ дысыкӀэ зэхэпыджэжьых.
ТигущыӀэжъхэр зэрамыгъашӀэу, 
Гур къызэпакӀэу ахэр мэпсэух.

Сыгу афэмыкӀоу хъои пэгагъэр...
«Сыд къафэнэщта джы тисабыйхэм?»
«Земыгъэгъап ащ», – сэ зэхэсэхы.
ГукӀэгъу щыӀэжьэпышъ гууз хэсэхы.

Ыгу теӀукӀэжьэу щыӀэр джы макӀэ,
«Гупсэ щыӀэжьа?» – сэӀошъ, джы сэджэ.
Гупсэхэр сапэ Тхьэм къысфегъэкӀы,
Ахэр сэ сфешӀы гужьыдэгъэкӀы.

«Хэт къысиӀона, хэт сигъэшӀэна?
Хэт къыситына, хэт секӀолӀэна?»
СызэчъэлӀэжьэу сиӀэжьы закъор –
Синыдэлъфыбзэу СИАДЫГАБЗЭ!

О уидэхагъэрэ уиӀушъэбагъэрэ,
Сэ сиакъылкӀэ салъымӀэсын.
Лъапсэу о уиӀэр куу дэдэу кӀуагъэшъ,
СыкъэзгъэшӀыгъэм джы селъэӀун.

УпчӀэу сэ сиӀэр сшӀуабэу сытхытхызэ, 
Тхьэшхоу сэшъхьагъым зыфэсэгъазэ.
СишӀэ сшӀомакӀэу джы Ащ селъэӀу:
«КъысфызэӀухи, си Тхь, къызгурыгъаӀу.
 

Тыдэ къитхыгъа тэ адыгагъэр,
Тиныдэлъфыбзэ, тыбзэу тидахэр? 
ШӀоу О хэплъхьагъэр тымгъэкӀодыжьзэ,
КъысфызэӀух, О  ащ тфыхэплъхьагъэр.

О къытӀуплъхьагъэу бзэу къытэптыгъэм,
Уасэ фэтшӀынэу О уфэягъэшъ,
Сэ сыолъэӀу, тыбзэу – титыгъэм
ГъашӀэу тэ тиӀэм тычӀэбгъэтынэу».

Ижърэ адыгэм упчӀэ фысиӀэу, 
Бзэм сэ сыхаплъэшъ, «ПСЭР сыд?» – сэ сэӀо. 
ТХЬЭУ мэхьанэшхо зэритыгъагъэм,
ПСЭР Ащ рипхыгъэу бзэм хэсэлъагъо.

Сэогъэлъэгъу, си Тхь къытхэплъхьагъэу
Псэу гум хэптӀагъэм уасэу фэпшӀыгъэр.
Си Тхь, сыпфэраз О, сыпсэм улъэплъэшъ, 
Пкъым зыхэпхыжькӀэ уадэжь ощэжьышъ.

Псэу къытэптырэр ПСАЛЪЭМ къиохы,
Псэу тхэпхыжьырэр ПСАЛЪЭМ ощэжьы.
Лъэшэу уфай, си Тхь, псэр мыкӀодынэу, 
Къызэрыпхыгъэм ар ипщэжьынэу.

Зэрэпщэжьыщтэу гъогоу фэпшӀыгъэр
КъызгурыгъаӀу, си Тхь, сшӀомыкӀодынэу,
ШъыпкъапӀэу иӀэр блэсымгъэкӀынэу,
Сыпсэм егъашӀэм гъэшӀэн иӀэнэу.

Дунэе хьафэу, си Тхь, къытэптырэм
ТӀэкӀурэ щыӀэнэу псэр къэогъакӀо.
ИщыӀэныгъэ ыкӀэм зынэсрэм
ПСЭЛЪЫХЪОР лъыкӀоу къылъыогъакӀо.

Ар къызыщыкӀорэм гур хьазырынэу,
Ар ылъэгъунэу,  Ар зэхишӀэнэу, 
Гуфэплъэ плъакӀэ О къытэоты,
Гум изэхашӀэ лъэшы къэошӀы.

Уипсэлъэ тхыгъэхэм къатфыхэпхыгъэу
Хэбзэ дэхабэ, си Тхь, къытхэолъхьэ.
А дэхэ пстэоу бзэм хэслъэгъуагъэр,
«КӀодыжьыпэна» сэӀошъ, сегъапэ.

ЦӀыфым ыгу илъыр изылъэгъукӀэу,
Сыгум ихъыкӀырэр зэхэзышӀыкӀэу,
Си Тхь, сыолъэӀу, дэмгъэкӀодынэу
Тыбзэу тидахэм а пстэури зэкӀэ.

Гум икъэбзагъэ гъунэ лъыофы,
«Сыда» къызысӀокӀэ, джэуап къэоты:
«ГъэшӀэн иӀэнэу псэу къыпхэслъхьагъэр
Щытын фай къабзэу ар зэрыслъхьагъэр».

Ау сыкъэупчӀэ: «Тета дунаим 
Гу къабзэ иӀэу зы цӀыфы закъуи?» 
«Псэр сщэжьышъунэу гур сэукъэбзыжьы»,
О къысэоӀошъ, си Тхь,  сэгушӀожьы!

Хэт зиамалыр, хэт зылъэкӀыщтыр?
Гур ытхьакӀынышъ, псэр къырихынэу,
Ежь ишӀулъэгъукӀэ нэшӀу къыщифэнэу,
Си Тхьэу си ЛъапӀэм щыӀа нэмыкӀи?

ПСАЛЪЭУ егъашӀэм иӀэ зэпытыр,
КЪУРМЭНЫ лъапӀэу Ащ къытфегъакӀо.
Гухэр ытхьакӀэу тфегъачъэ лъыпсыр,
Сыгум фэсэхьы уасэу тфитыгъэр.

СипсэкӀодшӀагъэхэм сафыкӀэгъожьы, 
ПсынкӀэу Тхьэм дэжьы къэсэгъэзэжьы.
Сыбзэм къыхэсхэу джы сэ сэӀожьы:
«Къэзыгъэзэжьырэр Тхьэми ештэжьы».

Сыбзэу сидахэм къысфыхэплъхьагъэшъ,
Псэу къысэптыгъэм чӀыпӀэу фэпшӀыгъэр,
КъысфызэӀупхи нафэ сфэпшӀыгъэшъ,
Си Тхь, сыпфэразэу шъхьащэ пфэсэшӀы.

Сыгум хэптӀагъэу псэзанэу сиӀэр,
Уфэсакъыпэзэ гум ар къиплъхьагъэшъ,
Ары О ренэу сыгу укъызкӀеплъырэр,
Сыгур къэбзэнэуи О узкӀыфаер.

Зыми фэмыдэу сыбзэу силъапсэм,
Гъунэ лъыпфынэу О къыхэолъхьэ,
Бэу гущыӀабэ сиадыгабзэ
Гум фэгъэхьыгъэ псэлъэ дэхабэ.

Тетэп дунаим тыбзэ пеӀэнэу,
ГущыӀэ пчъагъэр гум ащ рапхыгъэу.
ЯгущыӀабэ гуми лъыӀэсхэу,
Бзэм къыхахынэу афыхэплъхьагъэу.

Сыгурэ спсэрэ сырагъэӀэжьэу, 
ЩыӀ джы, цӀыф пчъагъэ, бзэм фэмыежьэу. 
Бзэр чӀэзыдзыжьрэр сэ фэсэгъадэ,
Тыжъ фэмыежьэу ӀэкӀыб зышӀыжьрэм.

ДжакӀом сыфэдэу, джы, сэ сыкъаджэ:
Шъукъэплъэжьынэу, марджэ хъужьыных!
КӀодыгъэ лъэпкъы тымыхъужьынэу, 
Тхьэм къытӀуилъэгъэ бзэр дгъэжъынчынэу.

ШӀугъэу тхэлъыгъэр рытӀотэжьынэу,
Бзэ тимыӀэжьэу тыкъэмынэжьынэу!
Укъэущыжьынэу, о, сыолъэӀу,
Тхьэр къызэтэнэу, силъэпкъы кӀас!

Бэрэ сыхаплъэ тиныдэлъфыбзэ,
Тхьэм къытӀуилъхьэгъэ тыбзэу тидахэм
Хэслъагъо сшӀоигъоу тиадыгабзэ,
Тыдэ къитхыгъа тэ адыгагъэр?

РЕЦЕНЗИЕ

ЛIыбзыу (Аветян) Светланэ итхылъ сыда къы- 
Iуатэрэр, зыфэгъэхьыгъэр, ежь зытхыгъэм сыдэу-
щтэу ылъытэра?

Тхылъыр къызытегущыIэрэр кIэкIэу къэзы- 
гъэлъагъорэм Светланэ мары  къыщитхырэр: «Мы 
тхылъым сыкъызтегущыIэрэ гущыIэхэр (ежь 
авторым къыхегъэщы) ауплъэкIушъунэу къыхэ-
сэгъахьэх еджэшъун зылъэкIырэхэм апае ижъырэ 
джуртыбзэкIэ, ижъырэ урымыбзэкIэ, инджылы-
зыбзэкIэ». Тхылъеджэр зажэрэр гущыIалъ, шъып- 
къэ ыкIи, тхылъым иапэрэ пычыгъо бзитф гу-
щыIалъэу плъытэмэ хъущт. Ижъырэ джуртыбзэм 
хэт гущыIэхэм ямэхьанэхэр къызэхефых. Анахьэу 
тэ тынаIэ зытетыдзагъэхэр гущыIитIу: «бэры-
щыт» джуртыбзэ гущыIэу зимэхьанэкIэ адыгаб-
зэкIэ къэIуагъэ пэрыщыт гущыIэм пэблагъ. Б\п 
– мы мэкъитIур зэхъожьыхэу мэхъу. ЯтIонэрэр – 
ижъырэ джуртыбзэкIэ «татэ» гущыIэу адыгабзэ 
гущыIэу татэ имэхьанэгъур ары. Мыхэмэ ура-

гъэенэгуе ижъырэ адыгэхэмрэ джуртхэмрэ зэха- 
хьэхэу зыщэтым зы бзэм къыхэкIи гущыIэхэр 
адрэм хэхьагъэхэу. 

Светланэ бзабэ зышIэрэ цIыф. Ижъырэ джур-
тыбзэмрэ, ижъырэ урымыбзэмрэ, инджылызыб-
зэмрэ университетхэм ащызэригъэшIагъэхэу щыт, 
ежь «непэрэ джакIу», ГутIэ Саныет къызэриIо- 
рэмкIэ. Чыристан динымкIэ Тхьэр зышIошъ хъурэ 
цIыф, а диным иухъумакIу, ар къэзыгъэшъыпкъэ- 
рэмэ ащыщ. ТэркIэ анахьэу тшIолъапIэр Светланэ 
зэрэеджэгъэшхор, бзэмэ хэшIыкI зэрафыриIэр, 
анахьэу адыгэгу зэрэкIоцIытыр арых. Итхылъ 
иятIонэрэ пычыгъоу – иусэхэм афэгъэхьыгъэр 
ащкIэ шыхьат. Светланэ иусэ «Адыгагъэр тыдэ 
къитхыгъа?» хэтрэ адыги ыгу нэсынэу гъэпсыгъэ. 
Сатыр пэпчъкIэ илъэпкъэгъумэ къяджэ «къэущы- 
жьынхэу» яныдэлъфыбзэ «агъэжъынчынэу». 
Адыгабзэм Светланэ «зэречъэлӀэжьырэм» акъы- 
лышIу икъугъэр къеушыхьаты. Тыбзэ хэтымыгъо- 
тэщтыр макIэ. Мыщ хъишъэр, лъэпкъым игушъ-
хьэлэжьыгъэр, идунэееплъыкIэр, ихабзэхэр, ишэн- 
нэшанэхэр… хэлъых. Арышъ, ныдэлъфыбзэр 
цIыфым иупчIабэхэмкIэ джэуап афэхъунэу щыт.   

Светланэ «Адыгагъэр тыдэ къитхыгъа?» зы-
фиӀуагъэр иапэрэ тхылъэу щыт нахь мышIэми, 



56 57

гъэшIэгъонэу зэхэгъэуцуагъэу хъугъэ. Гупшысэ 
шъхьаIэу тхылъым пхырыщыгъэм елъытыгъэмэ, 
тхылъым шъхьэу нахь къекIоу сызыхаплъэрэр – 
«ЦIыфыгъэр тыдэ къитхыгъа?». Тхылъыр зигъо 
дэдэмэ ахэплъытэмэ хъунэу щыт. УзыIэпещэ. 
Тхылъеджэмэ ашIогъэшIэгъонынэу тэгугъэ. Джы-
рэ мафэхэм электроннэ тхылъхэр цIыфмэ нахь 
ашIоIэрфэгъу хъугъэми, тхылъыр зэрэмыиным 
пае яунэмэ арылъынхэу, апэблэгъэ дэдэу хъуным 
фэенхэу къытщэхъу. 

Тэу Нуриеттэ, филологие шIэны-
гъэхэмкIэ кандидат, АРГУИ-м бзэмкIэ 
икъутамэ ишIэныгъэлэжь нахьышъхь, 
Адыгэ Республикэм и Къэралыгъо пре-
мие къызфагъэшъошагъэхэм ащыщ, 
Урысыем ижурналистхэм ясоюз хэт.

 

II. Гур шӀагъо 

 «Адыгагъэр тыдэ къитхыгъа?» зыфиӀорэ 
тхылъым мы тхыгъэхэр къыкӀэлъэкӀох. Тины-
дэлъфыбзэ къытфыщызынэгъэ пасэм щыӀэгъэ 
адыгэхэм ащ фэдизэу гум мэхьанэшхо зыкӀыра-
тыгъэн ылъэкӀыщтым ежь тхакӀом еплъыкӀэу 
фыриӀэм мы тхылъыр фэгъэхьыгъ. Гу зылъита-
гъэхэу, тиныдэлъфыбзэ хилъэгъогъэ псэлъэ куу-
хэр бэдэдэ зэрэхъурэм нэмыкӀэу, гур шӀагъоу 
зэрэщытыр ахэм къызэрагъэлъагъорэри къыхе-
гъэунэфыкӀы, иусэхэри къыздыригъаӀэхэзэ, 
игупшысэхэр къыреӀотыкӀы. Бзэ  зэфэшъхьаф- 
хэр ыгъэфедэхэзэ, ижъырэ тхыгъэ лъапӀэхэм гум 
ехьылӀагъэу ахэтхэри мы тхылъым щысэхэмкӀэ 
къыщегъэлъагъох.

УсакӀом игузэхашӀэхэр

Аветян-ЛӀыбзыу Светланэ лъэшэу хэгупшы-
сыхьэрэ цӀыфэу зэрэщытыр мы тхылъым джыри 
зэ къыушыхьатыжьыгъ. Мызыгъэгум ащ инэплъэ- 

гъу зыфигъэзагъэр къызыхэкӀыгъэ адыгэ лъэп- 
къым лӀэшӀэгъухэм ащипсыхьэгъэ еплъыкӀэу гум 
фыриӀэр ары.

Хэтрэ цӀыфи идунэететыкӀэ ишапхъэу гур 
щыт, ащ къегъэунэфы дэгъоу е дэеу ышӀэщтыр. 
Ау сыдэу хъуми, сыдигъуи дэим дэгъур текӀо. 
КъызэкӀэмыкӀожьынэу цӀыфым мы дунаем щы-
риӀэр шӀу ышӀэн зэрилъэкӀырэр, гумэкӀэу ыкӀи 
гукӀэгъоу ыгу илъхэр арых.

Пкъы лые цӀыфым зэрэхэмылъыр Светланэ 
къыхигъэщызэ етхы: «пкъынэ-лынэу иӀэм пэпчъи 
иӀоф гъэнэфагъэуи щыт: нэм елъэгъу, тхьакӀумэм 
зэхехы, Ӏэр мэӀабэ, гум лъыр къырефэкӀы». Мыщ 
джыри пчъагъэ къыхэбгъэхъон плъэкӀыщт.  Ау 
игущыӀэ икӀыхьапӀэ римыщэу итхылъ еджэщтым 
упчӀэ гъэнэфагъэхэр фегъазэх: «Бгъэм дэлъ гу 
цӀыкӀум лъыр къырифэкӀын закъор арымэ имэ-
хьанэр, сыда гущыӀэ бэ дэдэ гум епхыгъэу джы 
бзэм зыкӀыхэтлъагъорэр? Сыда адыгэхэм цӀыфым 
изэхэшӀэ Ӏаджи гум зыкӀырапхыгъэр, шъхьэку-
цӀым рамыпхэу? Сыда ижъырэ тхыгъэ лъапӀэхэми 
гум игугъ бэрэ къызкӀыщашӀырэри?» Мы упчӀэ-
хэм яджэуап лъыхъузэ Светланэ иныдэлъфы- 
бзэу-иадыгабзэ зыфегъазэ, ар иӀэпыӀэгъоу джэуап 
къаретыжьы. 

Гупшысэу, гузэхашӀэу Светланэ ышӀыгъэхэр 
шъхьаихыгъэ къащешӀых усэ зэхэт-зэкӀэлъы-
кӀохэу «Гу шӀагъу» ыӀуи зэджагъэхэм. 

Лъэпкъым къырыкӀощтым егупшысэзэ Свет-
ланэ ащ хъохъу гъэнэфагъэ фиӀуагъ. Ари усэ 
шъхьафэу мы тхылъым къыдэхьагъ. «Сыпфэхъу-
ахъо» зыфиӀорэ усэр мыинми узэгупшысэн икъун 
ащ хэлъ. 

Мыщ ыпэрэ тхылъэу «Адыгагъэр тыдэ къит-
хыгъа?»  зыфиӀорэм фэдэу мыщи зэгъэпшэ гъэ-
шӀэгъонхэр Аветян-ЛӀыбзыу Светланэ щишӀы- 
гъэх. 

Ежь игулъытэ зынэсыгъэхэм адрэхэми гу лъа- 
ригъатэ шӀоигъошъ, ар къыдэхъунэу тыфэлъаӀо. 

ГутӀэ Саныет – усакӀо, тхакӀо, зэдзэкӀакӀо,
 АР-м изаслуженнэ журналист.

Пэубл

Гум епхыгъэ гущыӀэхэу тиадыгабзэ хэтлъа-
гъохэрэр бэ зэрэхъухэрэм ягугъ къыщысшӀы- 
гъагъ «Адыгагъэр тыдэ къитхыгъа?» зыфэсӀогъэ 
тхылъым. Джы нахь игъэкӀотыгъэу ахэм са- 
къытегущыӀэщт. 

Бзэр къытфыщызынэгъэ пасэм щыӀэгъэ 
адыгэхэм ащ фэдизэу гум мэхьанэшхо зыкӀыра-
тыгъэн ылъэкӀыщтым еплъыкӀэу фысиӀэм мы 
тхылъыр фэгъэхьыгъ. Гум епхыгъэу тиадыгаб-
зэ гущыӀэу хэтым фэдиз хэтэу бзэ щымыӀэнкӀи 
мэхъу. Гу зылъыстагъэу синыдэлъфыбзэ хэслъэ- 
гъогъэ псэлъэ куухэр бэдэдэ зэрэхъурэм нэмыкӀэу, 
гур шӀагъоу зэрэщытыр ахэм къызэрагъэлъа- 
гъорэри къыхэсэгъэунэфыкӀы, сиусэхэри къыз-
дезгъаӀэхэзэ сигупшысэхэр къисэӀотыкӀы. Гум 
ехьылӀагъэу ижъырэ тхыгъэ лъапӀэхэм ахэтхэ-
ри къахэсэхышъ, бзэ зэфэшъхьафхэмкӀэ мы 
тхылъым щысэхэр къыщысэхьых.

 Гуфаплъэу тыхаплъэмэ тиныдэлъфыбзэ 
хэтэлъагъо гур шӀагъоу зэрэщытыри, ащ мэ-
хьанэу иӀэри.ЦӀыфым игущыӀакӀи ипсэукӀи ыгу 
илъым елъытыгъ, ишэн-зекӀуакӀи ыгу икъэ- 
бзагъэ къегъэлъагъо. Арышъ, цӀыфым шэнышӀу 
иӀэным пае, ащ ыгу ыгъэкъэбзэжьынымкӀэ 
хэта ӀэпыӀэгъу къыфэхъущтыр? Джэуап зы-
гъот зышӀоигъом  мы тхылъыр къышъхьа- 
пэщт.

Апэрэ тхылъэу «Адыгагъэр тыдэ къитхы-
гъа?» зыфэсӀуагъэм щысыублагъэу ижъырэ 
джуртыбзэмрэ адыгабзэмрэ ахэт гущыӀэхэм 

язэгъэпшэн лъысэгъэкӀуатэ ыкӀи тарихъым 
еплъыкӀэу фысиӀэхэри къыщысэгъэлъагъох мы 
тхылъым.

Гур шӀагъо
Псэм шӀоӀэшӀур – нэм шӀодах

ЦӀыфым изэхэлъыкӀэ умыгъэшӀэгъон умы- 
лъэкӀынэу Тхьэм ар шӀагъоу  зэхилъхьагъ. Джы 
къызнэсыгъэми шӀэныгъэлэжьхэм  зэхамыфы- 
шъугъэхэри ащ хэлъ. СиеплъыкӀэхэр къэстхыным 
ыпэкӀэ тхылъеджэхэм къясэӀо, цӀыфыр Тхьэм 
къыгъэшӀыгъ зыӀорэмэ сызэращыщыр. Мамунэм 
цӀыфыр къытекӀыгъ зыӀорэмэ, мы тхылъым итхэр 
амыштэнкӀи мэхъу. 

Тхьэм гъэшӀэгъонэу цӀыфыр зэхилъхьагъ. Ащ 
пкъы лые хэлъэп, пкъынэ-лынэу иӀэм пэпчъи иӀоф 
гъэнэфагъэуи щыт: нэм елъэгъу, тхьакӀумэм зэхе-
хы, Ӏэр мэӀабэ, гум лъыр къырефэкӀы, ... . Бэ хъущт 
зэкӀэ къэптхынэу уфежьэмэ, ау сэ, а пкъы-нэ-
лынэхэм ащыщэу анахьэу къыхэзгъэщырэр, мэ-
хьанэшхо адыгэхэм зэратыщтыгъэ гу цӀыкӀур ары. 
Бгъэм дэлъ гу цӀыкӀум лъыр къырифэкӀын закъор 
арымэ имэхьанэр, сыда гущыӀэ бэ дэдэ гум епхы-

гъэу джы бзэм зыкӀыхэтлъагъорэр? Сыда адыгэхэм 
цӀыфым изэхэшӀэ Ӏаджи гум зыкӀырапхыгъэр, 
шъхьэкуцӀым рамыпхэу? Сыда ижъырэ тхыгъэ11 
лъапӀэхэми гум игугъ бэрэ къызкӀыщашӀырэри? 
УпчӀэ пчъагъэ къэуцу. Къыздешъогъаштэба гум 
мэхьанэу иӀэр бэ дэдэкӀэ зэрэнахь иныр адрэ пкъы- 
нэ-лынэу тиӀэхэм ямэхьанэхэм ялъытыгъэмэ? Ти-
адыгабзэ хэт гущыӀэ пчъагъэхэми гущыӀэжъэу 
тиӀэхэми ар къагъэшъыпкъэжьыба? ЦӀыфым изэ-
хашӀэхэр гум зэрепхыгъэри гур шӀагъоу зэрэщы-
тыри гущыӀэжъэу тиӀэхэм нафэ къытфашӀы:

«Гур мыплъэмэ, нэр плъэрэп»,
«Гур мыгъымэ, нэр гъырэп»,
«Нэм ылъэгъурэр, гум ышъхьап»,
«Гур мышӀумэ, шъхьэр шӀои»,
«Гум имылъ гущыӀэр – щэ нэшъу»,
«Гум илъагъо лъэр кӀахьэрэп»,
«Гур кӀодымэ, лъакъор кӀэкӀыжьырэп»,  . . .  .

11 Ижъырэ тхыгъэхэу зигугъ къэсшIырэр Тхьэм итхы-
гъэ лъапIэу алъытэ дин инищым: иудаизм, христианство, 
ислам. Ижъырэ джуртыбзэр – джырэ еврейхэм абзэ къыз-
текIыгъэр ары. А бзэмкIэ атхыгъагъ Тхыгъэ лъапIэхэм (Би-
блием) иапэрэ Iахь. Ижъырэ урымыбзэр – джырэ грекхэм 
абзэ къызтекIыгъэр ары. УрымыбзэкIэ тхыгъэ Библием 
иятIонэрэ Iахь, ар Тхьэм итхыгъэ лъапIэу христианхэм 
(чыристанхэм) алъытэ. 

Сыдым къыхэкӀэу мыщ фэдэ гущыӀэжъхэр 
лъэпкъым иӀэ хъугъа? ЦӀыфым ыгу еӀэзэнэу хи-
рургым бгъэр зызэгуихыкӀэ, гум нэхэр е Ӏупэхэр 
иӀэу елъэгъуа? Адэ ахэр ащ ылъэгъурэпышъ, 
зыпари хамышӀыкӀэу къаӀощтыгъа мыщ фэдэ 
щэрыохэу гум лъыӀэсырэ псалъэхэр? ЛӀэшӀэгъу 
зэкӀэлъыкӀохэми адыгэ лъэпкъым ахэр зэхимы-
фыгъэхэу, гущыӀэжъы ышӀыжьыгъэхэу бзэм къы- 
хигъэнагъэха? Хьау. Мэхьанэрэ уасэрэ зиӀэ гу-
щыӀэжъхэр ахэм амышӀахэу бзэм къашӀухэнагъэ- 
хэп. ЦӀыфым ыгу шӀагъоу, гупсэу12, псэ зыхэлъым 
фэдэу зэрэгъэпсыгъэр адыгэ къэӀуакӀэу тиӀэхэм 
къагъэшъыпкъэжьы, титхакӀохэми ятхыгъэхэмкӀэ 
гур зыфэдэр дэгъу дэдэу къагъэлъагъо: 

a) «Гур мэгуӀэ, гуӀэу маплъэ. 
Зэ зепхъуатэшъ, пщэм ешэсы. 
Шыу лъэкъофэу огум еты.
Зэ зеушъэфышъ, мэгупшысэ,
Пшысэ Ӏасэм зэ зыреты»13 . 
b) «ЦӀыф пстэуми зэфэдэп, зэфэдэп агухэр. 
Шъабэх. Плъырых. Къэрабгъэх. Лъэшых»14,

12 Гупсэ – урысыбзэкIэ «душа» зыфаIорэ гущыIэм 
имэхьан къеты. Гупсэ цIыф – душевный, родной человек.  

13 «Гум дэхъыкIрэр» МэщбэшIэ И.
14 «Гъогухэр» МэщбэшIэ И. 

Сатыр зэулэкӀэ гур зыфэдэр мыщ нахь дахэуи, 
нахь дэгъоуи къипӀотыкӀына? 

c) «Дунаер сыгу къекӀухьэ»15,
КъыкӀэлъыкӀогъэ щысэм къытегъэлъэгъу гоу 

бгъэгум дэлъым лъакъо имыӀэми къызэрикӀухьан 
зэрилъэкӀырэр.

d) «А ныо гушӀубзыур исыгъэмэ, джы «тхьэ 
къысати, укъэкӀуагъа, си Къутас» ыӀозэ, гушӀом 
зэрихьэу къыпэгъокӀыщтыгъэ»16 . 

Чэфыгъом хэт цӀыфым ыгу шӀоу илъым тамэ-
хэр къыгуигъэкӀагъэу, гушӀом зэрихьэу, бзыум 
фэдэу къыбыбыхьэу мы щысэм къытшӀуегъэшӀы. 

  Ахэм анэмыкӀэуи цӀыфым ишэн ыгу изытет 
зэрепхыгъэр къагъэшъыпкъэу гущыӀэ кӀэкӀхэр 
тиныдэлъфыбзэ хэлъых. Ары адыгэхэм цӀыфыр 
зыфэдэр къыуагъэшӀэнэу фаехэ зыхъукӀэ, мыщ 
фэдэ гущыӀэхэр зыкӀагъэфедэщтыгъэхэр: гуркъ-
эжъ, гушӀубзыу, гукӀэгъу, гумах, гушъаб, гулъэш, 
гупцӀан, губжыпх, ... . Джы тызэчъэлӀэжьырэ бзэм 
къеушыхьатыжьы тилъэпкъ лъэпкъ Ӏушэу зэрэ-
щытыгъэр. Адыгэ лъэпкъым ыгъэфедэрэ бзэр 
жъы дэдэ хъугъэми, ащ хэкӀодыкӀыгъэп пасэм 
щыӀэгъэ цӀыфхэм мэхьанэшхоу гум ратыщтыгъэр. 

15 «Стиххэр» Жанэ Къ.
16 «Къушъхьэр къэнэфы» Лъэустэн Ю.

Бзэм хэтыщтгъагъэп ащ фэдизэу гущыӀабэ гум 
епхыгъэу, аущтэу ащ имэхьанэ инэу щымыты- 
гъэмэ. Сыда ащ фэдизэу гум мэхьанэшхо зы-
кӀиӀэр? Сыда адрэ пкъынэ-лынэу тиӀэхэм загъэ- 
псэфы зыхъукӀэ ащ зызкӀимыгъэпсэфырэр? Тыдэ 
ащ къырихырэ кӀуачӀэ? Сыд ащ Ӏоф езгъашӀэрэр? 
Мы упчӀэхэм яджэуапэу згъотыхэрэм самыгъэ-
разэу бэрэ къэсхьыгъ, ау джы къэстхы сшӀоигъор 
Тхьэм къысфызэӀуихыгъэ джэуапыр ары. ЦӀыфхэр 
зэрэзэфэмыдэм къыхэкӀэу джы къэстхыщтхэр 
зымыштэщтхэри зэрэщыӀэр сэшӀэ. Ау щытми 
мары сиеплъыкӀэ. ЦӀыфыр гъэшӀэгъонэу зэхэлъ: 
Пкъы, гу, псэ. Гум епхыгъэ узхэр агъэхъужьын 
зыкӀамылъэкӀырэм зэу ащыщ гъэшӀэгъон зэхэ- 
лъыкӀэу зыфэсӀуагъэр джырэ лъэхъаным зэра-
мыштэрэр. Ӏэзэгъу уцэу къыдагъэкӀырэр нахьыбэ 
мэхъу зэпыт, ау гуузхэм арылӀыкӀыхэрэм япчъагъэ 
дэкӀоещтми ащ пай къанэрэп. 

Сыд е хэт гум Ӏоф езгъашӀэрэр? Гум Ӏоф езгъэ- 
шӀэн зылъэкӀырэр гум илъ псэр арыба. Къэуцу 
имыӀэу, чэщи-мафи гур зыгъэӀорышӀэрэр псэм 
кӀуачӀэу къыритырэр ары. Тхьэм псэр цӀыфым 
зэрэхихыжьыгъэм лъыпытэу, гур къэуцу. Тхьэм 
гур къыдищэен зэрилъэкӀырэр, псэу гум илъыр 
ары. ЦӀыфым ыпсэ зэхишӀэрэр ары зыгъэгуш-

хорэр е ыгу зыгъэцӀыкӀурэр,  ыгу къыдэзыщаерэр 
е зыгъэкӀодырэр. Тхьэр цӀыфым къыдэгущыӀэ 
зыхъукӀэ, къыздэгущыӀэрэр псэу гум къырилъ-
хьагъэр арыба. ТиакъылкӀэ зэхэтымышӀыкӀышъу- 
рэ Тхьэр – Псэ. Псэр псэм къыдэгущыӀэ. Тхьэм 
узэрэдэгущыӀэщт шӀыкӀэм ехьылӀагъэу илъэс 
минитӀукӀэ узызэкӀэӀэбэжьыкӀэ къэбарышӀу-
гъэӀухэм ащыщэу Иуани къытхыжьыгъагъ: 
ТхьэлъэӀу зышӀырэ цӀыфыр ыпсэкӀэ шъыпкъагъэ 
хэлъэу Тхьэм елъэӀун фае (Инджыл. Ин.4:24).

Бзэм джы къытегъэлъэгъужьы ныӀэп, Тхьэм 
итхыгъэ лъапӀэхэм арытэу, гум мэхьанэу иӀэр, 
пасэм щыӀэгъэ адыгэхэм зэрашӀэщтыгъэр. Тхьэм 
гур шӀагъоу зэригъэпсыгъэри, гум икъэбзагъэ 
гъунэ зэрэлъифырэри къызгурыӀощтыгъэхэм 
адыгэ лъэпкъыри зэращыщыгъэри бзэм къыхэна-
гъэу джы тэ хэтэлъагъо. Гур къэбзэнэу зэрэщытыр 
зышӀэрэ лъэпкъыр ары мыщ фэдэ къэӀуакӀэхэр 
зыгъэфедэхэрэр: гукъэбзэныгъ, гу шӀой кӀоцӀылъ, 
гу къабзэ къыпфысиӀ, «орыкӀэ сыгу къабзэ»17 . . . 
ЦӀыфым ыгу мэхьанэу Тхьэм ритырэр адыгэхэм 
дэгъоу ашӀэщтыгъ, гур къэбзэнэу зэрэщытыри 
къагурыӀощтыгъ. Зыгу къабзэхэр ары Тхьэр зылъэ- 
гъун зылъэкӀыщтыр Инджылым къызэриӀорэри 

17 «Типшъашъэхэр» КIэрэщэ Т.

амышӀэу щытыгъэп (Мт.5:8). А Инджылым къ-
ыхэкӀыгъэ гущыӀэжъхэри агъэфедэщтыгъэх: 
Умыумысыри, ори уаумысыщтэп (Мт.7:1). ЦӀы-
фым игущыӀакӀи ипсэукӀи ыгу илъым елъытыгъ, 
ишэн-зекӀуакӀи ыгу икъэбзагъэ къегъэлъагъо. 
Арышъ, цӀыфым шэнышӀу иӀэным пае, гу къабзэ 
иӀэн фае. ЦӀыфым ыгу ыгъэкъэбзэжьынымкӀэ 
хэта адэ ӀэпыӀэгъу къыфэхъущтыр? Тхьэ закъор 
ары. Жьы къапщэу дунаим утетыфэ угу зэрэбгъэ- 
къэбзэщтым ыуж ит, зыгу мыкъабзэр Тхьэм 
ыпашъхьэ ихьажьын ылъэкӀыщтэпышъ. Дунаир 
зыхъожьыгъэ цӀыфым ыпсэ зыдэкӀожьын ылъэ- 
кӀыщтыр чӀыпӀитӀу ныӀэп: е джыхьнэмым кӀощт, 
е Тхьэм ыпашъхьэ джэнэтым кӀощт. Арышъ, ду-
наим утетыфэ а чӀыпӀитӀум языр къыхэх, а уздэ- 
кӀожьыщтым ахэм уащыхагъэдэжьыщтэпышъ. 
Зыми ышӀэрэп неущ къэхъущтыр. Фэсакъ, неущ 
кӀасэ хъугъэу къычӀэмыкӀыжьыным пае, непэ угу 
Тхьэр къигъахьи, игъэлъ. 

Тэ тилъэпкъ закъоп лъэпкъ зэфэшъхьафхэми 
ашӀэщтыгъэ зы нахь Ӏуш къэмыхъугъэ Сэлмэны 
гум фэгъэхьыгъэу ыӀощтыгъэхэр: ЗэкІэмэ апэрэу 
угу фэсакъ, егъэшІэрэ щыӀэныгъэм ар ипсынэ- 
кӀэчъышъ (Ушъый гъэсэпэтх.4:23). Мы псынэ- 
кӀэчъыр зэпхыгъэр тызытет дунаим щытиӀэ 

щыӀэныгъэр арэп, псэр зыкӀэхъопсэу зыхэхьажьы-
щт гъэшӀэн мыухыжьыр ары нахь. Псэу гум илъ-
ыр псынэкӀэчъэу Тхьэм Ыпсэ лъэпӀэ псыхъошхом 
къыхэчъы. Ар къэзгъэшъыпкъэжьырэ гущыӀэхэр 
Хьисэ КъэгъэнэжьакӀом цӀыфхэм къариӀогъагъ: 
ПсыфалӀэ лӀэрэр, Садэжь къэрэкӀуи ерэшъу. Сэ-
ркӀэ шӀошъхъуныгъэ зиӀэм, Тхьэм ипсэлъэ тхы-
гъэхэм зэрарытым18 фэдэу, ыгу къичъыщтых гъэ-
шӀэн иӀэ зыгъэхъухэрэ псыхъохэр (Инджыл. 
Ин.7:37-39). Иуан къэбарышӀугъэӀум мы Хьисэ 
игущыӀэхэр зитхыгъэм ыужы уахътэ горэ тешӀа-
гъэу, ащ Тхьэм мэлэӀич къыфыригъэхи, тидунай 
кӀэухэу иӀэщтыр къызырегъэлъэгъум, къыт-
хыжьыгъагъ: ГъэшӀэн щыӀэныгъэр къэзытырэ 
псыхъо къабзэр къыздикӀырэр сигъэлъэгъугъ. Ар 
Тхьэмрэ Шъынэмрэ ятӀысыпӀэ лъапӀэ къикӀэу, а 
къалэм иурам гузэгу итэу блэчъы. А псыхъом 
гъэшӀэн щыӀэныгъэр къэзытырэ чъыгыри19 къы-

18 Мыщ фэдэ гущыIэхэмкIэ Ащ агу къыгъэкIыжьы-
щтыгъэ пегъымбархэм аIощтыгъэхэр – Ис.12:3, Зах.14:8, 
Иез.47:1, Иоил.3:18.

19 Ижъырэ урымыбзэкIэ тхыгъэ Iэпэрытхым мы чIы-
пIэм хэт гущыIэм къытегъэлъэгъу псыхъом хэтыр – зы 
чъыг закъу: ξύλον  ζωῆς = the tree of life = древо жизни 
= гъэшIэныр къэзытырэ чъыг. Ар псыгъом ычIэ къ-
ыхэкIышъ, нэпкъитIум закъытырещаен фае.

хакӀэ. Ащ илъэсым пшӀыкӀутӀо къыпэкӀэ, мазэ къэс 
зэ. А чъыгым ытхьапэхэр лъэпкъ пстэуми яузхэм 
яӀэзэгъу (Инджыл. Апокал.22:1-4). А лъэпкъ пстэу-
ми адыгэ лъэпкъыр ахимыгъэзынэу Тхьэшхоу 
тыкъэзгъэшӀыгъэм сэ сыщэгугъы, илъэс мин пчъ-
агъэм къыкӀоцӀ  тилъэпкъ щыщ Ӏаджи Тхьэм ищы-
нагъо агу илъэу псэущтыгъэхэшъ. Адыгагъэ зы-
фатӀорэ цӀыфыгъэр зэрахьэу, Тхьэм иунашъохэм 
аблэмыкӀхэу, лъэпкъыр цӀэрыӀо зышӀыгъэхэм 
яхьатыркӀэ, Тхьэшхоу дунаишхор къэзгъэшӀыгъэм 
ынэшӀу тэ къытщефэ джы къызнэсыгъэм. Аущтэу 
зыкӀишӀырэр Тхьэр гукӀэгъушӀышъ ары, ыӀуагъэ- 
хэри егъэцэкӀэжьыхэшъ ары. Ар къаушыхьаты 
Тэуратым ит псалъэми: «ЕгъэшІэрэ Зиусхьаныр – 
Ар Тхьэ гукІэгъушІэу, хьалэлэу, щэІэгъэшхо зиІэу, 
шІулъэгъу мыкІодыжьрэ фэшъыпкъэныгъэрэ 
зыхэлъэу, лІэуж минмэ шІулъэгъу мыкІодыжьыр 
афэзышІырэу, лажьэри, бзэджэшІагъэри, псэкІод-
шІагъэри афэзыгъэгъоу, ау ымыгъэпщынэхэу къэ-
зымыгъанэрэр, тымэ ялажьэ ясабыймэ, сабыйхэм 
ясабыижьмэ язгъэпщыныжьырэр ящэнэрэ-я-
плІэнэрэ лІэужмэ анэсэу» (Пегъымбар Мосэ 
и-2 тхылъ. Мысыр.34:6-7).

ЦӀыфым ипкъынэ-лынэхэм ащыщэу анахь 
бэрэ къахафэу Тхыгъэ лъапӀэхэм яджэрэр зыӀу-

кӀэрэр гур ары. Тхьэм цӀыфым къыхилъхьэрэ псэр 
гум къырелъхьэшъ арыба, гум икъэбзагъэ мэ-
хьанэшхо иӀэу бэдэдэрэ  къазкӀыхафэрэр тхыгъэ 
лъапӀэхэм? Псэр гур армырымэ, тыда зыдэщыӀэр? 
Сыда гум фэгъэхьыгъэу Тхыгъэ лъапӀэхэм мыщ 
фэдэ гущыӀэхэр закӀыхэтыхэр? Щысэ заулэ къэ-
схьын Даутэ20 иорэдхэм ащыщэу: 
	«къызэблэхъуи къысхэлъхьажь сэ гу къа-

бзэ, псэу cкӀоцӀылъыри къэгъэпытэжь» 
(Сэбур. Орэд. 50:12). ИпсэкӀодшӀагъэхэр 
Тхьэм къыфигъэгъуным пае, Даутэ ащ 
фэдэ тхьэлъэӀу ышӀыщтыгъэ. Мы тхьэлъэ- 
Ӏур джы къызнэсыгъэми лъэпкъ пстэуми 
ащыщэу хэти ыгу изытет къызгурыӀорэм 
егъэфедэ.

	«ау агу бзэджагъэр илъ» (Сэбур. Орэд. 
27:3).

	«сыгушӀозэ пшӀоигъор сэгъэцакӀэ, си Тхь, 
уихабзэ сыгу илъ» (Сэбур. Орэд. 39:9).

	«Щытхъу пфэсшІыщт, Зиусхьан, гоу 
сиІэмкІэ» (Сэбур. Орэд. 9:2). 

20 Даут – пщы цIэрыIоу джуртмэ илъэс 3000-кIэ узэ- 
кIэIэбэжьмэ яIагъэр ары.

Мы аужырэ щысэм шъунаӀэ тешъозгъадзэ 
сшӀоигъу «гоу сиӀэмкӀэ» зыфиӀорэ гущыӀитӀум, 
гур зыфэдэм ащ тыригъэгупшысэщтышъ: 

 – ижъырэ джуртыбзэкӀэ,
«гоу сиІэмкІэ» – адыгабзэкӀэ21 (Орэд. 9:2),
«всем сердцем моим» – урысыбзэкӀэ (Пс. 9:2). 
«with my whole heart» – инджылызыбзэкӀэ 

(Ps.9:1). 
 – ижъырэ джуртыбзэкӀэ тхыгъэр гу-

щыӀитӀоу зэхэлъ (это древнееврейское двусостав-
ное слово): 

1)  – во всём – «зэкӀэ» (зэкӀэмкӀи) . 
Апэрэ гущыӀэм къегъэлъагъо гум зэримызакъор 
зэкӀэ зиӀокӀэ . Мыщ фэдэ къэӀуакӀэм къытегъа- 
шӀэ ипэум щыӀэгъэ цӀыфхэм гур зэрэмынэкӀыр 
къагурыӀоу зэрэщытыгъэр . Ар адыгэхэми ашӀэ-
щтыгъ, ары псэм чӀыпӀэу иӀэр къырыраӀотыкӀэуи 
зыкӀаӀощтыгъэри  – «спсэ занэу сыгум хэтӀа- 
гъэр».  

2)   – моём сердце – «сыгукӀэ». Мы гу-
щыӀэм ( ) изэхэлъыкӀэ теплъымэ, джурт гу-
щыӀэр ( ) къызэриухыжьырэ суффиксым, гур 
зыер тегъэлъэгъу: ар апэрэ шъхьэу, зы пчъагъэм 

21 Тхыгъэ лъапIэхэм къахэхыгъэхэу адыгабзэкIэ мы 
тхылъым къыдэхьагъэхэр зэкIэ сиеплъыкIэкIэ зэдзэкIыгъэх. 

ит (1лицо, ед .числа), ары «сыгукӀэ» аӀозэ зыкӀы-
зэрадзэкӀырэр .

Арышъ, мы гущыӀитӀоу тызэплъыгъэми къау- 
шъыхьаты гур шӀагъоу зэрэзэхэлъыр . Мы чӀы-
пӀэм ижъырэ къэӀуакӀэу тиӀагъэр «сыгурэ спсэ-
рэкӀэ» птхыныр нахь къекӀоу сэ сэлъытэ . Ау-
щтэу зэудзэкӀымэ гур зэрэмынэкӀыри, зэримы-
закъори, зэкӀэ гоу сиӀэмкӀэ зэримэхьанри къегъэ- 
лъагъо . 

Джыри щысэу къэсхьыщтыр зытхыгъэр 
умышӀапэ хъумэ, пасэм щыӀэгъэ адыгэ горэм 
ытхыгъагъ пшӀошӀыщт, ау ари Даутэ иорэд . Гум 
зэхэшӀэ зэфэшъхьафхэр зэриӀэр къэзыушыхьа-
тыхэрэм ащыщ:

 ижъырэ джуртыбзэкӀэ
«зэреӀожьы ыгукӀэ» (Орэд. 9:27)
«Говорит в сердце своем» (Пс. 9:27).
«He hath said in his heart» (Ps.10:6). 
 Мы щысэхэм анэмыкӀэу Тхыгъэ лъапӀэхэм бэ 

ахэтыр, ау ахэр мин Ӏэпэ-цыпэ мэхъу, зэкӀэри 
къэстхынэуи ищыкӀагъэп .

Ижъырэ тхыгъэ лъапӀэхэм къахэсхыгъэ щысэ-
хэм афэдэу, пасэм щыӀэгъэ адыгэхэм къытфыща-
нагъэ бзэм, цӀыфым изэхашӀэхэр гум зэрепхы- 
гъэхэр джы тиадыгабзи къыхэтхын тэлъэкӀы:

	цӀыфыр ыгу илъым тетэу, е ыгу къихьа- 
гъэм тефэу мэпсэу,

	цӀыфым игупщысэхэм ялъытыгъэу мэгу-
щыӀэ ыкӀи, мэзекӀо ыкӀи,

	цӀыфыр игухэлъхэр къызэрэдэхъущтым 
пылъ,

	цӀыфым ыгу рихьырэр къыхехы, шӀу елъэ- 
гъу,

	цӀыфым ыгу зыфакӀорэр шӀодах,
	цӀыфым ыгу фэмыштэрэр ӀуегъэзыкӀы,
	цӀыфым ыгу къенэжьых зэхихыгъэу ыгу 

рилъхьагъэхэр,
	цӀыфым ыгу илъыр ары ыгу къэкӀыжьы-

рэр,
	цӀыфым ыгу ыщыӀэрэр жэм къыдэкӀы гу-

щыӀэкӀэ, 
	цӀыфым ыгу илъыр шъом къеӀуатэ,
	цӀыфым ыгу мыплъэмэ, ыни плъэрэп, ... .
Мы щысэхэм къакӀэлъызгъэкӀон «Гу шӀагъу» 

сӀуи сызэджэгъэ усэр. Ар зыщысигъэтхыщт уахъ-
тэр Гум имэфэкӀ зыфаӀорэ мафэм гъэшӀэгъонэу 
Тхьэм тыригъэфэгъагъ. Лъэшэу ар згъэшӀагъозэ, 
усэ цӀыкӀоу стхыгъэмкӀэ сигупсэхэми синыбджэ-
гъухэми сафэгушӀощтыгъэ. ЕтӀанэ, а усэ цӀыкӀум 
гозгъахъозэ усэ зэкӀэлъыкӀохэ сшӀыжьыгъэ.  

Гу  шӀагъу

Сыгу дэзыхьыхэу, сыгуи зэӀугъэу,
Сыгуми рихьырэр сыгум къенэжь. 
Сыгу къинагъэу, сыгур зыгъатхъэу,
Сыгу къэкӀыжьрэр сигушӀогъошху.
Сыгу зыгъэфабэу, сыгу хэзгъахъорэр 
ГукӀэгъу зыхэлъэу цӀыф гушӀубзыу.

Ау, гум къенэжьых гукъаоу уиӀэхэр, 
УигукӀэябэхэм угу агъэкӀоды.
ГумэкӀ къыпфихьэу, гучӀыӀэ зиӀэу
Гурмыкъ цӀыфым гур къызэпекӀы.
Гур ыгъэпкӀантӀэу гуркъагъэр зибэм,
ИгупшысакӀэхэр гум фэмыштэн.
Сыгу фэмыштэжьэу, сыгуи ащыкӀэу,
Гумахэ сашӀэу сагъэгумэкӀы.

ГуцэфэшӀылэм гуцаф уигъэшӀэу,
Гуузыр пыпхэу гупсэфыр пӀехы.
Гупсэф уимыӀэжьэу, фэгуитӀу уишӀыгъэу,
Гупшысэу уиӀэхэр угуи хэтӀысхьэ.
Угу ахэр илъэу, гур агъэузэу,
УагъэгуӀэжьэу угуи хагъэкӀы. 

Ау гупсэу сиӀэхэм сыгу афэузэу,
Гухэлъэу яӀэхэр сыгу къылъэӀэсых.
Гум лъыӀэсыгъэхэшъ, сыгу афэгуӀэу,
Гур бгъэм дэмыфэу афэгумэкӀы.
Гухахъо сфэхъоу гукӀэгъоу иӀэм,
ГушӀуагъор госхэу гупсэр сиӀэн.
ИгупцӀэнагъэ гур зыӀэпищэу,
Гупсэф къыситэу сигуӀэтыпӀэн.
Гу къабзэ иӀэу мыгузэжъуахэу,
Гум фэӀорышӀэшъ, гугъапӀэ иӀэн.

Сэ сигупшысэхэу, гухэлъэу сиӀэхэм,
Сэ сагъэгушӀошъ, сыгур къаӀэт.
Сыгум фэсхьыгъэу къызгурыӀуагъэхэр,
Гум къинэжьыгъэхэу сыгум илъын. 
Ижърэ гущыӀэхэм гумӀан сашӀыгъэу,
Гунэс сфэхъугъэхэшъ, гупкӀэ сыхъун.
Гупшысалэ сяхъулӀэу, «гумзагъ» къысаӀоу,
Гусэн зымышӀэрэр сигупшысакӀ.

ГущыӀалъэу тиӀэхэм гущыӀэжъхэр къадэсххэу,
ГущыӀалэ сяхъулӀэу гущыӀакӀэ сагъашӀэ.
ГущыӀакӀэу тиӀагъэр къызэблэзыхъурэм,
«ГущыӀэгъэф» стригъэӀукӀэу гуӀалэ сишӀын.
Бзэр зыгу римыхьэу гуих-псэиххэм,

Гущтэ сагъэшӀышъ, сагъэгуӀэжьы.
ЯгущыӀэжъхэр гум зэхихыгъэхэу,
Гум къыхэпыджэхэшъ, сыгум сеӀэжьы.
ГущыӀэ дысхэу сыгу ихьагъэхэр,
Гум  къыхэуӀэхэшъ, сыгу агъэузы.
Гукъао сщыхъухэу, сыгуми къеохэу,
Гур пафызыкӀэу сыгу агъэгуӀ.

Гулъытэ уиӀэмэ, гуфаплъэу оплъэмэ,
Гушъабэ зиӀэм уигъэгушхон.
Сэплъэ гуфаплъэу, нэхэр сыгу иӀэшъ,
СэӀо сэ сыгукӀэ, сыгу Ӏупэ иӀэшъ.
Гум тхьакӀумэ иӀэшъ, сыгу къызэхехы,
Гум лъыӀэсыгъэр сэ къызгурэӀо.

Гугъур стезыхэу, гушӀуагъоу сыбзэм,
ГушӀуакӀо сыфакӀошъ, гушӀуапкӀэ есэты.
Къэбар гушӀуагъор гум зэхихыгъэу,
Гуапэ къыщыхъоу гум зыкъеӀэты.
Гоу бгъэгум дэлъыр ыгъэгушхуагъэу,
КъегъакӀо гугъапӀэм сигушӀо нэпс.

Сыгу бзэгу имыӀэми къыздэгущыӀэ,
Лъакъо имыӀэми сыкъырещэкӀы.

Хэт сыд ыӀуагъэми, хэт сыд ышӀагъэми,
Сыгу къысиӀорэм сэ сыблэмыкӀ.
Бзэр къытӀузлъхьагъэу Тхьэшхоу ташъхьагъым,
Гум гъунэ лъефышъ, угу о фэсакъ.
Гум псэр къизылъхьэу, гум псэр изыхрэм,
Гур къыукъэбзынэу угу о Ащ ет.

Гум илъыр хэт зылъэгъурэр? 

Дунаишхор къэзыгъэшӀыгъэ Тхьэм ымылъэ-
гъурэ щыӀэп, гум илъым фырыгъунэжьэу зэкӀэри 
елъэгъу. Тинахьыжъхэм къаӀоу пчъагъэрэ зэхэ-
тэхы: цӀыфым ыгу илъыр Тхьэр ары ныӀэп зы- 
лъэгъурэр. Ары пакӀошъ, гуфаплъэу тыплъэ-
шъунэу тэри тешӀы. Тинэжъ-Ӏужъхэм къаӀохэрэм 
афэдэу Тхьэм зэкӀэ зэрилъэгъурэр Тэурат хабзэу 
пегъымбар Мосэ къытхыжьыгъагъэм22 хэтэ-
лъагъо:

«ЧІыгум тет цІыфмэ ябзэджагъэ бэ дэдэ зэ- 
рэхъугъэри, зэкІэ ягухэлъхэри ягупшысэхэри 
мафэ къэс бзэджагъэм зэрэфэгъэзагъэхэри Зи-
усхьаным ылъэгъугъ. Ахэр Зиусхьаным ыгу лъэ-
шэу къеуагъ, цӀыфыр чӀыгум щыпсэунэу къызэрэ-
тыригъэхьагъэмкӀэ кӀэгъожьыгъэу къыӀуагъ: Сэ 
ахэр къызэрэзгъэшІыгъэхэмкІэ сыкІэгъожьыгъэ-
шъ, зэкӀэ къэзгъэшІыгъэ цІыфхэр чІышъхьашъом 

22 Ахэр пегъымбарым къызитхыжьыгъагъэхэр илъэс 
минищым къехъужьыгъах.

тезгъэкІодыкІыщтых, ахэмэ акІыгъухэу хьэкІэ-къ-
уакІэхэри, былымхэри, псэушъхьэхэри, бзыухэ-
ри» (Пегъымбар Мосэ и-1 тхылъ. УблапӀ.6:5-7). 
Мы къыӀогъагъэхэр зэкӀэ Тхьэм ыгъэцэкӀэжьыгъ-
агъ псыкъиушхо бэлахьымкӀэ. 

Тхьэм зыпари ымылъэгъоу джырэ уахътэм 
бэмэ къащэхъу, хьыкуми къатыримышӀыхьащтым 
фэдэуи мэпсэух. Ау Тхьэр нэшъоп, ыкӀуачӀи илъэ- 
кӀи хэкӀыгъэп, Ащ ыпашъхьэ имыхьажьын цӀыфи 
къэхъурэпышъ, зытэшъумыгъэгъэпцӀэжь. Гум илъ 
пстэуми афырыгъунэжьэу зылъэгъурэм дэжь къэ- 
жъугъэзэжь, кӀэсэ дэдэ мыхъупэзэ. Сыда пӀомэ, 
«Тхьэм зы мафэ къыгъэнэфэгъах, тыдэ щыӀэ цӀыф 
пстэуми Ащ унашъо къафешӀы япсэкӀодшӀа-
гъэхэм афыкӀэгъожьынхэу. А мафэу къыгъэнэфа-
гъэм, Къурмэныпхъэу цӀыфхэм къафишӀыгъэгъэ 
Псалъэм23 къыгъэзэжьынышъ, хьыкум зэкӀэми 
атыришӀыхьащт» (Инджыл.Апост17:30-31). А 
мафэу къэблэгъагъэм ехьылӀэгъэ усэу сыгу Тхьэм 
къырилъхьагъэри мары: 

23 Тхьэм ыпашъхьэ цIыфхэр ихьажьын алъэкIынэу 
Къурмэны къафишIыгъагъэ Хьисэу, Мерэм къыфэхъу-
гъагъэр ары. Ар Тхьэм Ыпсэ лъапIэ къыхэкIыгъагъэшъ, 
къурмэнхэм анахь лъапIэу хъугъэ. 

Мафэр къэсыгъ

Тхьэм нэфышъагъом сыкъегъэущы,
«КъасӀорэр тхы» къысиӀуагъэу къысщыхъоу. 
«Тхьэм игъэ мафэхэр джы блэкӀыгъах, 
Бжыхьэм имафэхэр джы къэсыгъах.

Зыгу тхьакӀум иӀэхэм джы Сэ къясэӀо:
ПсынкӀэу Садэжьы шъо къэжъугъэзэжь.
«Сыда?», – къэзыӀуагъэхэм Сэ къясэӀожь,
Уахътэ шъуиӀэжьэпышъ, шъухэмчъыежь».
 
Марджэ хъужьыных, мафэр къэсыгъ .  
Тхьэм «иӀоныгъор» джы къэблэгъагъ,
Псэу Тхьэм ыпхъыгъэр Ащ ыхыжьыщт,
Ӏоныгъо мафэхэм ар тлъэгъужьыщт.

Тхьэм пэсэ мафэхэм ыгъэнэфагъэу,
ЗыщиӀогъагъэхэм къащыкӀожьыщт.
Ӏуагъэу ышӀыгъэм Ар емыпцӀыжьэу,
Мафэу къэсыщтым къытлъыкӀожьыщт.

«Джыри шъуадэжьы сыкъэкӀожьыщт», – 
ЗэриӀогъагъэр шъугу къэжъугъэкӀыжь.
Шъумышъхьаукъэу Ащ шъо шъупаплъ,
Шъугу иостыгъэхэр жъугъэхьазырыжь.

Ащ къыӀогъагъэр ӀужъугъэзыкӀыгъэу,
КӀасэ хъужьыгъэу шъугуӀэжьыщт.
Ежь иӀумэтхэр ыугъоижьыгъэу,
Тхьэм Ежь Ипсалъэ зэфишӀыжьыщт.

Гур мыкӀосэнэу нэфыр къипсынэу,
Дагъэу Псэ лъапӀэр о зэгъэгъот.
Жьы къыуегъащэфэ зымыгъэгужъоу, 
УздэкӀожьыщтым джы егупшыс.

Лъэпкъым ышӀэщтыгъ

Адыгэ лъэпкъым ыныбжьыми ащ къырыкӀуа- 
гъэми икъоу хэшӀыкӀ фызиӀэхэр бэп. Хьатхэм 
къащегъэжьагъэу джырэ адыгэхэм къанэсыжьэу 
илъэс мин зы-щы-плӀым къыкӀоцӀ лъэпкъым ыу-
гъоигъэ Ӏушыгъэр ахэм ӀуагъэзыкӀышъ, нэмыкӀ 
лъэпкъымэ ажэ къыдэкӀырэр къабылъэу аштэ. 
Тхьэр зыфэдэр адыгэ лъэпкъым ымышӀэщтыгъэу, 
Тхьэм иунашъохэри, Ащ узэрелъэӀущт шӀыкӀэри 
ымышӀэу тилъэпкъ лъэпкъ ныбжьыкӀэшъ, тыбгъэ- 
сэн фаеу ахэмэ къащэхъу. Арыщтын, ахэмэ тины-
дэлъфыбзэ чӀэтыдзынышъ, нэмыкӀ бзэкӀэ Тхьэм 
телъэӀунэу къызкӀытаӀорэри. КъаӀуагъэр къыдгу-
рымыӀуагъэми, адедгъэштэнышъ, «амин» тӀон 
фаеу тызкӀагъасэрэри. Ау къаӀуагъэр къызгуры-
мыӀуагъэ хъумэ, сэ адезгъэштэным сытещтахьы 
сицӀыкӀугъом къыщегъэжьагъэу. Сытещтахьы 
сызышӀыгъэри къышъуфэсӀотэн. 

Хъугъэ-шӀагъэу къэсӀотэщтыр зыхъугъагъэм 
ыуж илъэс шъэныкъо тешӀэжьыгъах, ау, джащы-

гъум сыгу исыубытагъэр, джы къызнэсыгъэм 
зыми зэблихъун ылъэкӀыгъэп. А уахътэм сысабы-
еу гурыт еджапӀэм сыщеджэщтыгъ, тикъэралыгъо 
ыцӀагъэри шъхьафыгъэ (СССР), ӀэкӀыб къэралы-
гъо кӀощтыгъэхэри зырыз дэдагъ, ахэм къары-
кӀэуи къырагъахьэщтыгъэхэри мэкӀагъэ. Ары 
лъэшэу зыкӀагъэшӀагъощтыгъэр, тиунэкъощ 
ЛӀыбзыу Даутэ Иорданием къибыбыкӀи тадэжь 
къызэкӀом. Ащ арапыбзэр дэгъоу зэришӀэрэр 
зэхэзыхыгъэхэм псынкӀэу ядуахь тхыгъэхэр Даутэ 
къыфахьыхи, мыхэр адыгабзэкӀэ къытфызэд-
зэкӀыба аӀуи, къелъэӀугъагъэх. АрапыбзэкӀэ тхы-
гъэу къыфахьыгъэхэр зыфэдэхэр къаригъаӀозэ, 
етӀанэ ащ ыуж, ахэм арытхагъэхэр къафызэрид-
зэкӀыщтыгъэ. Джы къызнэсыгъэми сщымыгъу- 
пшэжьыхэрэр ахэм ариӀощтыгъэхэр ары: «Мыщ 
фэдэ дуахь хьадэм къыфахьырэп! Мыр цӀыфым 
фэгушӀохэ зыхъукӀэ къыӀорэр ары», «Мыщ фэдэ 
тхыгъэхэр сабыим ыпшъэ иплъхьэ хъущтэп», 
«Усакъын фае! Бзэр умышӀэ хъумэ, умышӀахэу 
узэбгыжьын плъэкӀыщт». 

Тиунэкъощым къыӀогъагъэхэр зызэхэсхыгъэм 
ыужы илъэс пчъагъэ тешӀэжьыгъ, а илъэсхэм 
къакӀоцӀи мызэу-мытӀоу зэхэсхыгъэ, «нэнэжъ 
мырэущтэу ыӀощтыгъ» ыӀозэ, сянэ къыкӀиӀоты-

кӀыжьыщтыгъэ гущыӀэжъхэри: «ТхьэлъэӀукӀэ 
зымышӀэрэм, бгыбзэ-ӀубзэкӀэ зешхыжьы». Ары, 
сицӀыкӀугъом къыщегъэжьагъэу, сымышӀахэу 
сызэмыбгыжьынэу е бзэр дэгъоу зэзымыгъэшӀа-
гъэхэр, амышӀахэу, къысэбгыхэми адесымыгъэ-
штэнэу сызыкӀэхъугъэр. Сэ сищыӀэныгъэм сины-
дэлъфыбзэм нэмыкӀэу бзэ зэфэшъхьафыбэ зэзгъэ- 
шӀэнэу хъугъэ, ахэр зэсэгъашӀэфи, цӀыфым къыӀо 
шӀоигъом имэхьэнэ зы хьарыф цӀыкӀум зэрэ-
зэблихъупэрэри къызгурыӀуагъ. Ары пакӀошъ, 
хьарыфым икъэӀуакӀи мэхьанэ иӀ. Арышъ, тежъу- 
гъэгупшыс. Бэп зышӀэрэри, «амин» зытӀокӀэ, 
цӀыфым къыӀуагъэр орэхъу зэрэтӀорэр. Арышъ, 
бзэу Тхьэм къытӀуилъхьагъэмкӀэ Ащ телъэӀумэ 
нахьышӀу, лъэӀоу тшӀырэр зэкӀэхэм къагурыӀуа-
гъэу «амин» къыраӀолӀэн алъэкӀынэу. Мыхэм 
анэмыкӀэу адыгагъэу чӀэтынэхэрэм ащыщ горэми 
сакъытегущыӀэ сшӀоигъу. Адыгагъэм фэмыежь-
хэм агу рихьыщтэп къэстхыхэрэр, арышъ ахэм 
къясэӀо: шъугу рихьырэм шъори шъукъытегу-
щыӀэзэ тхылъхэр къэшъутхых, шъугу зыкӀы-
рихьырэри къыкӀыжъугъэгъужьызэ, тэ етӀанэ 
ахэм тяджэн.    

Лъэпкъ шъхьафхэм яӀагъэ щыгъынхэр адыгэ- 
хэм зыщалъэнэу модэ джы хъугъэ. Зы лъэпкъ 

горэм нахьыпэм щыгъынхэу яӀагъэхэр чӀамынэн-
хэу ялъэпкъ щыгъынхэр зызэрэщалъэрэм пае, 
тэри ахэмэ тадеӀэзэ, ялъэпкъ щыгъынхэр ащытщэ-
фызэ реклэмэзехьэ тафэхъуныр дэгъоп, тэ ады-
гэхэм тимыӀагъэм фэдэу лъэпкъ щыгъын дахэхэр. 
Ахэр къэсэзгъаӀохэрэр зы мафэ горэм гу зылъы-
стагъэхэр ары: гъэмэфэ гузэгум урамым сыры-
кӀозэ, бзылъфыгъэхэу сызыӀукӀэхэрэм сызяплъы-
пэм, адыгэхэр ахэсшӀыкӀыжьыгъэхэп: 

•	 зыр – чӀэгъ-чӀэлъ пӀонэу джанэу щыгъым 
къыпхырыщырэр зэрэбащэм ымыгъэпахэу 
къысэбгъукӀо; 

•	 адрэр – иджани кӀыхьэу иӀэгъуапэхэри 
кӀыхьэу, ынэкӀу фырыгъунэжьэу умылъэ-
гъу- шъунэу, ышъхьэ шъхьатехъокӀэ пыпхы-
кӀыгъэу блэкӀы; 

•	 ящанэрэр – лъапэ зыпымыт гъончэджыр 
зэрэщыгъыр имыкъоу ышъхьацӀи кӀэупсы- 
хьагъэу, уриутыщтым фэдэу къыбблэхъу- 
шъуты. 

УпчӀэхэр сапашъхьэ къеуцо джы: 
1) Мы щысэ къэсхьыгъэ щыгъынхэм анахь 

Ӏаехэшъ ара Адыгэхэм яӀагъэ щыгъынхэр?
2) Хэт тисэе дахэхэр, тишъошэ дэгъухэр зы-

гъэлъагъохэзэ зыщыгъыщтхэр?

Шъырытныгъэу адыгэ бзылъфыгъэхэм ахэ- 
лъыгъэр, зыхэм  жэмыӀаныгъэкӀэ зэблахъугъэу, 
шъхьатехъокӀэ ашъхьэхэр папхыкӀышъ, зэкӀэ зэ-
рагъафэзэ нэчӀэргъыс ешӀэх. Адрэхэм, адыгагъэ-
ри ящыкӀэгъэжьэп, уздагъэгущыӀэжьыщтэп, 
сомэм пае, уни къыракӀыщт.

Тихъулъфыгъэхэми адыгагъэр зыфэдэр ащы-
гъупшэжьыгъ, ахэм азыныкъо: е хъонакӀу, е хэ-
такӀу, е шъхьахынэжъ, е ешъуакӀу, е тутын Ӏугъэ 
къызӀуутысыкӀырэ гурмыкъ.

Ахэр сэлъэгъушъ сызэупчӀыжьы:
Хэт тисабыйхэр зыкӀэрыплъыщтхэр, хэт ахэр 

зыгъэсэщтхэр? 
Тыдэ хъужьыгъэх паӀо зыщыгъ Адыгэ ЛӀыхэр? 
«СипэӀожъ осэты» зэраӀощтыгъэ закъохэр ары 

джы къэнэжьыгъэхэр? 
Джырэ «адыгэлӀыхэм», яшъхьэгъусэхэу са-

быйхэр къафэзылъфэу, афэзыпӀоу, унагъор 
зыпшъэ дэлъхэм уасэ афамышӀыныр рагъэкӀоу, 
ушъхьагъу дэгъу къаӀэкӀагъэхьахьэу, шъузиплӀ 
сиӀэн сыфит, аӀозэ, ратэкъухьэх яунагъохэр. Ахэм 
ащыгъупшэжьыгъ: адыгагъэ зезыхьэщтыгъэхэм 
адыгэ бзылъфыгъэм уасэу фашӀыщтыгъэри, нэ-
мыс хабзэу щыӀагъэхэри, ушъый гъэсэпэтхыдэхэу 
Даутэкъо Сэлмэны къытхыгъагъэхэу адыгэ хэбзэ 

дахэ тфэхъужьыгъэхэри. Илъэс минищим къехъу 
тешӀагъэми зитхыгъагъэм ыуж, ижъырэ Ӏэпэрыт-
хыхэм джы къарытыджыкӀыжьыхэрэр, зэшъхьэ-
гъусэхэр зэфэшъыпкъэным фигъасэхэу Сэлмэн 
иушъый гъэсэпэтхыдэхэм къащиӀощтыгъэхэм 
ащыщ горэхэр щысэ къэсхьын: «Бзылъфыгъэ 
хэтакӀор шъоубзэгу, ащ къыӀорэр тхъу цӀынэу ыжэ 
къыдэкӀы, ау узфищэрэр хъунэгъэлӀэ уцым фэдэу 
кӀэух дыдж, чэтэ бгъуитӀуцэм фэдэу уеуӀэ. Ащ 
ылъакъохэр хьадрыхэ макӀох, илъэбэкъухэм 
хьадэгъум илъагъо уфащэ. ЩыӀэныгъэм игъогу 
ар егупшысэрэп, илъагъохэр зэхэкӀухьэх, ау ар 
ежь ышӀэрэп. Арышъ, сикӀал, къысэдэӀу, сигу-
щыӀэхэм уатемыкӀ. Ащ фэдэ бзылъфыгъэм 
пэчыжьэ зышӀ, ащ иунапчъэ благъэу уемыкӀуалӀ, 
армырмэ, уимылъкурэ уинамысрэ нэмыкӀхэм 
атебгъэкӀодэщт, къэбгъэшӀэрэ илъэсхэр гукӀэгъ-
унчъэм екӀодылӀэщт» (Ушъый гъэс.5:3-9). Джыри 
Даутэкъо Сэлмэн мыщ фэдэ гущыӀэхэмкӀэ яшъ-
хьэгъусэхэм афэшъыпкъэнхэу цӀыфхэм яушъыи-
щтыгъэ: «УипсынэкӀэчъ Тхьэм ынэшӀу къыщерэф, 
уиныбжьыкӀэгъум шъуз къыпфэхъугъэм гухахъо 
хэгъуат». Ащ нэмыкӀэуи: «уипсынэ къипхырэ 
псым узэрешъорэм фэдэу уишъхьэгъусэ фэшъ-
ыпкъ, хымэ бзылъфыгъэм сабый дэмыгъот, ар о 

уиещтэпышъ, уиунагъуи исыщтэпышъ» къариӀо-
щтыгъэ (Ушъый гъэс.5:16-18). 

Джырэ уахътэм фэмыдэу, ипэум адыгэхэм 
Тхьэм ищынагъо нахь агу илъыгъ, Ащ ипсалъэхэр 
дэгъоу зэрагъашӀэщтыгъ, ясабыйхэми ахэр арагъа- 
шӀэщтыгъ. Адыгэ лъэпкъым инахьыбэ аущтэу 
щэӀэфи тилъэпкъ Тхьэм къыухъумэщтыгъэ, Ащ 
итхыгъэ лъапӀэхэм зэрарытым фэдэу. Тхьэм иуна-
шъохэр ӀузгъэзыкӀырэ лъэпкъым къехъулӀэрэр джы 
тэ къитэджыкӀы Тэурат хабзэм. Тхьэр ыӀорэм зэре-
мыпцӀыжьырэр къыдгурегъаӀо Ежь къыхихыгъэ 
лъэпкъым зэрэдэзекӀуагъэмкӀэ. Тхьэм ариӀогъагъ 
ахэм: ШъукъысэмыдэӀоу Си хабзэхэр ӀэкӀыб шъу- 
шӀэу, зэзэгъыныгъэу Сэ къыздэшъушӀыгъэр гуркъа- 
гъэкӀэ шъуукъоу, Си унашъохэр зышъумыгъэ-
цакӀэкӀэ, щынэгъошхори, жъэгъэузыри, техьэгъури 
къышъуфэзгъэкӀощтых; ахэмэ зыпари шъуамыгъэ- 
лъэгъужьэу гузэжъогъум шъухэтыщт. Шъуипыйхэр 
шъуичӀыгу къизгъэхьащтых, цӀыф лъэпкъхэм 
шъуахэстэкъощт, чэтэ къихыгъэр сӀыгъэу шъусфы-
щт ... . Ау, шъуащыщэу къэнагъэхэм, ежьхэми 
ятэхэми япсэкӀодхэр апщыныжьыгъэу япсэкӀодшӀа-
гъэхэм зяуцолӀэжьыхэкӀэ, Сыгу къэкӀыжьыщт 
Якъуби Исхьакъи Ибрахьими адэсшӀыгъагъэ зэзэ-
гъыныгъэр. Пыим ичӀыгу исыхэфэ ахэр щызгъэзы-

ещтхэп, пхъэтэпэмыхьи сшӀыщтхэп, згъэкӀодыщт-
хэп, зэзэгъыныгъэу адэсшӀыгъэри зэблэсхъущтэп, 
Сэрышъ ЕгъэшӀэрэ Зиусхьаныр, ахэмэ я Тхьэр 
(Пегымбар Мосэ ия 3-рэ тхылъ 26:14-44).

Мы псалъэхэу джы тызэджагъэхэр, а зы лъэп-
къ закъор арэп зыфэгъэхьыгъэхэр. Пегъымбархэм 
аригъэтхы зэхъум, Тхьэм ахэр лъэпкъ пстэуми 
афигъэхьыгъ, сыда пӀомэ, Тхьэм къыгъэшӀыгъэ 
пстэури изэфэд, зынэбгыри ыгъэкӀоды шӀоигъоп. 
Ау Тхьэм къыгъэхъугъэ лъэпкъ пстэуми гугъапӀэ 
яӀ. Тхьэм дэжь къэзгъэзэжьыхэрэр ештэжьых. 
Тхьэм зэриштэжьыщтхэр зышӀэщтыгъэхэ адыгэ- 
хэм, Ащ фэгъэхьыгъэ мэфэкӀхэри нахьыпэм ха-
гъэунэфыкӀыщтыгъэ. Ахэм зэу ащыщ Тхьэшхо-
гохьажь мэфэкӀыри. Пэсэрэ адыгэхэм Ӏоныгъо 
мазэм и 21-рэ мафэм ар агъэмэфэкӀыщтыгъэ. А 
мэфэкӀым фэгъэхьыгъэ усэ цӀыкӀури мары:

Тхьэшхогохьажь

Гъэр зыщаухыгъэу
  Ӏоныгъо мазэм, 
Тхьэр зыгу илъыгъэ
  Адыгэ лъэпкъым,
Щымыгъупшагъэуи,
  ыгукӀи разэуи,

Гъэбэжъу къезтыгъэм
  щытхъу фишӀыщтыгъ.
Къарипэсыгъэр
  аугъоижьыгъэу,
«Тхьэшхогохьажьыр» 
  ашӀыжьыщтыгъ.
Арышъ, тыразэу 
  лъэпкъым иӀагъэхэу,
Хабзи зекӀуакӀи
  къэтэжъугъэштэжь.
Бжыгъэр къэсыгъэшъ,
  сэ къэсэӀожьы:
«Тхьэшхогохьажьыр»
Шъо блэшъумгъэкӀ,
Лъэпкъым иӀагъэшъ,
Ар жъугъэмэфэкӀ.
Адыгэ лъэпкъым
Ар ышӀэщтыгъ,
Пасэм щыублагъэу 
ТимэфэкӀыгъ.
Ахърэты мафэм
ТекӀолӀэжьыщт,
Зыгу хьазырыгъэр,
Тхьэм гохьажьыщт.

Тхьэм тыгохьажьыным пае тыгухэр дгъэкъэб-
зэжьын фае, зыгу шӀоир Ащ ыпашъхьэ ихьан 
ылъэкӀыщтэпышъ. Бэмэ къащэхъу шӀушӀагъэхэкӀэ 
джэнэтым ихьанхэу, ау сыд фэдиз шӀушӀагъэ уерэӀ 
фае, угу мыкъабзэмэ сыдэущтэу Тхьэм ыпашъхьэ 
уригъэхьан? Тхьэр пщэфын плъэкӀыщтэп къуалъ-
хьэкӀэ, мылъкушхокӀэ е уиӀэнатӀэ къыуитырэ лъэ- 
кӀыныгъэшхомкӀэ.  «ЦӀыфым ыгу зэкӀэми анахь 
тхьагъэпцӀ, кӀодыгъапэуи щыт. Хэт а гур зэхэ-
зышӀыкӀын зылъэкӀырэр?», – къэупчӀэ Зиусхьа-
ныр. Ащ лъыпытэуи джэуапыр къетыжьы: «Сэры, 
Зиусхьанэу, цӀыфым кӀоцӀыхьэу ащ ыгу зыуплъ-
экӀурэр, къыхихыгъэ гъогумрэ иӀэшӀагъэхэмрэ 
яфэшуашэхэр езгъэгъотыжьырэр» (Пегъымбар 
Ерэм.17:9-10). Арышъ, угу Тхьэм зэблегъэхъу 
егъэукъэбзыжь, Къурмэн ЛъапӀэм къыкӀэкӀыгъэ 
лъымкӀэ зегъэщэфыжь, ащ нэмыкӀ гъогу Тхьэм 
екӀурэпышъ. А зы гъогу закъор ары, гъэшӀэным 
тыхищэнышъ шъыпкъапӀэм24 тезыщэлӀэщтыр. 
Тхьэ закъор ары гу шӀоир гу къабзэкӀэ зэблэзы- 
хъун зылъэкӀырэршъы, ежь-ежьырэу ар ышӀэ- 
шъун зышӀошӀырэмэ зарэмгъэпцӀэжь.

24 Гъогури, шъыпкъапIэри, гъэшIэн щыIэныгъэри – 
Сэры. Сигъогу рымыкӀорэр, Ты лъапӀэм дэжь кӀон ылъэкIы-
щтэп, – ыIощтыгъэ Пегъымбар Хьисэ (Инджыл. Иуан.14:6).

Тарихъым тыхаплъэ

Илъэс мин заулэм къакӀоцӀ тилъэпкъ къыры-
кӀуагъэр бэ дэд. Ахэм ащыщэу чӀэтынагъэр бэ. Ау 
тарихъым тыхэплъэжьышъ, бзэм къыхэнэгъэ 
псалъэхэмрэ гущыӀэжъхэмрэ ӀэпэӀэгъу къытфэ- 
хъухэзэ, адыгэ лъэпкъым ышӀэщтыгъэу дунаиш-
хор къэзгъэшӀыгъэ Тхьэр зыфэдэр зэтэгъашӀэ. 
Джы шъхьадж шъхьафитныгъэ иӀ, гъогоу зэры-
кӀощтыр ежь-ежьырэу къыхихынэу. Арышъ, 
шъхьадж къыхехы ыгъэлъэпӀэщт Тхьэри, пегъым- 
бархэри. Тхьэм пегъымбар пчъагъэ цӀыфхэм къа- 
фигъэкӀогъагъ, ахэм ащыщэу зы закъу ныӀэп цӀыф 
лэпкъ пстэуми апае зыпсэ зытыгъэр. Сэщ пае 
зыпсэ емыблэжьыгъэр сэ сыгукӀэ сэштэ. А зы 
закъор ары, ащ фэдэ Ӏофы пае Тхьэм дунаим къыт- 
ригъэхьагъэуи Къурмэн шъыпкъэуи ылъытагъэуи 
къатхыжьыгъэр. Ар пегъымбармэ япегъымба-
рыжьэу Тхьэм ыпсэ лъапӀэ къыхэкӀыгъэу Мерэм 
къыфэхъугъэ Хьисэр ары. А Хьисэм икъэхъукӀэ 
зэрэгъэшӀэгъон дэдэр динищ шъхьаӀэу джы ду-

наим тетхэм (иудаизм25, христианство26, ислам27) 
хагъэунэфыкӀыгъагъ, пшъашъэу лӀы зымышӀа- 
гъэм ышъо хидзэгъэ сабыир Тхьэм ыпсэ къы- 
хэкӀыгъагъэти. Ащ фэдэ къэхъукӀэкӀэ, Хьисэм 
нэмыкӀэу, зы цӀыф закъуи дунаим къытехъуагъэп. 
Тхьэм аущтэу гъэшӀэгъонэу дунаим къытригъэ- 
хьэгъэ Хьисэр къызыхъугъэм къыщегъэжьагъэуи  
илъэсхэр къалъынэтэу къаубли илъэс 2021-рэм 
тыкъынэсыгъ. Арышъ, сэ Тхьэм сыфэраз, бзэджэ-
гъэ Ӏаджи адыгэхэм агухэм зэрилъыр къылъэгъу- 
зэ, джы нэс тилъэпкъ лъэпсэкӀоды ымышӀыгъэу 
нэшӀукӀэ къызэреплъырэм пае, Ежь ыдэжь адыгэ 
лъэпкъым ыгъэзэжьыным къызэрежэрэм пае. 
Тхьэм сыфэразэу, илъэсыкӀэм тызэрэтыригъэхьа-
гъэм пае, лъэпкъым сыфэхъохъон усэкӀэ:

Сыпфэхъуахъо

Сэ сыпфэхъуахъо, силъэпкъ кӀас,
Тхьэр къыотэнэу сэ сыпфэлъаӀу!
Уижъ бгъэлъэпӀэныр о чӀэмынэжь,
Сэ сыолъэӀу, силъэпкъ кӀас.

25 Пегъымбар Ис.7:14. 
26 Инджыл. Мат.1:18-25.
27 КъурIан. Сура 19:19-21.

Хы шӀуцӀэм фэдэу бэ дэдэ хъугъэу  
Лъэпкъ зэфэшъхьафхэу дунаим тетхэм, 
Адыгэ лъэпкъыр ахэмыкӀодэнэу,
Хабзэу тиӀагъэхэр зыӀэкӀэмыгъэз.
Ахэр пӀэпызымэ пщыгушӀукӀынэу
ЩыӀэшъ гужъ зиӀэхэр, угу имыгъэз,
Бзаджэ ышӀэнэуи, цӀыф емыгъэз.
Хэбзэ дэхабэу тиӀэр зэгъашӀи,
УищыӀэныгъэкӀи ар къэгъэлъагъу.   
ЛӀыгъэ зыфаӀорэр угу къэгъэкӀыжьи,
ЛӀыгоу пкӀоцӀылъыр о къэрэлъагъу.
О угу илъыр къыпшӀудэкӀыщтышъ,
Угу икъэбзагъэ о лъыплъэ зэпыт.
Сыдигъуи къэпӀощтым о егупшыс,
Чатэм фэгъади къэпӀощтыр, ужэ гъэпыт.
ШӀу шӀи псым хадзэри укӀэмгъожьын,
ШӀоу псым хэбдзагъэм уӀукӀэжьын.
Угу пыкӀыгъагъэм къыгъэзэжьын.  
Фэдишъэ хъугъэу къыпыкӀэжьын.

Сэ сыпфэлъаӀо, силъэпкъы кӀас,
ЦӀыфыгъэ пхэлъыным о зыфэгъас.
Сэ сыпфэлъаӀо: гулъытэ уиӀэнэу,
Тхьэм къыуиӀорэм унаӀэ тетынэу,
Гуфэплъэ плъакӀэ игъом уиӀэнэу,

Гоу бгъэгум дэлъым уедэӀушъунэу,
ГукӀэгъу зыфаӀорэр угу къэкӀыжьынэу,
ГухэкӀ зыфаӀорэр пщыгъупшэжьынэу,
Гугъапэ цӀыфым укъыуахьынэу,
ГугъапӀэ дахэр угу имыкӀынэу,
ГумэкӀ зыфаӀорэр умышӀэхэнэу,
Гухахъу зыфаӀорэр ренэу уиӀэнэу,
Гухэлъэу уиӀэхэр о къыбдэхъунэу,
Гупсэф зыфаӀорэр Тхьэм къыуитынэу, 
Угу изэхашӀэ Ащ ины пфишӀынэу,
Гъогоу хэпхыщтыр зэхэпшӀыкӀынэу, 

ШъыпкъапӀэу иӀэм ублэмыкӀынэу,
УкъэзгъэшӀыгъэр пщымыгъупшэнэу,
Сэ сыпфэлъаӀо, си лъэпкъ кӀас!

Лъэпкъ лъапсэхэр

Сиапэрэ тхылъэу  «Адыгагъэр тыдэ къитхы-
гъа?» зыфэсӀуагъэм сыкъызтегущыӀэгъэ Ибрахьи-
мэ икъэбархэу Тэуратым къисыджыкӀыгъэхэм 
ащыщхэм джыри къахэзгъахъо сшӀоигъу, тилъэп-
къ ылъапсэхэр зынэсыхэрэм якууагъэ сэ а къэ-
бархэм ахэслъэгъуагъэшъ. Адыгэхэр хьатхэм 
къатекӀыгъэу зылъытэхэрэм сэ сащыщ, къэстхы-
щтхэри зыщыхъугъагъэ уахътэм ыуж илъэсишъэ 
заулэп тешӀагъэр, илъэс мин заул нахь. Арэу 
чыжьэ дэдэу зэкӀэӀэбэжьынхэу фэмыехэри щыӀэх, 
ау, тилъэпкъ тыгъуасэ дунаим къытехьахьэу слъ-
ытэрэпышъ, хьатхэм яхьылӀэгъэ тхыгъэхэр сэ 
зэрэзгъэшӀэгъуагъэм фэдэу зыгъэшӀэгъонхэри 
щыӀ сэӀошъ, къэсэтхы. А хьатхэм дэгъоу ашӀэ-
щтыгъэ цӀэрыӀошхо хъугъэ Ибрахьимэ Тхьэм 
зэрицӀыф шъыпкъэр, ащ ыцӀэ фэдэ цӀэ ясабыйхэ-
ми афаусыщтыгъэ. Пегъымбар Мосэ и-1 тхылъ 
я-23-рэ шъхьэм къыщеӀуатэ илъэс миниплӀыкӀэ 
узызэкӀэӀэбэжьыкӀэ хъугъагъэ къэбарэу Ибрахьи-

мэ хьатхэм чӀыгу къызэращищэфыгъагъэ шӀы-
кӀэр: Сарэ илъэсишъэрэ тІокІырэ блырэ ыгъэшІа-
гъэу КъэнаӀан хэгъэгум зыщэлІэм, ишъуз ащ 
щигъэтӀылъыжьынэу Ибрахьимэ кӀуагъэ. Ишъуз 
зегъэяхэм ыуж хьадэм кІэрыкІи, хьат цІыфмэ 
якӀуалӀи ялъэӀугъ: «Мыщ сыщыщэп, сыхэхэс. 
Сишъузэу лІагъэр згъэтІылъыжьын слъэкІынэу 
чІыпІэ къысашъущ». Хьат цІыфхэм Ибрахьимэ 
джэуап къыратыжьыгъ: «О, упщы лъэрыхьэу 
Тхьэм урий, къэунэ анахь дэгъоу тиІэм уишъуз 
щычІэлъхьажь; тащыщ пэпчъ лІэкъо къэунэу иІэр 
ащ пае къыуитынба». Хьатхэм Ибрахьимэ шъхьа-
щэ афишІи, ариІожьыгъ: «Сихьадэ мыщ щы-
згъэтІылъыжьынэу шъукъезэгъымэ, ащыгъум 
Цэухьар ыкъо Ӏэпэрон шъуелъэІу шъуапашъхьэ 
къыщысищэнэу уасэу иӀэмкӀэ, Махъпэлэ гъочІэ-
гъэу ащ игубгъо гъунэ Ӏулъыр». Къэлэ къэлапчъ-
эм дэжь Іутыгъэ хьатхэм зэхахэу, ежь Ӏэпэрон хьат 
цІыфхэм ахэсыгъэти, Ибрахьимэ джэуап къыри-
тыжьыгъ: «Хьау, сизиусхьан, къысэдэІу: губгъо-
ри, ащ ит гъочІэгъыри осэты, сыкъызхэкӀыгъэ 
лъэпкъым ыпашъхьэ ар щыосэты, уихьадэ щычІ-
элъхьажь!» Ау, ахэм Ибрахьимэ шъхьащэ афишІи, 
зэкІэмэ зэхахэу Ӏэпэрон риІожьыгъ: «Ащыгъум 
ори къыосІощтым къедэІу: сыолъэІу, нэшІукӀэ 

къысэплъи, мы чӀыгум тыжьынэу тефэрэр сІыхи, 
сихьадэ сэ ащ щычІэслъхьажьыщт». Ӏэпэрон 
джэуап къытыжьыгъ: «КъэдаІу, сизиусхьан! ЧІы-
гум тыжьын ахъщэ шъиплІ ыуасэр. ОркІи сэркІи 
сыд ар, уихьадэ чІэлъхьажь!» Ибрахьимэ Ӏэпэрон 
къыІуагъэм езэгъи, уасэу къыӀуагъэм фэдиз 
тыжьын ахъщэ фипщи ритыгъ. Джаущтэу Ӏэпэрон 
игубгъоу Махъпэлэ дэжь, Мамрэ пэчІынатІэу 
щылъыр, губгъори гъочІэгъэу ащ итыри, а гу-
бгъом ит чъыг пстэури, хьат цІыфхэу къэлэ къэ-
лапчъэм дэжь щытыгъэхэр ишыхьатхэу Ибрахьимэ 
къыІэкІэхьагъ, иунаеу ихьадэхэр щычІилъ-
хьажьынхэ ылъэкІынэу (УблапӀ.23:3-20). Ащ ыуж 
ежь Ибрахьими мы чӀыпӀэ дэдэм щычӀалъхьажьы-
гъ, етӀанэ ыкъо Исхьакъи, ащ ишъузи, уахътэ 
тешӀагъэу Исхьакъ ыкъоу Якъубэ ишъузи (Леа), 
ежь Якъуби къэлъэӀожьыгъэти, а чӀыпӀэм  щагъэ- 
тӀылъыжьыгъ (УблапӀ.49:29-32). Мы къэбархэр 
къэзытхыжьыгъэ пегъымбар Моси Якъубэ къы-
текӀыгъэхэм ащыщ. Якъубэ илъэхъан гъаблэ къы- 
зэхъум, ащ ибын игъусэу Мысырым кӀон фаеу 
хъугъагъэ. Ау псынкӀэу ахэр ащ къикӀыжьышъу-
гъэхэп. Илъэс шъиплӀым къехъурэ Якъубэ къы-
текӀыгъэхэр Мысырым исыгъэх, лъэпкъышхуи 
щыхъугъэх. Тхьэм а лъэпкъыр Мысырым къыри-

щыжьыным пае Мосэ къеджи, цӀыфхэм ашӀэн 
фаехэр къыфызэӀуихыгъ: шъынэ псау-тау къур-
мэн ашӀынышъ, ащ лъэу къыкӀэкӀыгъэр япчъэ- 
блыпкъхэм ащафэнэу. Шъынэм къыхэкӀыгъэ лыр 
зэкӀэ агъэжъэнышъ ашхын фэягъ нэф къэмышъ-
ызэ. А чэщым Мысыр хэгъэгум щыпэлъфыхэм 
апсэхэр ахихынэу Псэхэхыр къэкӀонэу щытыгъ. 
Арау, лъэу пчъэблыпкъым щыфагъэр зилъэгъукӀэ, 
Псэхэхыр ӀукӀыжьыщтыгъ. Тхьэм иунашъо зы-
гъэцэкӀагъэхэм, а чэщыр «ӀукӀыжь» чэщы афэ- 
хъугъ. Ащ фэдэ къурмэн зымышӀыгъэхэм яунэхэм 
хьэдэгъэ гухэкӀ къарытэджэгъагъ. Ащ щегъэжьа-
гъэу къурмэн ашӀызэ, а мафэр агъэмэфэкӀы зэпы-
тынэу Тхьэм унашъуи къафишӀыжьыгъ. Ар зы- 
хъугъагъэр тизэман къихьаным ыпэкӀэ илъэс 
1450-рэкӀэ узызэкӀэӀэбэжьыкӀэ ары28. Ащ къыще-
гъэжьагъэу джы нэс къэплъытэмэ илъэс 3470-рэм 
къехъу. Ащ фэдиз уахътэм къыкӀоцӀы, а МэфэкӀым 
цӀабэ иӀэ хъужьыгъэ, зыхэм ащыгъупшэжьыгъ 
къызхэкӀыгъагъэр, адрэхэм еплъыкӀэу щыӀэхэр 
зэкӀэ зэхагъэкӀухьажьыгъ. А мафэр Тэурат хабзэу 
ижьырэ джуртыбзэкӀэ тхыгъэм зэрэхэтыр:  – 

28 УрысыбзэкIэ: 1450-й год до нашей эры (т.е. до РХ – 
Рождества Христова).

пэсахь29. Адыгабзэмрэ ижъырэ джуртыбзэмрэ 
ахэслъэгъогъэ зэтефэрэ гущыӀэхэр апэрэ тхылъ-
ым (еплъ «Адыгагъэр тыдэ къитхыгъа?») къы-
щызгъэлъэгъуагъ. Ахэм мы пэсахьэри ( ), къа- 
хэсэгъахъо:

1. Пэсахь =  – ижъырэ джуртыбзэкӀэ = 
«пэсахь»,
ИнджылызыбзэкӀэ (анг.яз.) = «passover»,
УрысыбзэкӀэ (рус.яз.) = «пасха»,
АдыгабзэкӀэ (адыг.яз.) = «пэсахь» – 
ӀутӀыжъ – ӀутӀыжь – ӀукӀыжь.

Пасэр зыхьырэ пэсахь чэщ  е  ӀукӀыжь чэщ. 
Джы ар ӀутӀыжь е ӀутӀыжъ мэфэкӀ. Ащ фэдэу 
джы Псэхэхыр ӀукӀыжьыщт, Тхьэм и Къурмэн 
ылъ зилъэгъукӀэ. Псэхэхым цӀыфхэм апсэхэр 
джыхьнэмым ымыхьынэу Тхьэм и Псалъэу Къур- 
мэныпхъэу къыгъэкӀуагъэм псэхэр еугъоижьы. 
Псалъэм къырихи псэу къытхилъхьагъэр Ежь 
ыдэжь ыщэжьынэу, Тхьэм а зы Псэлъыхъо закъор 
ары цӀыфхэм къафыригъэхыгъэр. Ар дунаим тет 
лъэпкъ пстэуми Тхьэм дэжь кӀорэ гъогоу афэхъу- 
нэу Тхьэшхом къыгъэшӀыгъагъ. Ащ фэдэ мэхъуа 

29 Ижъырэ урымыбзэмкIэ –  πάσχα. Мы урым гущыIэр 
урысыбзэм къызэрэхэхьагъэр – пасха.

зыӀохэрэм упчӀэ ясэты: Тхьэм ымышӀэшъун горэ 
щыӀа?

Къурмэныпхъэ тфэхъугъэ Псалъэм ыкӀоцӀ 
имыхьажьыгъэ псэхэр зэкӀэ хэкӀодэщтых Ахърэт 
мафэхэм къэхъущт мэшӀошхом. Тхьэм дэжь къэз-
гъэзэжьыгъэу ипсэкӀодхэм афыкӀэгъожьыгъэ 
цӀыфым имысагъэхэр а Къурмэным тырехыжьы. 
Тимысагъэхэр ттезыхэу зыхьырэр мысэхьыр ары. 
А Мысэхьым Хьисэ МэсихьэкӀи еджэх. Пасэм 
зэрэхъугъагъэу Мысырым къикӀыжьынхэм ыпэ 
шъынэм ыл гъэжъагъэ зэрашхынэу щытыгъэм 
фэдэу, джы хэтрэ цӀыфи, а Къурмэныр гъомылэ 
лъапӀэ фэхъу. А шхын лъапӀэр зышхырэр ары, 
Тхьэм дэжь гъэшӀэным хэхьажьын зылъэкӀырэр. 
Ащ фэдэ Къурмэн Тхьэм джыри къышӀыжьыщтэп.

2. Шхыны =  – ижъырэ джуртыбзэкӀэ
(древ-евр.яз.) = «шхына»,
ИнджылызыбзэкӀэ (анг .яз.) = dwell in the midst 
of thee – the bread of life,
УрысыбзэкӀэ (рус .яз.) = «присутствие 
Господа» – «слава Господня» – 
«хлеб30 жизни», хлеб сошедший с небес.

30 Ижъырэ урымыбзэкIэ – ὁ ἄρτος τῆς ζωῆς· = хлеб 
жизни = егъэшIэрэ щыIэныгъэр язытырэ шхын. 

АдыгабзэкӀэ (адыг.яз.) = «шхыны» = «къыпп-
къырыхьэрэ шхын шъыпкъ»  – Тхьэм къафыри-
гъэхыгъэ хьалыгъу – лъэкъумэ ӀэшӀу.

Шхын лъапӀэу пстэуми афэхъунэу Тхьэм къы- 
ригъэхыгъэ Къурмэным цӀэ зэфэшъхьафхэр иӀэу 
Тхыгъэ лъапӀэхэм къахафэ. ГъэшӀэныр къязыты-
рэ хьалыгъоу, Шхын шъыпкъэу цӀыфым ыпсэ 
иӀэнэу Ар Тхьэм къыгъэкӀуагъ. Псэр Псалъэм 
кӀэхъопсы зэпыт, гъэшӀэн щыӀэныгъэр зыщигъо-
тыжьыщтым. 

Тхьэм цӀыфлъэпкъэу къахихыгъэр Мысырым 
къырищыжьы зэхъум ощхым фэдэу а хьалыгъур31 
ошъогум къафыригъэхыщтыгъ. А Шныны Лъа-
пӀэр зышхырэр гъэшӀэным щыӀэщт къеӀо Ин-
джылым. «Сэ спкъы зышхэу, слъи ешъорэм мы-
кІодыжьын щыІэныгъэ иІэ хъугъэ, ахърэт мафэми 
Сэ ар къэзгъэтэджыжьыщт. Сыда пІомэ, Сэ спкъы 
шхын шъыпкъ, Сэ слъи шъон шъыпкъэшъ ары. 
Сэ спкъы зышхэу, слъи ешъорэм ыгу силъ зэпы-
тыщт, ежьыри Сыгу илъ зэпытыщт» (Ин.6:54-56). 
ЦӀыфым ыпсэ а Шхын лъапӀэм кӀуачӀэ къыхехы. 
ГущыӀэу  = шхына зыфиӀорэм къытекӀыгъ 

31 Мы гущыIэр ижъырэ джуртыбзэм зэрэхэтыр  . 
АдыгабзэкIэ «лэкъум» зыфатIорэм пэблагъ. 

нэмыкӀ гущыӀэри: ןכְָּשִמ = «мишкан» = мы-шхын = 
мыщ къан = псэупӀэ – Тхьэр къазыфехыкӀэ зыдэ-
щыӀэщтыгъэ чӀыпӀэр ары. (От этого же корня   
происходит другое слово – Скиния – Местопре-
бывание Бога). А гущыӀитӀум хьарыфищыр 
зэфэдэу къахэнэжьыгъ: «ш», «х», «н». А Шхы-
ныр зышхырэм ыгу силъыщт зэриӀуагъэр къегъ-
эшъыпкъэжьы, цӀыфым ыгу псэупӀэ зэришӀырэм-
кӀэ. Гур псэупӀэу ышӀыным пае Къурмэным 
ылъыкӀэ еукъэбзыжьы. ЦӀыф псэкӀодышӀэм а 
Къурмэн ЛъапӀэр ымыштэмэ Тхьэм ыпашъхьэ 
ипсэкӀодшӀагъэхэм рагъэхьащтэп. ПсэкӀодхэр 
цӀыфым тезыхын зылъэкӀыщтыр а Къурмэн Лъ-
апӀэу Тхьэм къытфишӀыгъэ закъор ары. 

Джы тызэплъыщтыр Тхьэм къафыригъэхы- 
гъагъэ «хьалыгъоу» зигугъ къэсшӀыгъэр ары. А 
хьалыгъур32 гъэшӀэгъон дэд.  «Хьалыгъу» аӀуи 
мы чӀыпӀэм (Мысыр. 16:29-31) зэрэзэрадзэкӀыгъэ 
гущыӀэр Тэуратым зэрэхэтыр – לֶחֶם = «лэхъэм» – 
лэкъум (адыгабз). Ар – хьалыгъу ӀэшӀоу шъоу 
зыхэлъ хьарыпІым фэдагъ, джырэ щэлэмэжьыем 
ыцӀэ къызтекӀыгъэн ылъэкӀыщтыр ары. 

Джыри зы гущӀыӀэ сыкъытегущыӀэн:

32 Лэкъум цIыкIухэр нысэтепхъи ашIыщтыгъэ адыгэ- 
хэм шIу фэшIэу. 

3. Хьэрам =  = ижъырэ джуртыбзэкӀэ
«хьэрэм»,
ИнджылызыбзэкӀэ = «to the curse» – 
shall be holy unto the  Lord – as a field 
devoted
УрысыбзэкӀэ = «заклятие» – святыня 
Господу,
АдыгабзэкӀэ = «хьэрам» – хьэрам пшӀын – 
хьэрамыр пшхы хъущтэп – хьэрамыгъ .

Хьэрамыгъэ зэпхьаныр дэгъоп . Пштэн узы-
фимыт былым. «Былымыр зыем фэмыдэмэ хьэ-
рам», – аӀощтыгъэ . Мэхьанэ зэфэшъхьафыхэу мы 
гущыӀэм хэлъыхэм ащыщыхэр Тхыгъэ ЛӀапӀэхэм 
къахэсхыгъ тиадыгабзэ тефэхэрэр:   

•	 Хьэрам шӀын . Якъубэ сихьэрам = сэгъэхьэ-
рамы = хьэрам сшӀыгъэ (Пегъымбар 
Ис.43.28). 

•	  «ыш егъэхьэрамы» – зэхьэрамых зэшхэр 
(Мих.7:2).

•	 Тхьэм къемыкӀурэ пкъыгъохэр е Тхьэм хи- 
хыгъэхэр: «А зэпстэури хьэрам шъушӀы...» 
(Пегъымбар Мосэ ия 5-рэ тхылъ.7:26), 

•	 Хьэрамым щыщ гори къэшъумышт (Пе- 
гъымбар Мосэ ия 5-рэ тхылъ.13:18),  ... .

Сэ къызэрэзгурыӀорэмкӀэ, Тхьэм къытитыгъэ 
унашъохэр дгъэцакӀэхэ зыхъукӀэ адыгагъэр къэд-
гъэнэжьын тлъэкӀыщт, цӀыфыгъи тиӀэщт, тынапи 
чӀэтынэщтэп, Ӏушыгъи тхэлъыщт. Сыгу джы къэ- 
кӀыжьы Къуекъо Налбый ыӀощтыгъэхэр: «Ады-
габзэр дунаим тет бзэмэ анахь гъэшӀэгъон дэдэмэ 
ащыщэу алъытэ. Адыгабзэм мэкъэ бэдэдэр зы-
кӀыхэлъыр хьэкӀэ-къокӀэ пстэоу дунаим къы-
техьагъэм къадэтэджыгъэшъ ары. Адыгабзэр 
Тхьэм къыгъэшӀыгъ аӀо». Нальбий зэрэшӀошӀы-
щтыгъэмкӀэ, къэкӀощт уахътэхэм Адыгабзэм 
ишӀуагъэ якӀын ылъэкӀыщт адрэ цӀыфлъэпкъы- 
хэм. Джыри Налбый ыӀощтыгъэ: Хетхэм атхыгъа- 
гъэхэм ЛэупэкӀэ Нурбий къяджэн ылъэкӀыщтыгъ. 
Гъыбзэ орэдыбэ зэрэтиӀэм ехьылӀагъэуи къыӀо-
щтыгъэ: «Адыгэ лъэпкъым ежь икъин Ӏахь ылъэ-
гъугъ». Адыгэ лъэпкъыр илъэсишъэм хьэзабым 
хэтыфэ гъыбзэ орэды бэ зэхилъхьэгъагъ.  Гъыбзэ 
орэдхэмкӀэ агу ихъыкӀырэр къыраӀотыкӀыщтыгъэ. 

Гум илъыр зэкӀэ Тхьэм къелъэгъу, Ащ зи шӀо-
уушъэфын плъэкӀыщтэп. Тхьэм псэр гум къы-
релъхьэшъ ары, гум гъунэ къызкӀылъифырэр. 
Джы сигуапэу си Адыгабзэ хэслъагъорэм сигъат-
хъэу къэсэтхы. Адыгабзэм гум епхыгъэу бэ дэд 
гущыӀэу хэтыр. Гу лъышъутэщт, ахэм ащыщэу сэ 

гущыӀабэ зэрэзгъэфедэрэр. Ау, псэ, гу, Тхьэ – мы 
гущыӀэхэр джы ныбжьыкӀэхэм зэрамыгъэфе- 
дэжьырэр сыгу къео.

Зитарихъ кӀыхьэ хъугъэ лъэпкъым сызэрэщы-
щым сэ сырэгушхо. Тэ тапэ щыӀэгъэ адыгэхэм 
тиныдэлъфыбзэ къытфыхалъхьагъэхэу Тхьэм 
иунашъохэри гущыӀэ щэрыохэри къызхахыщты-
гъэ тхыгъэ лъапӀэхэр, сэркӀи лъапӀэ хъугъэх. 
Зылъапсэхэр куу дэдэу кӀогъэ чъыгэешхом сэ 
фэсэгъадэ лъэпкъэу сызыщыщыр. Чъыгхэм къа-
пызыгъэ пкӀэшъэ гъужьыгъэхэу агъэстыжьхэрэм 
тафэмыдэу, ау мышкӀоу чъыгэе пытэжьым ты- 
къызэрэпызыгъэр тымыгъэгъуащэу, тыдэ жьы- 
бгъэм тимыхьыгъэми тызыщыщыр къэдгъэлъа- 
гъоу, тижьауи чӀэтыхэм гуапэ тафэхъоу чъыг 
пытэу тыкъэрэкӀ. А лъэпкъым тызэрэщыщыр 
зыщытымыгъэгъупшэу, кӀэнэу къытфыщанагъэр 
итымытэкъухьэу, титарихъ нахь дэгъоу зэдгъа- 
шӀэзэ тыщыжъугъаӀ. 

ЦӀыфхэм адэжь пегъымбарыбэ Тхьэм къыгъэ- 
кӀогъагъ, ау ахэм ащыщэу сэ къахэсхыгъэр зы 
закъу, Ащ пасэм щыӀэгъэ адыгэхэр зэреджэщты-
гъэхэр – Пегъымбар Хьисэ. Сыда Ар къызкӀыхэ-
пхыгъэр зыӀохэрэм апае къэсэтхы:

Апэрэу, цӀыфхэр Тхьэм ригъэшӀужьыным пае 
зыпсэ зытыгъэр, а зы Пегъымбар Хьисэ закъор 
ары. Арышъ, сэщ пае зыпсэ зытыгъэр ары сэ къы- 
хэсхыгъэр. Къыхэсхыгъэ гъогури илъэс минитӀум 
къыкӀоцӀ адыгэхэми къыхахыщтыгъ, титарихъ 
нахь куоу хаплъэрэмэ ар дэгъоу алъэгъу. 

ЯтӀонэрэу, Пегъымбар Хьисэр сэ къызкӀы- 
хэсхыгъэр, Ар цӀыф къызэрыкӀоу щытыгъэпышъ 
ары. А зызакъор ары дунаим икъытехьакӀи 
итекӀыжьыкӀи адрэ пегъымбархэм афэмыдэу 
Тхыгъэ лъапӀэхэм арытхагъэр. А зыр ары Тхьэм 
Ыпсэ къыхэкӀыгъэуи пшъашъэм ышъо хидза-
гъэуи къатхыжьыгъэр. СэркӀэ, Тхьэм Ыпсэ къы- 
хэкӀын ылъэкӀыщтыр – Тхьэ. А зыр ары Егъэ-
шӀэрэ Псалъэу Тхьэм иӀэуи, Тхьэуи Тхыгъэ лъа-
пӀэхэм ахэтыр.  

Ящэнэрэу, Хьисэ закъор ары шӀулъэгъуны- 
гъэшхо къызэрэтфыриӀэр къэзгъэшъыпкъэжьы-
гъэр, Ежь тыфэдэу цӀыфхэр тымыгъэпыйхэу, ау 
шӀулъэгъурэ гукӀэгъурэ афытиӀэу тыщыӀэнэу 
тызыгъасэрэри. Ежь ыдэжь кӀорэми гупсэф къы-
ритыщтэу еӀошъ, шӀулъэгъурэ, гукӀэгъурэ, гупсэ-
фрэ къызбгъодэкӀырэр сэ къыхэсэхы.

ЯплӀэнэрэу, Тхьэм Ар цӀыфхэм къафигъэкӀо-
ным ыпэкӀэ къызэригъэкӀощтыри, къызыкӀэкӀо-

щтыри, къэхъукӀэу иӀэщтыри, лӀакӀэу иӀэщтыри, 
Тхьэм дэжь зэрэкӀожьыщт шӀыкӀэри, Хьыку-
мышӀэу къызэригъэзэжьыщтыри пегъымбархэм 
къаригъэӀогъахэу Тхыгъэ лъапӀэхэм арыт. Ащ 
фэдизыр, Хьисэ закъор ары ныӀэп зыфэгъэхьы- 
гъэр, арышъ, Ар Тхьэм къыгъэкӀогъэ шъыпкъэу 
къыхэсэхы.

Ятфэнэрэу, Хьисэм фэӀогъагъэхэр къыгъэ- 
шъыпкъэжьыгъэхэу Ар Тхьэм дищэежьыгъагъ, 
джы ЛъэкӀышхор Ащ иӀэу къыригъэгъэзэжьы-
щтэу Тхыгъэ лъапӀэхэм арытхагъэшъ, ахэр сшӀо-
шъы хъугъэу, Ар сигугъапӀэу джы къыхэсэхы. 
Хьисэ цӀыфхэм Къурмэныпхъэ зызэрафишӀыжьы-
гъэр зымыштагъэхэм ахърэт мафэм Ащ хьыкум 
атыришӀыхьащтышъ, сэ ахэм сахэмыфэнэу, джы 
щегъэжьагъэу Ар сикъэгъэнэжьэкӀонэу къыхэ-
схыгъ.

Шъхьадж гъогоу къыхихын зыфиӀорэм фи-
тышъ, сэ зи згъэмысэрэп.

III.  ШъыпкъапӀэм екӀурэ лъагъу

Мы тхылъым итхэр «къабыл шӀы» cэ-
зыгъэӀон зылъэкӀырэмэ ащыщэу джыри зы щысэ 
горэ къэсхьыщт. Мыщ ыпэ ит ӀахьитӀум 
(тхылъитӀум) къащызгъэлъэгъогъэ гущыӀэхэм 
афэдэу, ари зэзгъэпшэгъэ бзитӀум ахэт зэтефэрэ 
гущыӀэхэм ащыщ. Ащ фэдэ зэгъэпшэ-зэхэфы-
нымкӀэ къэзгъэлъэгъонэу сызыфэягъэр тилъэпкъ 
ыныбжьырэ бзэу дгъэфедэрэмрэ жъы дэдэхэу 
зэрэщытхэр ары. 

Ау тилъэпкъ ылъапсэхэр зынэсырэхэр зэхэ-
зымыфыгъэм, илъэс шъэ заулъэ щэхъу лъэпкъым 
ымыныбжьэу къыщыхъункӀи мэхъу. Аужырэ 
илъэсишъэ заулэм къыкӀоцӀ адыгэхэм арагъэ-
штэгъэ диным щэхъу тимыӀагъэу зышӀошӀырэ 
цӀыфхэм мы къэстхырэхэр агукӀэ амыштэнкӀи 
мэхъушъ, сыкъялъэӀу: Адыгэ лъэпкъым итарихъ 
зыпари хэшъумыгъэкӀ. ЗэкӀэ тилъэпкъ къыры-
кӀуагъэр тшӀэнэу щыт, къытэрыкӀощтыр 
тшӀэным пае. 



110 111

ТыкъызхэкӀыгъэхэм шӀугъэу ахэлъыгъэхэр 
лъыдгъэкӀуатэзэ къыткӀэхъухьэрэхэм ахэр ахэтлъ-
хьажьышъумэ, тыӀуш. Лъэпкъэу тыкъызхэкӀыгъ-
эм дэеу къыхафэщтыгъэхэри тшӀэн зыкӀыфаер, ащ 
фэдэхэр тэри тӀэкӀэмышӀэнхэуи, тисабыйхэми 
ахэр агурыдгъэӀонхэуи ары. Тилъэпкъ лъэпсэшхоу 
иӀэм тэр-тэрэу зыпытымыупкӀыжьыгъэми, ащ 
тыкъыпызыупкӀын, Ӏо хэмылъэу, къытфыкъокӀы-
щт. Тарихъым тызыхаплъэкӀэ ар къыдгурэӀо. 
Арышъ, сыкъэупчӀэ: Икъущтба Тхьэр ӀэкӀыб 
тшӀыгъэу тызэрэщыӀагъэр? Къэзгъэзэжьырэр 
Тхьэм ештэжьышъ, къэжъугъэзэжь! Дунаишхор 
къэзгъэшӀыгъэ Тхьэр ары джы сыкъызтегущы- 
Ӏэрэр нахь, адрэ тхьэнэпцӀхэр арэп. Ащ ыпашъхьэ 
имыхьажьын зы нэбгыри мы чӀыгум къытехъ-
ухьэрэпышъ, зышъумгъэпцӀэжь. Амалэуи уиӀэм 
ущымыгугъ, Тхьэм укъымыухъумэмэ, уимылъкуи 
уилъэкӀи пкӀэнчъышъ. Аущтэу зэрэщытыр гъэсэ-
пэтхыдэхэмкӀи Хьисэ33 цӀыфхэм къагуригъаӀо-
щтыгъэ. Илъэс минитӀу фэдиз зэрэтешӀагъэзи Ащ 

33 Ар – адыгэхэм Пегъымбар Хьисэ зыфаӀощтыгъэу 
цӀыф пстэуми Къурмэныпхъэ афэхъунэу Тхьэм мы ду-
наим къыгъэкӀогъагъэр ары. Ар Тхьэм Ипсалъэуи Тхьэуи 
зэрэщытыгъэри, Ащ икъэкӀуакӀи, икӀожьыкӀи, джыри къы- 
зэрэкӀожьыщтыри сакъытегущыӀэгъагъэшъ, яплъ апэрэ 
Ӏахьхэм. 

къыӀогъагъэхэр мыкӀодыгъэхэу, тэри бэ къыдгу-
рагъаӀорэр. ГущыӀэм пае, зы цӀыф баеу зызышӀо-
шӀыжьырэм Тхьэм упчӀэу ритыгъагъэм теджэмэ: 
«О, акъылынчъэ цӀыф, нычэпэ ппсэ хэсхыжьымэ, 
мы уугъоирэр зэкӀэ хэт къызфэнэжьыщтыр?» (Ин-
джыл. Лук.12:20). «ЗигущыӀэ щыӀэр, лӀагъэп!». 

Тэурат хабзэми, нэмыкӀ тхыгъэ лъапӀэу пегъ-
ымбархэм къатхыжьыгъэхэми, Инджылыми ахэ-
тэлъагъо Пегъымбар Хьисэм цӀэ зэфэшъхьыфыбэ 
зэриӀэр. А цӀэхэм Ар зыфэдэ шъыпкъэр нахь дэ-
гъоу зэхытагъэшӀыкӀы. Адыгэхэми аӀо: «ЫцӀэр – 
ышъхь». ШъыпкъэмкӀэ, Тхьэр зыфэдэр цӀыф 
акъылкӀэ зэхэпфын плъэкӀыщтэп, Ащ иӀэмырхэми 
уалъыӀэсыщтэп. Ау Тхьэр Псэу зэрэщытыр тэ-
шӀэмэ, псэу къытхилъхьагъэмкӀэ тызэригъэӀо-
рышӀэрэр къыдгурыӀощт. Арышъ, жьы къатщэу 
мы дунаим тытырегъэтыфэ тыкъэзгъэшӀыгъэри, 
псэу къытхилъхьагъэм Ащ ыдэжь зэригъэзэжьы-
щтыри, ыпашъхьэ тихьажьыми джэуап зэрет-
тыжьыщтыри зыщытымыгъэгъупшэхэу тыщыӀэн 
фае. Тхьэм ущегъаӀэфэ псэу къыпхилъхьагъэмкӀэ 
угу къыгъэпытэщт, уигъэгушхощт, Ащ ущэгугъы- 
мэ. «Кушъэ зыфашӀыгъэу, бэн зыфамытӀыжьын 
щыӀэп». Къызщалъфыщтыр зэримышӀэрэм фэдэ 
къабзэу, зыщылӀэжьыщтыри зыми ышӀэрэпышъ, 

мы дунэе хьафым утетыфэ хэпхын фае, псэу 
пхихыжьырэр гъэшӀэным зыщыпсэущт чӀыпӀэр. 
Псэр пкъым зэрэхихыжьэу ухэдэжьыныр кӀасэ 
мэхъушъ, джы егупшыс уидунай умыхъожьыгъ-
эгозэ ппсэ занэ зыдэкӀожьыщтым. КӀасэ хъугъэу 
къычӀэмыкӀыжьынэу непэ къыхэх о ппсэ джэнэ-
тым зэрибгъэхьажьын плъэкӀыщтэу Тхьэм 
цӀыфхэм гъогоу къафишӀыгъэр. Джыри зэ къэсэ-
тхыжьы, Гъогур – Тхьэм и Псалъэу мы дунаим 
къытыригъэхьэгъагъэр ары34,  Къурмэн  лӀапӀэ 
тфэхъунэу, шӀу тызэрилъэгъурэр къытигъэлъэгъ-
унэу къытфыригъэхыгъагъэр ары. Ащ ылъкӀэ35 

34 Ар Мерэм къыфэхъугъэгъэ шъаоу сыкъызтегущыӀа-
гъэр ары, еплъ «Гур шӀагъо» зыфиӀорэ Ӏахьым. Маттэ 
къызэритхыжьыгъэу (Инджыл. Мт.1:23) ащ «Имману Эл» 
цӀэу фаусыгъагъ. Ащ къикІырэр: «Тигъус Тхьэр». 

35 Лъэу Ащ къыкӀэкӀыгъэр лъы къэбзэдэдэшъ, псэкӀодэу 
цӀыфлъэпкъым ышӀагъэр зэкӀэ егъэгъушъу. Хэтрэ цӀыфи 
ежь пае, а лъыр Тхьэм зэригъэчъагъэр къызгурыӀорэу, «си 
Тхь, сипсэкӀодшӀагъэхэм сафыкIэгъожьышъ, къысфэгъэгъуи 
сыштэжь» зыӀорэр зэкӀэ Ащ ештэжьы. Ау а Къурмэныр къи-
зымыдзэрэр, Тхьэм къыридзэжьыщтэп. Пегъымбар Хьисэм 
Къурмэн цӀыфхэм зызафешӀыжьым къинэу ылъэгъугъэр 
пкӀэнчъы зышӀырэхэм, Тхьэм иахърэт мафэхэм Ащ хьыкум 
къатыришӀыхьащт. Тхьэм къафишӀагъэр пкӀэнчъы ешӀы, 
ашӀошъ зэрэмыхъурэм. ПкӀэ лъыптырэп пшӀошъ хъуным, 
ар Тхьэм итын. АхъщэкӀэ джэнэтыр ащэфырэп, ар Тхьэм 
тынэу къареты Хьисэ «игъогу мафэ» теуцуагъэхэм.  

амыщэфыжьыгъэр Тхьэшхом ыпашъхьэ ихьан 
ылъэкӀыщтэп. Хэтрэ цӀыфи псэкӀодышӀэу къэ- 
хъушъ, ипсэкӀодхэр фагъэгъунхэм пае къурмэн 
ищыкӀагъ. Тхьэм ыпашъхьэ уизыщэжьын зылъэ- 
кӀырэ закъор – къурмэнмэ я Къурмэныжьэу, 
цӀыфхэм апае зыпсэ зытыгъэ Хьисэу Тхьэм къы-
гъэкӀогъагъэр ары. Аущтэу Ежь Тхьэм цӀыфхэм  
Къурмэн зызэрафишӀыжьыгъэр бэмэ ашӀошъ 
хъурэп, ау а зы лъэгъо закъор ары Тхьэм ыпашъ-
хьэ уезыщэлӀэщтыр. Тхьэм ыпашъхьэ ихьажьын 
зылъэкӀыщтыр Ащ и Къурмэн зышӀошъ хъугъэр 
ары. Тхьэм Псалъэу иӀэр, цӀыфы фэдэу къыгъ-
экӀогъэгъэ Къурмэныпхъэр зышӀошъ мыхъурэм 
зищэфыжьын ылъэкӀыщтэп нэмыкӀ былым къур-
мэнкӀи, дышъэкӀи. БлэкӀыгъэ зэманым илӀэшӀэгъу 
пчъагъэхэм цӀыфхэм япсэкӀодхэр Тхьэм къафи- 
гъэгъуным пае, къурмэнхэр ашӀы зэпытыщтыгъ, 
джыри зышӀырэхэр щыӀэх. Ау ащ фэдэ къурмэн-
хэм цӀыфхэм япсэкӀодышӀэ шэныжъ зэблахъун 
алъэкӀырэп. Арышъ, псэкӀоды пэпчъ, зи зимы- 
лэжьэ псэушъхьэхэм алъ амыгъэчъэ зэпытынэу 
зэ зы Къурмэн ЛъапӀэ Тхьэм цӀыфхэм къафигъэ- 
кӀуагъ. Аущтэу Тхьэм къыгъэшъыпкъэжьыгъ Ежь 
къыгъэшӀыгъэ цӀыфхэр «шӀудэдэ зэрилъэгъу- 
рэхэр». А Тхьэм ишӀулъэгъур зыфэдизыри къи- 

тэджыкӀы Инджылым: «Пегъымбар Мосэ шъоф 
нэкӀым блэр зэрэщиӀэтыгъагъэм36 яхьыщырэу 
ЦӀыфлъэпкъым ы Къом фэдэу Тхьэм къыгъэкӀу-
агъэр аӀэтын фэягъ, аущтэу АщкӀэ (ХьисэкӀэ) 
шӀошъхъуныгъэ зиӀэ хъугъэ пстэуми егъэшӀэрэ 
щыӀэныгъэр яӀэ хъуным пае. Сыда пӀомэ, Тхьэм 
дунаим ицӀыфхэр шӀудэдэ зэрилъэгъугъэхэм къ-
ыхэкӀэу, зыфэдэ къэмыхъугъэ ы Къо закъо ытыгъ, 
хэти Тхьэм ы КъокӀэ шӀошъхъуныгъэ зиӀэр, мы-
кӀодэу егъэшӀэрэ щыӀэныгъэр иӀэ хъуным пае» 
(Ин.3:14-16). ЦӀыф пстэуми апае ыпсэ ытыным 
ыпэкӀэ Къурмэныпхъэ тфэхъугъэ Пегъымбар 
Хьисэм пкӀэнчъэу къыӀогъагъэп: «Гъогури, шъ-
ыпкъапIэри, гъэшIэн щыIэныгъэри – Сэры. 
Cигъогу рымыкӀорэр, Ты лъапӀэм дэжь кӀон ылъ-
экIыщтэп» (Инджыл. Иуан.14:6). Ащ гъогоу къ-
ытфигъэнэфырэр гъогу шъуамбгъоп, лъэгъо 
зэжъу нахь. А лъэгъо зэжъум утехьэмэ урищэлӀэ-
щт егъэшӀэрэ щыIэныгъэр зыдэщыӀэ шъыпкъ-
апӀэм. Ахэр зышӀошъ хъугъэу Тхьэм ыуж ихьа-
гъэр гъогу мафэ теуцуагъ. Ары Даутэ иорэд мы-
рэущтэу къызкӀиублэрэри: 

36 Еплъ пегъымбар Мосэ ияплӀэнэрэ тхылъ 21:4-9. 

«Гъогу мафэ теуцуагъ бзэджэ-наджэхэм ямыдэӀоу, 
ПсэкӀодышӀэхэм ягъогу рымыкӀорэ цӀыфыр. 
Тхьэр зыгъэпыутхэрэм язэӀукӀэ хэмысырэр. 
Ау ар зыгъэгушӀорэр Зиусхьаным ихабзэ, 
Ащ ихабзэ чэщыми мафэми ар егупшысэ.
ПсычъапӀэмэ агуагъэтӀысхьэгъэ чъыгым ар фэд, 
КъыпыкӀэрэр иуахътэм тӀыргъоу, итхьапи 

мыгъуанлэу; 
Сыд Ӏоф ышӀэми, ар ащ дэгъу дэдэу къыдэхъу» 

(Сэбур. Орэд. 1:1-3).

Маттэ къытхыжьыгъэ КъэбарышӀуми бэрэ 
къыхафэу тэлъэгъу гъогу мафэ теуцогъэ цӀыфхэр 
зыфэдэхэр: «Гурэ псэрэкӀэ тхьамыкӀэхэр a гъогу 
мафэм теуцуагъэх, сыда пӀомэ, ахэр Тхьэу уа- 
шъом щыӀэм и Тетыгъошхо ыӀэчӀэгъ чӀэтых. 
Гукъао зиӀэхэр гъогу мафэ теуцуагъэх, сыда 
пӀомэ, ахэмэ ягукъао Тхьэм ашъхьащихыщт. Зыгу 
пэгагъэ имылъхэр гъогу мафэ теуцуагъэх, сыда 
пӀомэ, ахэмэ ӀахьышӀоу къалъыӀэсыщтыр чӀылъэ 
шӀур ары. Шъыпкъагъэм фэзэщхэу, фалӀэхэрэр 
гъогу мафэ теуцуагъэх, сыда пӀомэ, ахэмэ афи- 
къун шъыпкъагъэ агъотыжьыщт. ГукӀэгъу зыгу 
илъхэр гъогу мафэ теуцуагъэх, сыда пӀомэ, ахэмэ 
гукӀэгъу агъотыжьыщт. Зыгу къабзэхэр гъогу 

мафэ теуцуагъэх, сыда пӀомэ, ахэмэ Тхьэр алъэ-
гъущт» (Инджыл. Мт. 5:3-8). 

Тыгу къэдгъэкӀыжьыным пае джыри къэсэт-
хыжьы, Тхьэм иджэнэт тизыщэжьын зылъэкӀырэр 
зэкӀэмэ пэрыщыты афишӀыгъэ Псалъэу Тхьэм 
иӀэр ары. «Ар Тхьэм дэжь щыІагъ, а Псалъэри 
Тхьэр арыгъэ. УблапІэм щегъэжьагъэу а Псалъэр 
Тхьэм дэжь щыІагъ. Тхьэм а Псалъэм зэкІэри 
къыригъэгъэхъугъ. Тхьэм къыгъэхъугъэ пстэумэ 
ащыщэу а Псалъэм къыримыгъэгъэхъугъэ зи 
щыІэп. МыкІодыжьын щыІэныгъэ а Псалъэм 
хэлъыгъ, а щыІэныгъэри цІыфхэм нэфынэ афэ- 
хъугъ» (Инджыл. Ин.1:1-4). Ар – зэкӀэ зыфызэ-
шӀокӀырэ Зиусхьанэу Тхьэ. Ары щыІагъэу, щыІэу, 
къэкІощт мафэхэми щыІэщтыр. Арары Ар 
апэрэуи аужырэуи зыкӀэхъурэр. Аущтэу зэрэщы-
тыри Ежьыри къыӀощтыгъэ: «Альфэри37 Омегэ-
ри38 – апэрэри аужырэри Сэры» (Инджыл. Апо-
кал.1:8). НэмыкӀ чӀыпӀэми къитэджыкӀы: «Альфэ-
ри Омегэри, ублапӀэри кӀэухыри Сэры. ПсыфалӀэ 
лӀэрэр щыӀэныгъэ къэзытырэ псынэкӀэчъым ипс 

37 Альфа (ἄλφα = Α, α) – ижъырэ урымыбзэ алфавитым 
иапэрэ хьарыф. Ижъырэ джуртыбзэкӀэ: א = алеф.    

38 Омега (Omega = Ὦ, ω) – ижъырэ урымыбзэ алфа-
витым иаужырэ хьарыф. Ижъырэ джуртыбзэкӀэ: ת = тав.

щыщ ыпкӀэ хэмылъэу езгъэшъощт. ТекӀоныгъэр 
къэзыхьырэм мы пстэури ӀахьышӀоу къылъыӀэ-
сыщт. Сэ ежь и Тхьэу сыщытыщт, ежьыри Сэ 
скъоу щытыщт. Ау къэрабгъэхэм, шӀошъхъуныгъэ 
зимыӀэхэм, зызгъэушӀоигъэхэм, цӀыф укӀакӀохэм, 
зинэ зышӀэрэхэм, ушхъухьаным пылъхэм39, тхьэ 
нэпцӀыр зыгъэлъапӀэрэхэм, пцӀыусхэм – ахэмэ 
яӀахьыр джыхьнэм  машӀошхор ары (Инджыл. 
Апокал.21:6-8). Джыри мыхэм Ащ къапигъэхъ-
ожьыгъагъ: «Бэ темышӀэу сыкъэкӀожьыщт. Тхьэм 
дэжь къикӀыгъэхэу къэхъущт Ӏофхэм яхьылӀэгъэ 
псалъэхэу мы тхылъым итхэм ядэӀурэр гъогу 
мафэ теуцуагъ» (Инджыл. Апокал.22:7). ЗэкӀэ 
къызпкъырыкӀыгъэри зэкӀолӀэжьыщтыри а зыр 
Арэу зэрэщытыр Тхыгъэ лъапӀэхэм къыдгура- 
гъаӀо зэрашӀоигъор джы тэ  къитыджыкӀын тэ- 
лъэкӀы илъэс минитӀу Ӏэпэ-цыпэкӀэ узызэкӀэ- 
ӀэбэжькӀэ Паул ытхыгъагъэ тхылъым: «Ащ ыӀэ 

39 Мы гущыӀэхэу «ушхъухьаным пылъхэм» зыфи- 
Ӏорэхэр ижъырэ урымыбзэм зэрэхэтхагъэр «φάρμακος», 
а гущыӀэ дэдэр джыри къахафэ: зэ мы тхылъым-убрать 
Апокал. 22:15, ащ нэмыкӀхэми-убрать и кавычки Мысы-
ркъикӀ.7:11, 9:11, 22:18. ГущыӀэу «φάρμακος» зыфиӀорэм 
«шхъухьэ уцхэр зэхэзылъхьэрэ» мэхьаныр иӀ. Ащ къы- 
текӀыгъ джырэ гущыӀэхэр: «фармакологиер», «фарм ины- 
шхор». 

Іоф пстэури къикІыгъ, ищытхъушхо пае Іоф 
пстэури щегъаІэ илъэкІыкІэ. Ащ мыкІодыжьын 
щытхъушхор ий» (Инджыл. Рим.11:36). 

Джы зэхэтфынэу сэ сызыфаер тищыӀэны-
гъэрэ тигъашӀэрэ  зыфатӀорэ гущыӀэхэм ямэ-
хьанэхэр тӀэкӀу зэрэзэтекӀырэхэр ары. Сэ еплъы-
кӀэу а гущыӀитӀум афысиӀэр къэстхын. Къызэрэс-
щыхъурэмкӀэ, Тхьэм къыгъэшӀыгъэ цӀыфыр чӀы-
гум тӀэкӀурэ псэр хэлъэу щыӀэнэу къегъакӀошъ, ар 
щыӀэныгъ. Ау Тхьэм псэр гъэшӀэн мыухыжьым 
зыхищэжьыкӀэ, егъэшӀэрэ щыӀэныгъэу къыриты-
гъэр ащ щегъашӀэшъ, ар гъашӀэу цӀыфым иӀэр 
ары. Мы чӀыгум щыӀэныгъэу щытиӀэр гъашӀэу 
тиӀэщтым ебгъапшэмэ, ар зи арыхэп. Арышъ, 
джыхьнэмым гъэшӀэн мыухыжьыр щыбгъэкӀонэу 
орэмыхъу. Мы чӀыгум тӀэкӀурэ тыщыӀэнэу Тхьэм 
тыкъытырегъахьэшъ, тыщегъаӀэ, анахьыбэми 
илъэсишъэрэ тӀокӀырэ, Зиусхьаным моущтэу къы- 
Іогъагъэшъ псыкъиушхор къыгъэкӀоным ыпэкӀэ: 

«Сэ Спсэ цІыфым егъашІэми хэтыщтэп. ЦІыф-
мэ хьадэгъур къапыщылъ, арышъ ахэр зэрэщыІэ-
щтхэр илъэсишъэрэ тІокІырэ орэхъу» (УблапӀ.6:3). 

Ау ащ ыуж уахътэ тешӀагъэу пегъымбар Мосэ 
итхьэлъэӀоу къытхыжьыгъагъэм джы тызеджэкӀэ 
цӀыфым ищыӀэныгъэ нахь кӀако хъугъэу тэлъэгъу: 

«Тэ дгъэшӀэрэ илъэсмэ ямафэхэр – 
Илъэс тӀокӀищырэ пшӀырэ, 
Нахь пытаӀохэм – илъэс тӀокӀиплӀ; 
Ахэмэ анахь охътэшӀоу къахафэрэр – 
Улэумрэ къиныгъомрэ апэӀохьэх»... 
... «Тыгухэр Ӏушы хъунхэу, 
Тимафэхэм пчъагъэ зэряӀэр тэгъашӀэ. 
Тэ зыкъытфэгъазэба, Зиусхьан!
Бэрэ тызэбгъэжэщта?
УиӀумэтмэ гукӀэгъу къафэшӀыба!» (Сэбур. 

Орэд.89:9-10, 12-13). 
 
Хьадэгъум ыпашъхьэ баири тхьамыкӀэри щы-

зэфэдэхэшъ, хэт щыщи, сыд фэдэ лъэхъани, цӀы-
фымкӀэ анахь Ӏофыр псэу хэлъыр зыфэдэри зы-
кӀэхъопсырэри, ащ имэхьани илъэкӀи къыгурыӀу-
агъэу щыӀэныр ары. А псэу къытхилъагъэм мэ-
хьанэшхо иӀэшъ, ащ гущыӀэ заулэ джыри къесӀу-
алӀэ сшӀоигъу. Псэ пытэ зыкӀоцӀылъыр къахэщы 
адрэ цӀыф псэнчъэжъхэм. ЦӀыфым кӀоцӀылъ псэм 
имэхьанэ къыгурыӀощтыгъэти ары Сэлмэны игъэ- 
сэпэтхыдэхэм закӀыхитхагъэри: «Псэ пытэ зыхэ-
лъыр – узынчъ, ау псэнчъэм кӀуачӀэ тыдэ къы- 
хын?» (Гъэсэпэтх.18:14). Арышъ, сымаджэм 
еӀэзэн зылъэкӀыщтыр, Тхьэм цӀыфыр зэригъэпсы-

гъэр къызгурыӀорэр ары. Джырэ уахътэм сы-
маджэхэм тяӀазэ зыӀорэхэу «ушхъухьаным пылъ-
хэм» (еплъ 39 сноскэм) гуфаплъэу тяплъымэ, 
тэлъэгъуа ахэр зыфэдэхэр? Адыгэхэм «ахърэт 
мафэхэр» зыфаӀощтыгъэхэр къэблэгъагъэх. 
ЦӀыфхэм цӀыфыгъи гукӀэгъуи ащыгъупшэжьыгъ. 
Тыдэ уплъагъэми – пцӀым зеушъомбгъу, тыдэ 
зыбгъазэми – угу зыгъэкӀодын закӀ. Ау Тхьэм 
щыгугъырэхэм агу кӀодырэп. Ахэм ашӀэ: «шъып-
къэм ылъапсэ хабзэр икӀэсэн». Адэ шъыпкъэр 
зикӀэсэ цӀыфхэм сыдэущтэу зэрагъэшӀэн алъэкӀы-
щта шъыпкъапӀэр? «Шъыпкъэр ипкӀыгъ пӀоми 
къыпшӀоуцу, пцӀыр бгъэуцугъэ пӀоми уапашъхьэ 
къефэжьы». Арышъ, шъыпкъэр зикӀасэу Шъып-
къапӀэм лъыхъурэм Тхьэм зызыфигъазэкӀэ  къы-
фызэӀуехы. 

ЗэкӀэмэ анахь Ӏофым ишъыпкъапӀ

Сыдрэ къэбари шъыпкъапӀэ горэ иӀ. Ухэтми 
Ӏофым ишъыпкъапӀэ зэмыгъэшӀагъэу, ащ утегу-
щыӀэныр сэ ӀушыгъэкӀэ слъытэрэп. Тилъэпкъ 
итарихъ мин заулэ зэрэхъурэр зымышӀэрэхэу, 
зыгорэм ыӀорэр къабыл зышӀырэхэм, джы сэ мы 
тхылъымкӀэ къэсыушыхьатырэхэр агу зэрэри-
мыхьыщтыр къызгурэӀо, ау хэтми, шъыпкъэр 
зикӀасэхэм апае къэсэтхы «шӀэныгъэ Ӏуашъхьэм» 
сетӀэзэ cызынэсыгъэхэр. 

ЦӀыфэу мы дунэе хьафым къызкӀытехьэрэр, 
ащ ехыжьыным ыпэкӀэ зыдэщыӀэщтыр хихыгъа- 
хэу текӀыжьы. Бэмэ къащэхъу, мылъкур щиугъо-
инэу мы дунаим къытехьагъэу. Щэхъурэ Ӏоф 
имыӀэу, игъом зимыгъэпсэфэу, дунаим къызкӀы-
техьагъэми, Тхьэм ыпашъхьэ зэрихьажьыщтыми 
ягупшысэнэу уахътэ имыӀэжьэу ищыӀэныгъэр 
мыщ щеухышъ, ехыжьы, ыугъоигъэм щыщ гори 
зыдихьыжьын ымылъэкӀэу. Ау ар зыдэкӀожьырэм 
щыӀэныгъэ кӀакоп щыриӀэщтыр, гъэшӀэн мы-



122 123

ухыжьым хэхьажьы нахь. А гъэшӀэн мыухыжьэу 
псэр зыдэкӀожьырэм чӀыпӀитӀу хэпхынэу иӀэр: е 
джэнэт, е джыхьнэм. Тхьэм къыгъэшӀыгъэ пстэу-
ри джыхьнэм машӀом химыгъафэ шӀоигъу. Ар фай 
цӀыфым гъашӀэу къыритырэр Ежь дэжь джэнэтым 
щыдигъэшӀэнэу. Джэнэтым уифэным пае уищы-
кӀагъэр зы: пшӀошъ хъун закъу Къурмэн ощ пае 
зэрашӀыгъахэр.     

Джы тызэплъынэу сызыфаер адыгэхэм къа-
был зыфаӀорэ гущыӀэр ары. Жъы дэдэ хъужьыгъ-
экӀэ алъытэрэ ижъырэ-джуртыбзэр зэзгъашӀэ 
зэхъум, ащ хэслъэгъогъэ зэтефэрэ гущыӀэхэм 
ащыщэу а зыр къахэзгъэхъожьы сшӀоигъу. Ар тэ 
адыгэхэм джы къызнэсыгъэм дгъэфедэрэ гу-
щыӀэхэм ащыщ. А щысэхэр къызхэсхыгъэ пычы-
гъохэр зэфэшъхьафэу зэрадзэкӀы, гущыӀэу къа-
был зыфаӀорэр ашӀэрэпышъ. Ау ар зышӀэрэм 
елъэгъу, илъэс минищкӀэ узызэкӀэӀэбэжькӀэ агъ-
эфедэщтыгъэ гущыӀэм имэхьани икъэӀуакӀи зэрэ-
зэмыхъокӀыгъэр.

Къабл =  = ижъырэ джуртыбзэкӀэ 
(др-евр.яз) = «къабыл»,
ИнджылызыбзэкӀэ (анг .яз) = receive, 
undertook,
УрысыбзэкӀэ  (рус.яз) = принимай, внимай,
АдыгабзэкӀэ (адыг.яз) = къабыл шӀын, 
къабыл штэн. 

Апэрэ щысэу къыхэсхыгъэр Сэлмэн иушъый 
гъэсэпэтхыдэхэм ащыщ: 

 
ГущыӀэу  зыфиӀорэм теплъын нахь тэрэ-

зыӀоу:

«Hear counsel, and receive instruction» 
(Pro.19:20). 

«Слушай советы, внимай наставленьям» 
(Пр.19:20).

«Ушъыим едэӀуи, къабыл шӀы (къабылэу 
штэ)» (Гъэсэпэтх .19:20). 

Аюбэ итхылъ (Иов.2:9-10):
Аюбэ зыщымэхъэшэрэ дэдэр къыщышӀыгъ. 

Арышъ, шӀум егупшыс, Тхьэм шӀур къыуипэ-
сынэу елъэӀу зэпыт. ТищыӀэныгъэ фэдэу кӀакоп 
гъэшӀэныр, ар кӀыхэ дэдэшъ, игъо тыфифэт 
Тхьэм теупчӀыжьынэуи къыдгуригъэӀонэуи ащ 
фэдиз къин Аюбэ зыкӀытырилъгъэгьагъэри, 
тэри тикъинхэр къызкӀыттырилъхьэгъагъэри. 
Джы дэдэм тэ къыдгурыӀон фэе закъор, сыд 
фэдэ къин къытимыпэсыгъэми, ахэр зэкӀэ Тхьэм 
иӀэмырэу зэрэщытхэр ары, ахэмэ гур аукъэб-
зыжьызэ тызэрэрагъэуцуалӀэрэри ары. Аущтэу 
зэрэщытыр къэзгъэшыпкъэжьырэхэр къа-
рытэджыкӀы Пэсэрэ Зэзэгъыныгъэми (Пегъым-
бар Ермые. 29:11) КъэбарышӀуми: «Тхьэр къы-
зэджэгъэ цӀыфхэу, Ар шӀу зылъэгъурэхэм, 
яшӀуагъэ Тхьэм ахэмэ къызэраригъэкӀырэр тэ-
шӀэ сыд фэдэ Ӏоф пстэухэмкӀи» (Инджыл. 
Рим.8:28). 

Тхьэм цӀыфыр къыгъэшӀы зэхъум, хъулъфы-
гъэм нахьи бзылъфыгъэм игулъытэ нахь цӀыкӀоу 
къыгъэшӀыгъэхэу къызщыхъурэмэ, мы чӀыпӀэр 
(Аюб. 2:9-10) агу тефэн ылъэкӀырэпышъ, зэрад-
зэкӀы еплъыкӀэу яӀэм тетэу, къабыл зыфиӀорэ 
гущыӀэм имэхьани икъу фэдизэу къагурыӀорэ-

пышъ, къин палъагъо пычыгъоу мы сатырыр 
къызхэсхыгъэм.

Ижъырэ джуртыбзэкӀэ (др-евр.яз) = 
 =  

ИнджылызыбзэкӀэ (анг .яз) = What? shall we 
receive good at the hand of God, and shall we not 
receive evil? (Job.2:10) 

УрысыбзэкӀэ (рус.яз) = Неужели, доброе мы 
будем принимать от Бога, а злого не будем при-
нимать? (Иов.2:10).

АдыгабзэкӀэ (адыг.яз)  = Адэ Тхьэм къытипэ-
сырэхэм ащыщэу шӀу закъор ара къабылэу тштэ-
щтыр, ер къабыл тымышӀэу? (Аюб.2:9-10).

Джыри зы чӀыпӀэ горэм теплъын:
Ижъырэ джуртыбзэкӀэ (др-евр.яз) = 

ИнджылызыбзэкӀэ (анг .яз. Esther.9:23) = 
 And the Jews undertook to do as they had begun, 

and as Mordecai had written unto them. 
УрысыбзэкӀэ (рус.яз. Есфир.9:23) = 
И приняли Иудеи то, что уже сами начали 

делать, и о чем Мардохей написал к ним.

АдыгабзэкӀэ (адыг.яз. Эстэр.9:23)  = 
Къабыл ашӀыгъ а мафэхэр джуртхэм агъэмэ-

фэкІызэ ашӀынэу, Мардахьей къафитхи зэраубла-
гъэм фэдэу. 

 
Адрэ гущыӀэхэу мыщ ыпэ шъузэзгъэплъы- 

гъэхэм афэдэу мы «къабылми», адыгабзэр бзэ 
жъы дэдэу зэрэщытыр къеушыхьаты. Адыгэхэр 
къызтекӀыгъэхэмрэ джуртхэр къызтекӀыгъэхэмрэ 
зэгорэм зы чӀыпӀэ40 (джы Малая Азия зыфаӀорэр 
ары) зэрэщыпсэущтыгъэхэмрэ зэрэзэхахьэщты-
гъэхэмрэ бзитӀум нафэ къытфашӀыжьы. Хьатхэр 
а чӀыпӀэм зэрэщыпсэущтыгъэхэр къэзыушыхьа-
тырэу шӀэныгъэлэжьхэм къатхыгъэхэм ащыщхэр 
апэрэ Ӏахьыми къыщызгъэлъэгъогъагъ. Ахэмэ 
тӀэкӀу къахэзгъахъо сшӀоигъу. Сэ мы Ӏофым сы-
зэрэхаплъэрэмкӀэ Хьатхэм41 адыгэхэр къазэрэ-
текӀыгъэхэр адыгабзэр зымышӀэрэмэ къашӀокъин 
ашӀошъ агъэхъуныр. Ау бзэр зышӀэрэм, зыгорэ 

40 Мы чӀыпӀэм (Малэ Азием) адыгэхэр къызтекӀыгъ-
эхэр зэрэщыпсэущтыгъэхэр хэтэлъагъо НэмытӀэкъо Айтэк 
имонографиеу «Происхождение черкесов» зыфиӀорэу 
Краснодар 2019-рэ илъэсым къыщыдэкӀыгъэм. 

41 1) «Адыгская (черкесская) энциклопедия» Кумахов 
М.А. Москва – 2006 г. 2) «Земля Адыгов» Шеуджен А.Х. 
МГТУ – 2004 г.

епӀожьынэуи ищыкӀагъэп, ешӀэшъ лъэкъуацӀэхэр, 
чылацӀэхэр: Хьат, Хьатх, Хьаткъо, Хьатхъохъу, 
Хьатикъуай, Хьатэжъыкъуай... 

Сэ зэп–тӀоп сызэрэӀукӀагъэр тиадыгацӀэхэри, 
тилъэкъуацӀэхэри, типкъыгъуацӀэхэри зэте-
мыфэжьэу зэратхырэхэр урысыбзэкӀэ (е нымыкӀ 
бзэкӀэ) атхы зыхъукӀэ. Адэ илъэс миниплӀым 
къыкӀоцӀ зыгорэхэр зэбладзынба, джы аужырэ 
илъэс шъитӀум къыкӀоцӀ къытэрыкӀуагъэр зызэб-
ладзыкӀэ. Бэ къатхырэхэр, ау шъыпкъа ахэр е 
мышъыпкъа? Тхьэр ары ныӀэп зышӀэрэр.   

 Зы сшӀыжьыгъэ тхылъищми щысэ къа-
щысхьыгъэхэр къызхэсхыгъэхэр Пэсэрэ зэзэгъы-
ныгъэмрэ КъэбарышӀумрэ. Ахэр зы тхылъым 
(Библием) иӀахьитӀу. А тхылъитӀур сэркӀэ зэфэ-
дэхэу тхылъ лъапӀэх. Сыда пӀомэ, а Тхыгъэ лъа-
пӀэм иапэрэ тхылъхэр зытхыгъэ пегъымбар Мосэ 
игугъ къашӀы зэпыт адрэ тхылъхэу къыкӀэ-
лъыкӀорэмэ, КъэбарышӀум иаужырэ тхылъи фы-
рыгъунэжьэу: «Тхьэм аритыгъэ шыкӀэпщынэ-  
хэр аӀыгъхэу ежъыухэзэ, пегъымбар Мосэу 
Тхьэм фэӀорышӀэрэм иорэдрэ Шъынэ лъапӀэм 
иорэдрэ къаӀощтыгъ: «О зэкӀэ зыфызэшӀокӀырэ 
Зиусхьанэу Тхьэр, Ӏофхэу бгъэцакӀэрэхэр Ӏофыш-
хох ыкӀи Ӏоф гъэшӀэгъоных. Уигъогухэри гъогу 

зафэх ыкӀи гъогу шъыпкъэх, О цӀыф лъапӀэхэм 
уряпачъыхь. О Зиусхьан, къыпщымыщынэрэ 
цӀыфи, щытхъушхо къыпфэзымышӀи зи щыӀэп. 
Сыда пӀомэ, ЛъэпӀэ закъоу щыӀэр оры. Шъыпкъа- 
гъэкӀэ хьыкум зэрэпшӀырэр нафэ зэрэхъугъэм пае, 
лъэпкъ пстэури уапашъхьэ къихьанхэшъ, уагъэ-
лъэпӀэщт» ... » (Инджыл. Апокал.15:2-4). 

Илъэс минищрэ ныкъорэм къакӀоцӀ атхыгъэ- 
хэр зэкӀужьхэу, зэкӀэлъыкӀохэу, ыпэ ит тхыгъэхэм 
къащаӀуагъэхэр къакӀэлъыкӀорэ тхылъхэм къа-
щышъыпкъэжьэу щытышъ, ахэр зэкӀэ сэркӀэ 
Тхьэм изы Тхылъ лъапӀ.  

Орэдхэр

Орэдэу зэсыдзэкӀыгъэхэм ащыщэу зыбгъу- 
пшӀ мы тхылъым къыдэзгъэхьан. Ахэм ямэкъамэ-
хэр къыхэзыщын зылъэкӀырэхэм апае аккордхэр 
латин хьарыфхэмкӀэ къэзгъэлъэгъуагъ. Альтера-
циехэм ятамыгъэхэр: b – бемоль, # – диез, (C) – 
кӀэӀотыкӀыжь, C/A – аккорд/бас.

Зиусхьан, сыкъыуаджэ сэ
(Господи зову Тебя)

    Am             Dm7
1. Зиусхьан, сыкъыуаджэ сэ,
     E7               Am7
О псынкӀэу къакӀо, сэ сыолъэӀу.
    Dm7
Сымакъэ сэ О къызэхэх,
    E7          Am E7
Сыкъызщыуаджэрэм.
   Am          Dm7

Жъыу: ШӀугъэу орэхъу ОркӀэ
   E7   Am E7

Сэ ситхьэлъэӀу, шӀу дэдэу щэрэт.
 Am   Dm7
Пчыхьэшъхьэ къурмэнэу орэхъу
      E7   Am
Сэ ситхьэлъэӀухэр. 

2. Сэ сынэхэр къыпфэгъэзагъ,
КъэгъэнэжьакӀор – Оры Зиусхьан.
Къэпкъанхэм сэ садэмыгъаф,
Бзэджагъэм сыщыухъум.

Хъопсэныгъэм тызфещэ
(Манит сердце мечтою)

                Dm
1. Хъопсэныгъэм тызфещэ,
     Gm 
Тыгухэр мэгуӀэх уашъом .
        Gm
ШӀошъхъуныгъэу тэ тиӀэм,
    Dm
Зыунагъо тэ тешӀы .
        D7           Gm

Жъыу:  Тэ тишӀыгъ – зэпэблагъэ .
    C    F

Тэ тишӀыгъ – зэныбджэгъу .
Dm   Gm
ЦӀыфы шъхьафы тишӀыгъ тэ,
A7    Dm (Dm)
«Тхьэм тыриеу» къытаджэх.

2. Хьисэ ныбджэгъу къытфэхъу.
ИӀофхэмкӀэ къэтэшӀэ:
Ащ зэкӀэ егъэхъужьы,
Гукъаор ттырехыжьы.

3. ЗэкӀэ Ащ тэ тфегъэгъу,
Гупсэф тыгухэм къарелъхьэ.
КӀэу тэ тыкъегъэхъужьы,
Шъыпкъэу ар пшӀошъы гъэхъу.

Зэрэдунаеу пщэфыжьыгъ
(Ты искупил мир от греха)

G  D/F#            Em7
Зэрэдунаеу  пщэфыжьыгъ
      Em7/D                        C
О уишӀулъэгъу, уинэф яптыгъ.

      Am7         D
Гу кӀосэжьыгъэр хэогъан, гугъэр къяоты.
G          D/F#        Em7
Тэ О уапашъхьэ зэкӀэ тит,
         Em7/D        C
Пстэури зэфэдэу О уилъапӀ.
      Am7        D
ЗэкӀэм апае тыпфэраз, утэгъэлъапӀэ! 
                          G     D/F#

Жъыу: Щытхъушхор зэкӀэм къыпфашӀы,
        Em7        D
Щытхъушхор уадэжь лӀэшӀэгъухэм.
        C        G/H
КӀуачӀэу уиӀэр О гъунэнчъи,
       Am7       D7/(G)
ГукӀэгъу зэкӀэм афэошӀы!

ГъэшӀэгъоных уиӀофышхохэр
(Велики и чудны дела Твои)

Em                   Am     Hm       Em  
ГъэшӀэгъоных уиӀофышхохэр, Зиусхьан,
C      G    D
Оры Тхьэу зэкӀэ зыӀэ илъыр.

Em       Am     Hm         Em  
Зафэх, шъыпкъэ дэдэх О уигъогухэр.
C       D      Em
ЛъапӀэхэм О уряпщ.
Am        Em
Къыпщымыщынэрэ цӀыфи зи щымыӀ,
C       D      G
Оры лъэпӀэ дэдэр.
Am         H7       Em        C
О уапашъхьэ лъэпкъы пстэури,
                 Am              Hm     Em
Къихьанхэшъ, лъэшэу уагъэлъэпӀэщт.
G-D      Am-Em      C    D   G-H7(Em)
/ЛъапӀэу, лъапӀэу, лъэпӀэ дэдэр Оры/ .

ЗэкӀэ ышӀыгъ ыкӀи ыдэжь къикӀыгъ
(Всё от Него и Им сотворено)

             Em       C/A       D      Em
1. ЗэкӀэ ышӀыгъ ыкӀи ыдэжь къикӀыгъ
             Em       C/A       D      Em
ЗэкӀэ ышӀыгъ ыкӀи ыдэжь къикӀыгъ
                 C                       D

Жъыу: Пстэуми апай щытхъур ий,

           G-D-Em
Пстэуми апай щытхъур ыдэжь, Ащ ыдэжь,
            C           D
Пстэуми апай щытхъур ий
               Em
ГъэшӀэным амин!

2. Гъунэ иӀэп Зиусхьаным ишӀугъэ,
Тхьэм иӀэмырхэм уалъымыӀэсын.
Жъыу:

Сыдэу даха О пшӀыгъэр зэкӀэ
(Как прекрасно всё то, что Твоё)

         Am7 
1. Сыдэу даха О пшӀыгъэр зэкӀэ
        Dm7 
Умакъэ тыди щызэхэсэхы,
        G7
Жьыбгъэу тхьапэхэм орэд къащеӀу,
        C      E7
Гум Ӏушъашъэу Ар щызэхэсэхы.
        Am
Уц къызтекӀэжьыгъэ къушъхьэхэм 

       Dm
Тхъурбэ закӀэу хыорэу щыӀэм,
       F       F#dim
Пшэхъо стырэу хыӀушъом Ӏулъым
      E7sus      E7
Тыгъэу уашъом къытфибгъэпсырэм.

       Am7
Жъыу: Оры си Тхь, Оры си Тхь, Оры си Тхь,
       Dm7

Тыди сыкӀомэ сызыӀукӀэрэр.
      G7
Къэгъагъ къисчы зыхъукӀэ усэлъэгъу,
       C          (E7)     E(Am) 
Е шъхьащэм джэуап есты зыхъукӀэ.

2. УиӀэшӀагъэ тыди щысэлъэгъу
Зэрэиныр уитхакӀэ сэлъэгъу,
Нэфэу, къабзэу сабыйхэм анэгу,
Шъоф къэгъагъхэу къэтӀэмыгъэхэм.
Оры ныбджэгъу къытэзытырэр,
ӀофышӀакӀэ тэзгъашӀэрэр Оры,
Ащ пае сэ сыфай нахь лъэшэу
Сыгу етыгъэу тхьэлъэӀухэр сшӀынэу.



136 137

3. Орэд къэӀуакӀэ О сэбгъэшӀагъ,
Арышъ, сэ уиорэд щызгъэтыщтэп.
О уинэф сэ къыстебгъэпсагъ,
Ар егъашӀэми мыкӀосэжьын.
Сыдэу даха О пшӀыгъэр зэкӀэ
Уиинагъэ бзэмыӀу сэ сешӀы.
СикъэгъэнэжьакӀу, О къысэот
Сэ дэгъоу мы дунаим щысиӀэр.     

О УигукӀэгъу
(Милости Твоей полна вся земля)

Hm            Em7                 A           A7
ЗэрэчӀыгоу тиз, О уигукӀэгъу!
 D                           Hm
ЩыӀэныгъэм хиз, О уигукӀэгъу!
Em                                                 F#7
О уигукӀэгъу хьыкумым тепӀэтыкӀыгъ,
       Hm                  A                     D
Уиунэ шӀу сыплъэгъуи, сипщагъ.
       Em                  A          D             Hm
/Сыкъэбгъэнагъ, сыпщэфыжьыгъ, 
Em7           F#7                  Hm-Hm7(Hm)
СичӀыфэ О сфэптыжьыгъ/.
      Em       Hm (Hm7- H7)
/Сыпфэраз, Зиусхьан/.    

Ошъогум щыӀэ унэм
(Через внешние дворы)

                        Em
Ошъогум щыӀэ унэм,
                        C 
Анахь лъапӀэу иӀэхэм
            D 
СапхырэкӀышъ, сэ сыкъакӀо,
            Am                   D
О унэгу сыкӀэплъэнэу.
            Em
ЦӀыфыбэмэ  саблэкӀыщт,
            C
Уищытхъу орэдкӀэ сӀотэнэу.
            D
Уишъыпкъагъэ сэ сыфалӀэ, 
            Am
О Зыр ары – ар зиӀэр.
    Em           D/E

Жъыу: О уадэжь сыпщэжьынэу сыфай. 
                   Am                             Em 

О Плъы къабзэкӀэ пчъэр къысфыӀух,
           Em         D/E
О уадэжь сыпщэжьынэу сыфай,

              Am     Hm                   C(Em)
Уапашъхьэ сыкъэбзэнэу сыфай
(ЛъапӀэхэм сащыщынэу сыфай).

Ти Тхьэ – Тхьэ кӀочӀэшхоу щыт!
(Наш Бог – Всемогущий Бог)

             Em
1. Лъэшэу щытхъу орэдыр умакъэкӀэ къэӀэт:

Am                   Hm7                Em
Ти Тхьэ – Тхьэ кӀочӀэшхоу щыт!

        Em 
Уашъохэр къытпэрэджэх, чӀыгур орэгушӀо

Am                   Hm7                Em
Ти Тхьэ – Тхьэ кӀочӀэшхоу щыт!

Am 
ЩыӀэныгъэр къэзытырэм щытхъушхор 

фэтэжъугъэшӀ,
Hm

КъэбарышӀум ымакъэ орэдкӀэ зерэӀэт.
C 

Ти Тхьэ зыфэдэр зэкӀэ, цӀыфхэм шъо афэшъуӀуат:
Am   Hm7   Em

Ти Тхьэ – Тхьэ кӀочӀэшхоу щыт!

                        C                                 G
 Жъыу:  Ти Тхьэ – Тхьэ кӀочӀэшхоу

          D                  Em  
Пачъыхьэгъур Ащ чӀыгум щиӀыгъ.
   D      C                      G
Ти Тхьэ шӀу тилъэгъоу, шӀагъоу,
           Am                    Hm7     Em
КӀочӀэшхоу тэ ти Тхьэ щыт.

2. ЧӀыгум кӀэухы шӀагъор, сшы-сшыпхъухэр 
къэсыщт,

Ти Тхьэ – Тхьэ кӀочӀэшхоу щыт!
Бзэджагъэ зиӀэ кӀуачӀэм Зиусхьаныр текӀогъах,
Ти Тхьэ – Тхьэ кӀочӀэшхоу щыт!
Тхьэм къыгъэшӀыгъэ пстэуми гугъапӀэ иныр яӀ, 
Тэ тыгухэм арыз хъугъэ гушӀуагъоу къытырэр.
Ти Тхьэ зыфэдэр зэкӀэ цӀыфхэм къафэтэӀуат:
Ти Тхьэ – Тхьэ кӀочӀэшхоу щыт!

Жъыу: ...

Сыда шӀу сэ услъэгъура?
(Почему я люблю Тебя?)

Hm
1.Сыда шӀу сэ услъэгъура?

Em 
КъыосӀон сымылъэкӀын сэ.

F#7 
СыгуцӀыкӀуи згъэинызэ, 
                          HmF#7
Сынэхэр къэсэӀэт.

Hm 
Сэ дэгъоу усэлъэгъу О,

Em  
УишӀулъэгъоу О пхэлъыри.

F#7
ГушӀо нэпсэу сэ сиӀэхэр

Hm
Сынэхэм къателъад.

D  –  Em 
Жъыу: Сигъогухэр къысшӀокъин,

Hm 
Тыдэ сыщыгупсэфыщт?
           Em                 D  
Ау сэшӀэ, О сапэ уит,

Em                  F#7
Арышъ, сынэсыщт.

D -          Em 
КъэгъэнэжьакӀоу сиӀэр,
                                               Hm
СишӀулъэгъу зыхэлъыр Оры.

Em  Hm
Тыдэми сыкъыбдэкӀощт,
F#7                  Hm
УскӀыгъумэ О.

 
2. Сыда лъэшэу згъэлъапӀэра
Узщысигъусэ уахътэри?
Сыдым пае сыгушӀозэ,
Уашъохэми сахаплъ.
Сэ дэгъоу усэлъэгъу О,
УишӀулъэгъоу О пхэлъыри.
ГушӀо нэпсэу сэ сиӀэхэр
Сынэхэм къателъад.

3. Сэ сыфай сыщыӀэнэуи
Си Тхьэ лъапӀэ зыдэщыӀэм,
Тхъагъоу згъотырэр зэкӀэри,
Хьисэ сэ дэзгощыщт.

Ау сикӀуачӀэхэр макӀэ сэ,
СӀэ къихьэрэри мэкӀэ дэд,
Арышъ, серэгъус си Тхьэ сэ,
Непи – неущи Ар. 

ШӀулъэгъурэ кӀуачӀэрэ
(Любовью и силой)

Em                               CM7
Жъыу: ШӀулъэгъурэ кӀуачӀэрэ

Hm7             Em D/E
СищыӀэныгъэ къыхалъхь.
Em                CM7
ШӀулъэгъурэ кӀуачӀэрэ
Hm7             Em
СищыӀэныгъэ къыхалъхь.

Am    Em 
1. ЗэкӀэ сыгукӀэ О шъхьащэ къыпфэсшӀыщт.

Am    Em 
Акъылэу сиӀэмкӀэ О шъхьащэ къыпфэсшӀыщт.

Am    Em 
КӀуачӀэу схэлъымкӀэ О шъхьащэ къыпфэсшӀыщт.
             CM7              Hm7        Em
О сэ – уси Тхь, уси Пщ, О уси Тхь. 

2.ЗэкӀэ сыгукӀэ шӀу дэдэ усэлъэгъу.
Акъылэу сиӀэмкӀэ шӀу дэдэ усэлъэгъу.
КӀуачӀэу схэлъымкӀэ шӀу дэдэ усэлъэгъу.
О сэ – уси Тхь, уси Пщ, О уси Тхь.

3.ЗэкӀэ сыгукӀэ щытхъушхо къыпфэсэшӀ.
Акъылэу сиӀэмкӀэ щытхъушхо къыпфэсэшӀ.
КӀуачӀэу схэлъымкӀэ щытхъушхо къыпфэсэшӀ.
О сэ – уси Тхь, уси Пщ, О уси Тхь.

О си Тхь
(Бог мой)

1. Тхьапша пщылӀэу псэкӀодым иӀэр?
ЫгъэкӀодырэр тхьапш?
Тхьэр зыфэдэр ашӀэнэу фаеп
Тэнэ-тятэхэм тэ.
Ехыжьыгъ ныбджэгъу тхьапш дунаим
Тхьэр  амышӀэгъахэу?
Тхьэми ипсалъэхэр ашӀэнкӀэ
КӀэсэ дэдэ хъугъэу.

Жъыу: О си Тхь, О си Тхь,
КӀуачӀэ къысэт, 
Акъыл сэгъэгъот.

Зэхэоха, си Тхь?
Сыдигъуи О къыскӀыгъу.
УсимыӀэмэ, сыщыӀэп.

2. Наркоманым ыӀэ рищэхыгъ,
Уцы Ӏаер хиӀугъ.
Илъэс тхьапша ар къин зыхэтыр?
ИщыӀакӀэ джыхьнэм.
Уцым фэдэу еупкӀэх цӀыфхэр
Хьадэгъум зэкӀэри.
ПсэкӀодышӀэ щыӀакӀэу яӀэр
ЧӀадзыжьынкӀэ кӀасэ.

3. Хьисэ зытфишӀыгъ тэ къурмэны,
Къэнэжьынхэу зэкӀэ.
Ппсэ егъэшӀэрэ щыӀэныгъэр,
Тхьэм къыретышъ, умыщт.
Арышъ, цӀыфхэм ятэжъугъэӀуат
Тхьэм шӀулъэгъоу иӀэр.
Къыгъэнэжьынхэу фаешъ зэкӀэ,
Пстэуми ар афэшъуӀуат. 

Мы дунэе хьафым тытетыфэ Ӏэягъэ тыгу къ-
итымыгъахьэу, шӀур тшӀэу, Тхьэм ыпашъхьэ ты-
зэрихьажьыщтыр зыщытымыгъэгъупшэу, Ащ 
ищынагъуи тыгу илъэу тыщыӀэнэу Ар фай. Джы 
мы тхылъым икӀэухы къэсшӀы сшӀоигъу сыгу 
рихьыгъэ усэ цӀыкӀоу зэсыдзэкӀыгъэр42 . 

СашӀущыӀ

Сэ стамэхэм къамзыйхэр ахачых,
Ау сэ сэбыбы!
Жьы сымгъотыжьынэу ахэр фаех,
Ау жьы къэсэщэ!
«ШӀу умылъэгъу, укӀэгъожьыщтышъ»,
Ау шӀу сэлъэгъу!
ШӀоигъуагъэх  сыгу илъхэр рахынэу,
Ау сыгу къэкӀыжьых!
«Унэ къеӀагъэм, ыпсэ еӀэжь», – къысаӀо,
Ау сэ сэщыӀэ!
СэшӀэшъ шъхьэшхыжьыгъо иӀэу,
ШъхьакӀор зышхыгъэм!

42 Мы усэр урысыбзэкӀэ тхыгъэу къысӀэкӀэхьагъ зы- 
тхыгъэр имыгъусэу. Зытхыгъэр сымышӀэми, ытхыгъэр 
сыгу рихьыгъэти, зэсыдзэкӀыгъ, тӀэкӀуи пызгъэхъуагъ.  

«Уашъхьамыс о уипыйхэм», – къысаӀо,
Ау сэ сашъхьасы!
Хьыкум зышӀын фиты Закъом
Ахэр есэтых.
Слъэ сытыраутэу сэ къысэтӀыргух,
Сыкъэуцужьы!
«Къэбгъотыщтэпышъ, о улъымыхъу»,
Ау сэ сылъэхъу!
Пстэуми къысаӀо: «УкӀэмыхъопс о!»
Ау сэ сэхъуапсэ!
Дунаир мэкӀодыжьыми джы,
Сэ хэсымнэн.
Си Тхьэ ыгу рехьышъ, цӀыфыгъэр,
Зыхэзгъэлъын!
Тхьэм сыкъелъэгъушъ, шӀу шӀэныр,
СипсэукӀэн!

САФЭРАЗ

Мы тхылъыр къыдэзгъэкӀыным пае зэкӀэ къыз- 
деӀагъэхэм лъэшэу сызэрафэразэр къэстхы сшӀо-
игъу. Апэрэу къахэзгъэщы сшӀоигъор сянэ къы- 
лъфыгъэ сшыпхъу закъоу Лӏыбзыу Мариет ары. 
Ары мыхъугъагъэмэ, тхэным сэ гу тесшӀыхьащт-
гъагъэп.

ЯтӀуанэрэу къахэзгъэщы сшӀоигъор, зиахъ-
щэхэр тегъуатэ сфэхъугъэу, сятэшым ыпхъоу 
ЛӀыбзыу МулиӀат. Ащ сипоэмэу «Адыгагъэр тыдэ 
къитхыгъа?» зыфэсӀуагъэм къыриӀолӀагъэхэм 
сыгу лъэшэу къыдащэягъ, поэмэр зыдэт тхылъыр 
иӀэнэу зэрэфаем сигъэгушӀуагъ. А тхылъыр  къы- 
дагъэкӀыным пае, ащ ыгу пыкӀыгъэ ахъщэхэр ары 
апэрэ Ӏахьэу тхъылъ тедзапӀэм ястыгъэр. Апэрэ 
тхылъыри, ятӀуанэрэри, ящанэрэри  къыдэзгъэ- 
кӀынхэм апае ахъщэ къысэзытыгъэхэм зэкӀэхэм 
МулиӀати, Бэгъушъэ Руслани, ТхьэмкӀэ шӀошъ-
хъуныгъэ сиӀэхэми, ахэм анэмыкӀхэми сафэразэу 
сафэлъаӀо: Тхьэм фэдишъэ къышъуетыжь!

ШӀэныгъэлъэжьхэу синыбджэгъу гупсэхэу 
Табыщэ Мурати, Тэу Нуриети, ГутӀэ Саныети 
лъэшэу сафэраз. Ахэм сыгу къыдащэе зэпытышъ, 
сафэлъаӀо: Тхьэм ынэшӀу къышъущеф, синыбджэ-
гъу лъапӀэхэр!

Мы тхылъыр къыдэзгъэкӀыным пае тхьэлъэӀу 
зышӀыгъэхэми, ащ дэлэжьагъэхэми ясэӀо зэкӀэхэм: 
«Тхьашъуегъэпсэу!».

Насып дахэ Тхьэм къышъует, ситхылъ-
еджэхэр!

Мы тхылъищым анэмыкӀэу, тхакӀом къыди-
гъэкӀыгъэхэм ащыщ горэхэм сяджэн зыӀорэхэм 
пае къэтэгъэлъагъо авторым зэридзэкӀыгъэ 
тхылъхэм ятеплъэхэр:

